
I – UVOD 

1. PODACI O PLANIRANJU 

1.1. PRAVNI OSNOV  

Zakonski okvir za izradu Regulacionog plana ''Lukavac Grad Centar 1 i Centar 2'' počiva na Odluci o 

pristupanju izradi Regulacionih planova ''Lukavac Grad Centar 1 i Centar 2'', ''Lukavac Grad Centar 3'', 

''Lukavac Mjesto'', ''Planirane privredne zone'' i ''Područje društveno opslužnih centara (Poljice, 

Prokosovići, Zurija, Puračić, Devetak Dobošnica i Gnojnica'',   a koja je donesena na osnovu člana 38. 

Zakona o prostornom uređenju i građenju („Službene novine Tuzlanskog kantona“, broj: 6/11,4/13, 

15/13 i 3/15) i  člana 32., stav 1. tačka 3. Statuta Općine Lukavac („Službeni glasnik Općine Lukavac“ 

broj 5/08 i 1/14), na 36. redovnoj sjednici Općinskog vijeća Lukavac održanoj dana 29.02.2016. godine. 

1.2. METODOLOGIJA IZRADE PLANA 

Metodologija izrade ovog Plana određuje se u svemu prema Uredbi o jedinstvenoj metodologiji za 

izradu planskih dokumenata (''Službene novine FBiH'', broj 63/04, 50/07 i 54/10) u daljem tekstu 

Uredbom o jedinstvenoj metodologiji za izradu planskih dokumenata. Vodeći se Uredbom o 

jedinstvenoj metodologiji za izradu planskih dokumenata Regulacioni plan, realizirat će se u dvije faze:  

a) Izrada Urbanističke osnove (sa usvajanjem osnovne koncepcije izgradnje i uređenja cjeline) 

b) Izrada prednacrta, nacrta i prijedloga Regulacionog plana. 

Prednacrt, nacrt i prijedlog Regulacionog plana se sastoje od tekstualnog i grafičkog dijela. Tekstualni 

dio se formira tako da se sastoji od slijedećih dijelova:  

1. Izvod iz urbanističke osnove 

2. Projekciju izgradnje uređenja prostorne cjeline 

3. Odluku o provođenju Regulacionog plana 

Grafički dio prezentira se na odgovarajućem broju tematskih karata, u svemu prema Uredbi o 

jedinstvenoj metodologiji za izradu planskih dokumenata. 

1.3. KORIŠTENA LITERATURA 

Kao dokumentacionu osnovu za potrebe izrade plana, Nosilac pripreme je Nosiocu izrade stavio na 

raspolaganje sljedeće:  

• Odluka o usvajanju i provođenju Regulacionog plana ''Lukavac Grad Centar 1 i Centar 2'', 
„Službeni glasnik općine Lukavac“, broj 3/16, 

• Projektni zadatak za izradu  Regulacionog plana ''Lukavac Grad Centar 1 i Centar 2'', broj: 06-
23-43-48/18, od 06.11.2018. godine,  

• Digitalna geodetska podloga obuhvata Plana (Općina Lukavac), 

• Smjernice za izradu Plana, 

• Prostorni plan općine Lukavac za period 2015–2035.godina, („Službeni glasnik općine 

Lukavac“, broj: 1a/16), 

• Idejno rješenje Regulacionih planova Centar 1 i Centar 2 (1999.godina), 

Zakoni, Uredbe i Odluke 

 

• Zakon o prostornom uređenju i građenju („Službene novine Tuzlanskog kantona“, broj: 06/11, 

4/13, 15/13, 3/15, 2/16 i 4/17), 

Zakonom o prostornom uređenju i građenju uređuju se načela za plansko uređenje prostora, 

organizacija sistema prostornog uređenja, vrste, sadržaj, način izrade i postupak donošenja planskih 

dokumenata, planova i pravila provođenja planskih dokumenata, vršenje nadzora nad provođenjem 

ovog Zakona, te kaznene odredbe.  

 

• Zakon o prostornom planiranju i korištenju zemljišta na nivou Federacije Bosne i Hercegovine 

(„Službene  novine FBiH“, broj 2/06, 72/07, 32/08, 4/10, 13/10 i 45/10) 

Zakon o prostornom planiranju i korištenju zemljišta na nivou Federacije Bosne i Hercegovine 

(„Sl.novine FBiH“, br. 2/06, 72/07, 32/08, 4/10, 13/10) uređuje planiranje i korištenje zemljišta na nivou 

FBiH kroz izradu i donošenje planskih dokumenata i njihovo provođenje, vrsta i sadržaj planskih 

dokumenata, korištenje zemljišta na nivou Federacije, kao i nadzor nad provođenjem planskih 

dokumenata od značaja za Federaciju.   

 

• Uredba o jedinstvenoj metodologiji za izradu planskih dokumenata  („Službene novine FBiH“, 

broj 63/04, 50/07,  83/10) 

Vlada Federacije BiH je na prijedlog Federalnog ministarstva prostornog uređenja donijela Uredbu 

o jedinstvenoj metodologiji za izradu dokumenata prostornog uređenja. Ovom Uredbom utvrđuje 

se postupak pripreme, izrade i sadržaj dokumenata prostornog uređenja na svim nivoima 

prostornog planiranja u FBIH. 

 

• Uredba o sadržaju i nosiocima jedinstvenog informacionog sistema, metodologiji prikupljanja 

i obradi podataka, te jedinstvenim obrascima na kojima se vode evidencije („Službene novine 

FBiH“, broj 33/07 i 84/10) 

Ovom Uredbom propisuje se sadržaj i nosioci jedinstvenog informacionog sistema (Geografski 

Informacioni Sistem), metodologija prikupljanja i obrade podataka, te jedinstveni obrasci na kojima se 

vodi evidencija na svim nivoima prostornog planiranja na području FBiH usvrhu uspostavljanja 

jedinstvenog informacionog sistema (GIS-a).  

 

1.4. SMJERNICE ZA IZRADU PLANA 

OPŠTE SMJERNICE 

• Izvršiti geodetsko snimanje postojećeg stanja u obuhvatu Regulacionog plana u vektorskom 

obliku u razmjeri 1:1000. Uz geodetske podloge potrebno je obezbijediti i podatke o 

posjedovnom stanju i ažurnom katastru komunalne infrastrukture; 

• Izvršiti anketiranje i valorizaciju postojećeg  građevinskog fonda; 

• Prilikom izrade Regulacionog plana poštovati opredjeljenja data kroz Prostorni plan općine 

Lukavac za period 2015-2035. godina („Službenom glasniku općine Lukavac", broj la/16, 7/16 i 

8/16)-(saobraćaj, komunalna infrasatruktura, namjena itd.), vodeći računa o povezivanju sa 

kontaktnim zonama, potrebama i zahtjevima subjekata planiranja i stvarnog stanja na terenu; 

• Prilikom urbanog uređenja područja uvažavati, po mogućnosti, postojeće vlasničko stanje, što 

će omogućiti lakšu realizaciju usvojene koncepcije Regulacionog plana; 

• Intervencije u prostoru planiranja (nova izgradnja, dogradnja, nadogradnja, redizajn, 

osavremenjavanje, zamjena građevinskog fonda i dr.), moraju biti usaglašene sa prostornim 

mogućnostima, pa je potrebno voditi računa o rastojanju između objekata, njihovom 

osunčanju, provjetravanju, saobraćajnom i kolskom pristupu, stacionarnom saobraćaju i 

slično, odnosno sa urbanističko-tehničkim uslovima izgradnje; 

• U obuhvatima Regulacionog plana treba obezbijediti primjerene društvene i komercijalne 

sadržaje; 

• Regulacionim planom je potrebno obezbijediti prostore za dječija i omladinska igrališta i 

sadržaje za pasivnu rekreaciju stanovnika sa elementima urbanog mobilijara primjerenog 

namjeni i ambijentu; 

• Prioritet dati razvoju pješačkog saobraćaja, šetnica i biciklističkog saobraćaja, u skladu sa 

prostornim mogućnostima; 

• Prostorne obuhvate opremiti neophodnom mrežom i uređajima komunalne infrastrukture 

(elektroenergetika, javna rasvjeta, PTT i veze, vodovod, kanalizacija (odvodnja obrinskih i 

sanitarnih voda), toplifikacija, gasifikacija, i dr.); 

• Neophodno je, u saradnji sa nadležnim organima za zaštitu kulturno-istorijskog i prirodnog 

naslijeđa, ustanoviti da li postoje vrijednosti naslijeđa, kao i mjere za očuvanje istog; 

• Pri oblikovanju prostornih i pejzažnih rješenja treba planirati uređenje javnih površina (bašte, 

tende, kiosci, displeji, reklamni panoi, zelene površine, zelena ostrva i dr.). Prioritet dati 

zelenim ostrvima sa dizajniranim nadstrešnicama i tipskim i namjenskim kontejnerima za 

komunalni otpad; 

• Propisati mjere i smjernice za održavanje fasada i intervenciju na istim, kod kolektivih 

stambenih i stambeno-poslovnih objekata; 

• Sastavni dio Regulacionog plana je Odluka o provođenju Regulacionog plana koja obuhvata i 

program mjera prostornog uređenja i aktivnosti za provođenje Regulacionog plana. 

 

ZELENILO 

• Prilikom definisanja prostorne organizacije cjelokupnog prostora treba u potpunosti sačuvati 

postojeće zelene površine, uz prijedlog unapređenja njihove strukture (biološka i građevinska 

komponenta); 

• Sve slobodne površine ozeleniti. Koncept ozelenjavanja, osim estetsko-psihološkog elementa, 

treba da obezbijedi sve zaštitne funkcije (gasovi, prašina, buka i td.); 

• U oblikovnom smislu, prema prostornim mogućnostima, uz objekte, kao segment vanjskog 

uređenja predvidjeti zelene površine sa visokoatraktivnim elementima sve tri autohtone 

vegetacione etaže upotpunjene sa elementima urbanog mobilijara; 

• Zelene površine na prostornim cjelinama treba koncipirati i urediti tako da predstavljaju 

jedinstvenu kompozicionu cjelinu, međusobno, ali i sa širim prostorom uz uvažavanje svih 

kategorija autohtonog zelenila koje odgovaraju novom ambijentu i načinu korištenja površina; 

• Konceptom prostornog uređenja obezbijediti minimalno 30% zelenila od ukupnog obuhvata 

Regulacionog plana; 

• Zelene površine uz kolektivno stanovanje i stambeno-poslovne objekte planirati tako da 

doprinesu stvaranju povoljne mikroklime i prostora za pasivnu rekreaciju, uz izbor autohtonih 

vrsta zelenila koje obezbjeđuje visok stepen kiseonika i hlada; 

• Predvidjeti zelene tampon zone između stambenih i poslovnih zona od odgovarajućih 

autohtonih vrsta zelenila; 

• Prema prostornim mogućnostima, uz postojeće i planirane saobraćajnice i saobraćaj u 

mirovanju, predvidjeti linijske sisteme zelenila, vodeći računa o preglednosti učesnika u 

saobraćaju (birati autohtone vrste sa visokom krošnjom i otporne na jače vjetrove i veće 

količine snijega); 

• Regulacionim planom „predvidjeti uređenje srednješkolskog dvorišta kao parkovsku cjelinu 

razdijeljenu na više manjih platoa pomoću različitih vrtno-arhitektonskih elemanata: niskih 

zidića za sjedenje, klupa, stepenica, tribina i si., uz sadnju kombinovanih grupacija zelenila 

različitih formi koji bi prostoru dali dinamiku. Na isti način planirati ostala školska dvorišta u 

obuhvatima Regulacionog plana; 

• Regulacionim planom predvidjeti uređenje prostora između ulica Redžepa ef. Muminhodžića, 

Branilaca Bosne, ulice Armije RBiH i Titove ulice, kao parkovsku površinu sa sadržajima 

primjerenim svim uzrastima, vodeći računa o već planiranim površinama za izgradnju javnih 

parkinga sa izolovanjem parking prostora odgovarajućom vrstom zelenila; 

• U obuhvatu Regulacionog plana protiču riječni tokovi Lukavčić i Jošik, a isti spadaju u plavne 

vodene tokove, zbog čega je neophodno planirati njihovu regulaciju u obuhvatu Regulacionog 

plana, a obavezno poštujući smjernice date u Glavnom projektu regulacije korita rijeke 

„Lukavčić" i projekta Watsan. 

 

TERMOENERGETIKA 

• Obuhvat Regulacionog plana opskrbljuje se toplotnom energijom iz centralnog toplovodnog 

sistema kojim upravlja JP „Rad" Lukavac i kotlovnica i individualnih ložišta. U obuhvatu 

Regulacionog plana potrebno je, po mogućnosti, planirati centralizovano snabdijevanje 

toplotnom energijom. 

 

ELEKTROENEREETIKA 

• Područje obuhvaćeno Regulacionim planom je pokriveno elektroenergetskim sistemom za 

kontinuirano snabdijevanje električnom energijom. Na bazi planiranog razvoja i potreba 

predvidjeti adekvatno proširenje elektroenergetske mreže. 

 

OBNOVLJIVI IZVORI ENERGIJE 

• U skladu sa planovima višeg reda potrebno je planirati izgradnju obnovljivih izvora energije. 

Građevine koje služe iskorištavanju obnovljivih izvora energije smiju se smještati unutar 

obuhvata Regulacionog plana u skladu sa posebnim propisima. 

 

KABLOVSKA TK-A MREŽA 

• U obuhvatu Regulacionog plana potrebno je sagledati postojeće stanje telekomunikacionih 

infrastruktura i prema potrebama planirati infrastrukturu koja će zadovoljiti zahtjeve svih 

korisnika. Trase telekomunikacionih infrastruktura planirati podzemno, u pločnicima i zelenim 

površinama, ali izvan kolovoza. 

II – IZVOD IZ URBANISTIČKE OSNOVE 

2. OPĆI PODACI O PROSTORNOJ CJELINI  

2.1. GRANICA OBUHVATA REGULACIONOG PLANA  

 

Ukupna površina obuhvata  Regulacionog plana iznosi  cca 81,41 ha. 

Granice obuhvata regulacionog plana su definisane Odlukom o pristupanju izradi Regulacionog plana i 

iste su naznačene na svim grafičkim prilozima plana mjerila 1:1000. U toku izrade plana, odnosno  

projekcije razvoja saobraćaja, iz praktičnih razloga u cilju jasnije prezentacije postojećih i planiranih 

saobraćajnica, na grafičkim prilozima plana granica obuhvata je neznatno povećana (82,52ha) u 

donosu na granicu definisanu Odlukom o pristupanju izradi Regulacionog plana. 

 

2.2. IZVOD IZ PLANA VIŠEG REDA 

Obzirom da za urbano područje općinskog centra ne postoji važeći Urbanistički plan, planom višeg reda 

za predmetni obuhvat regulacionog plana smatara se Prostorni plan općine Lukavac za period 2015-2035. 

godina („Službeni glasnik općine Lukavac", broj 1a/16, 7/16 i 8/16) u daljnjem tekstu Prostorni plan. Ovo 

podrazumjeva, obavezno pridržavanje smjernica za prostorni razvoj koje su date u gore navedenom 

Prostornom Planu, a naročito opredjeljenja vezanih za saobraćaj, komunalnu infrastrukturu, namjenu 

korištenja zemljišta. 

 

Slika 1. Izvod iz Prostornog plan općine Lukavac za period 2015–2035.godina 

Obuhvat Regulacionog plana cca 80,00ha je u cjelosti u okviru urbanog područja Lukavac površine 

1.739,60 ha koji je definisan Projekcijom prostornog razvoja Prostornog plana. Najveći dio obuhvata 

regulacionog plana predstavlja postojeće građevinsko zemljište, dok manji dio obuhvata regulacionog 

plana (jugoistočni dio) predstavlja planirano građevinsko zemljište predviđeno Prostornim planom.    

Koncepcijom razvoja sistema/mreže naselja Prostornog plana općine osnova budućeg razvoja jeste 

snažniji socio-ekonomski razvoj populaciono većih naselja. Navedenom koncepcijom  sistema naselja, 

predviđen je Lukavac kao centar I Nivoa koji će i dalje predstavljati administrativni kulturni, prosvjetni, 

privredni i zdravstveni centar.  Iako je i do sada koncentracija aktivnosti i njihov prostorni razmještaj 

stimulisao razvoj općinskog centra značajnije u odnosu na ostala naselja,  koncepcijom razvoja sistema 

naselja Prostornog plana predviđen je nastavak ovog modela.  

Prostornim planom je predviđeno da se u planskom periodu 2015-2035. godina zadrže i dalje razvijaju 

funkcije tipične za općinski centar sa urbanom opremom koja treba da bude takva da zadovolji sve 

potrebe stanovištva na području općine Lukavac. U cilju daljnjeg jačanja centralnog naselja Prostornim 

planom je predviđeno unapređenje infrastrukture kao i svih ostalih funkcija prije svega društvene 

infrastrukture koju je potrebno razvijati i dimenzionirati u skladu sa razvojem Općine i principima 

održivog razvoja.    

Prema važećem Prostornom planu obuhvat Regulacionog plana se nalazi unutar eksploatacionog polja 

lignita (Sjeverni sinklinorijum Krekanskog bazena). 

                      

 

2.3. PRIRODNI USLOVI 

 
2.3.1. RELJEF 

Prostor obuhvata Regulacionog plana ''Lukavac Grad Centar 1 i Centar 2'' nalazi se u istočnom dijelu 

općine Lukavac, na cca 187,0 m nadmorske visine u dolini rijeke Spreče. 

Nadmorska visina obuhvata plana proteže se od 185 m.n.m. (jugozapad) do 196 m.n.m. (sjeveroistok), 

visinska razlika iznosi 11m.  Nagib terena posmatranog područja po longitudinalnoj osi sjeverozapad-

jugoistok je minimalan, a teren ima značajniji nagib duž sjeveroistočne granice obuhvata prema brdsko 

planinskom području Ratiša. 

  

2.3.2. INŽINJERSKO-GEOLOŠKA I SEIZMIČKA STABILNOST 

 

Na osnovu inženjersko-geoloških karakteristika u obuhvatu Regulacionog plana''Lukavac Grad Centar 

1 i Centar 2''  stjene predstavljaju  grupu slabo vezanih stijena u koje su svrstani terasni, deluvijalni, 

proluvijalni i aluvijalno-proluvijalni sedimenti kao i pliocenski pijeskovi i gline. Kod ovih formacija 

čestice su povezane slabim glinovitim vezivom i ove stijene su dobro konsolidovane, a vodopropusnost 

je raznolika u svim pravcima. Granulometrijski heterogene stijene sa odlomcima matičnih stijena i 

glinovitim vezivom. Prema kategorizaciji sa aspekta povoljnosti na osnovu inženjerskogeoloških 

karakteristika teren u obuhvatu plana je povoljan teren, dakle u prirodnim uslovima stabilan teren i 

dobro nosiv. 

2.3.3. KLIMATSKE KARAKTERISTIKE 

 

Obuhvatom regulacionog plana dominira umjereno kontinentalna ili srednjoevropska klima. Prijelazna 

godišnja doba se odlikuju promjenljivim vremenom, a ljeti, uslijed pomicanja subtropskog pojasa 

visokog pritiska prema sjeveru, ovo područje Općine Lukavac se nalazi pod uticajem Azorskog 

anticiklona. S obzirom da je u pitanju anticiklon, u ovom periodu vrijeme je stabilno, sa povremenim 

slabim kišama. Zimi su vremenske prilike određene utjecajima ciklonskih aktivnosti sa Atlantskog 

okeana i Sredozemnog mora, koje donose oblačno vrijeme i padavine, kao i zimskog Sibirskog 

anticiklona kada su temperature veoma niske, ali su padavine rijetke. 

Klimatski uslovi se, takođe, karakterišu i vrijednostima ekstremnih temperatura, brojem mraznih, 

ledenih, toplih i jako toplih dana. Za inženjerske potrebe koriste se i vrijednosti temperatura pojedinih 

perioda (hladne i tople polovine godine i godišnjih doba), kao i dužina trajanja perioda sa različitim 

stupnjevima temperature (trajanje vegetacionih perioda i suma aktivnih temperatura, trajanje perioda 

u kome je potrebno grijanje i klimatizacija stambenih i drugih prostorija, efektivne temperature i 

termički režim građevinskih i drugih objekata). 

Srednja godišnja temperatura se kreće od 9,0 °C do 10,6 °C, a godišnja suma padavina od 830 l/m². 

Temperaturne amplitude su znatne, a godišnja doba su jasno izražena. U ovom tipu klime relativna 

vlažnost i oblačnost imaju ljetni minimum i zimski maksimum. U pogledu padavina nema izrazitog 

sušnog razdoblja. Maksimum padavina je početkom ljeta, a minimum u oktobru i januaru. 

 

2.3.4. VODA – HIDROGRAFSKE, HIDROLOŠKE I HIDROGEOLOŠKE OSOBINE 

U obuhvatu Regulacionog plana raprostranjen je zbijeni tj. intergranularni tip izdani sa slabom 

voodopropusnosti (deluvijalne i proluvijalne naslage kao i pjesak, pjeskovite gline i laporci). Ovaj tip 

izdani značajnije je rasprostranjen na teritoriji općine Lukavac i u njemu su formirane značajne količine 

podzemnih voda. Prihranjivanje ovog tipa izdani se vrši na račun inflitracije atmosferskih taloga, te 

prihranjivanjem iz rijeke ili drugih izdani. Dreniranje se obavlja vještački preko bunara ili drugih 

vodozahvatnih objekata, kao i isticanjem voda u rijeku. 

 

 

2.3.5. GEOLOŠKA GRAĐA TERENA 

Od geomorfoloških procesa u predmetnom obuhvatu Regulacionog plana evidentirani su poluvijalni 

geomorfološki proces koji nastaju kao posljedica povremenih linijskih tokova, a kao akumulacioni oblici 

nastaju plavinske lepeze. Ovaj geomorfološki proces je zastupljen u zoni postojanja povremenih 

linijskih tokova. U obuhvatu plana zastupljen je  Proluvij – heterogen materijal uglavnom glina sa 

nesortiranim slaboobrađenim odlomcima matične stijene. 

2.4. STANJE UREĐENJA PROSTORNE CJELINE 

2.4.1. NAMJENA POVRŠINA UNUTAR OBUHVATA REGULACIONOG PLANA  

Namjena i izgrađenost predmetnog prostora u granicama Regulacionog plana je utvrđena na osnovu 

neposrednog snimanja na terenu, raspoloživih podataka i provedenih analiza. Analizom prostornih 

funkcija njihovog međusobnog odnosa kao i njihove raspoređenosti u obuhvatu Regulacionog plana, 

prostor se može sagledati kroz sljedeće prostorno-funkcionalne cjeline (zone): 

TABELA -  NAMJENA POVRŠINA UNUTAR OBUHVATA REGULACIONOG PLANA 

 Pretežna namjena prostorno-funkcionalnih cjelina (zona) 
Površina 

(ha) 
Učešće 

(%) 

A Zona pretežnog individualnog stanovanja 12,70 15,57 

B Zona pretežnog kolektivnog stanovanja 27,61 33,86 

C Zona centralnih sadržaja-administracija/uprava 1,60 1,96 

D Zona poslovnih i privrednih sadržaja 3,79 4,65 

E Zona zdravstvenih, obrazovnih i kulturnih sadržaja 6,14 7,53 

F Zona vjerskih i sakralnih sadržaja 1,27 1,56 

G Zona sportskih i rekreativnih sadržaja 4,69 5,75 

H Zona otvorenih zelenih površina 12,00 14,72 

I Zona otvorenih i infrastrukturnih površina 11,75 14,41 

Ukupno 81,53 100,00 

Izvor: Snimak i interpretacija Nosioca izrade 

ZONE PRETEŽNOG INDIVIDUALNOG STANOVANJA   

Unutar ovih zona smješteni su objekti individualnog stanovanja prosječne spratnosti P+1. Kod 

pojedinih građevina prizemlja su korištena za potrebe poslovnih sadržaja. Zone individualnog 

stanovanja su pretežno zone sa niskim koeficijentom i procentom izgrađenosti, jer se u okviru parcela 

na kojima se nalaze pretežno individualni slobodnostojeći objekti nalaze značajne slobodne 

neizgrađene površine koje se često koriste kao voćnjaci i vrtovi sa pratećim objektom (šupom ili 

garažom). Unutar ovih zona se nalazi i značajan broj slobodnih (neizgrađenih) parcela koje se trenutno 

koriste kao vrtovi i  livade i sl.  

ZONE PRETEŽNOG KOLEKTIVNOG STANOVANJA  

Površine ovih zona imaju dominantno učešće cca 1/3  čitavog obuhvata plana. Ove zone karakterišu 

kolektivni stambeni i stambeno-poslovni objekti  iz  različitih vremenskih perioda sa heteregenom 

strukturom  urbanističkih pokazatelja. Naime, u zapadnom  dijelu obuhvata plana (Centar I)  se nalaze 

zone kolektivnog stanovanja sa objektima pretežne starosti 40+ godina, sa prosječnom spratnosti 

objekta P+3. Istovremeno, u zapadnom dijelu obuhvata plana (Centar II) se nalaze objekti kolektivnog 

stanovanja pretežne starosti cca 30-40 godina veće prosječne spratnosti od P+3 do P+9, dok se na 

krajnjem istočnom dijelu obuhvata plana (istočno od ulica Zmaja od Bosne i ulice Ismeta Mujezinovića) 

nalaze objekti kolektivnog stanovanja novije gradnje, visoke prosječne spratnosti P+9 sa visokim 

koeficijentom izgrađenosti i evidentnim nedostatkom zelenih površina kao i površina za rekreaciju. 

 

ZONE CENTRALNIH SADRŽAJA- ADMINISTRACIJA/UPRAVA 

Površine ovih zona učestvuju neznatnim procentom u ukupnom obuhvata plana i nalaze se pretežno u 

zapadnom dijelu obuhvata regulacionog plana (Centar I). Unutar ovih zona nalaze se objekti centralnih 

sadržaja (uprave) sa funkcijama koje zadovoljavaju potrebe stanovništva na čitavom području općine 

Lukavac, između ostalih to su: Općina Lukavac, PU Lukavac, Vatrogasna jedinica Lukavac, Općinski Sud, 

Zavod za zapošljavanje, Geodetska uprava, Crveni Križ i dr.   

ZONE POSLOVNIH I PRIVREDNIH SADRŽAJA  

Površine zona poslovnih i privrednih sadržaja učestvuju sa 4,65 % u ukupnoj površini obuhvata 

regulacionog plana. Iako je funkcija poslovanja (prije svega trgovine i ugostiteljstva) rasprostranjena u 

čitavom obuhvatu, ipak se uočavaju zone sa određenom koncentracijom ove funkcije unutar obuhvata 

regulacionog plana. Naime, zone ove namjene su disperzno raspoređene na području obuhvata Plana, 

a blaga koncentracija ove funkcije se uočava duž primarnih saobraćajnica koje se longitudinalno 

protežu kroz središnji dio obuhvata regulacionog plana (ulice Patriotske lige i Branilaca Bosne). Unutar 

ovih zona nalaze se poslovni sadržaji koji su ujedno u funkciji društvene infrastukture (Autobusna 

stanica, Tržnica, Elektrodistribucija i dr.). 

ZONE ZDRAVSTVENIH, OBRAZOVNIH I KULTURNIH SADRŽAJA  

U zone zdravstvenih, obrazovnih i kulturnih sadržaja su svrstani objekti koji zauzimaju značajnije 

površine  od cca 7,53 % ukupne površine obuhvata plana slijedećim  funkcijama:  

• obrazovanja (Osnovna škola Lukavac Grad, Mješovita srednja elektro-mašinska škola, 

Ekonomsko-hemijska škola, Gimnazija Lukavac i Obdanište Lukavac),  

• kulture   (objekat Doma Kulture Lukavac u sklopu JU Centar za kulturu Lukavac), 

•  i  zdravstva  (Dom zdravlja Lukavac).  

ZONA VJERSKIH I SAKRALNIH  SADRŽAJA  

Unutar ovih zona koje zauzimaju 1,56% ukupne površine obuhvata Plana nalaze se površine sa 

slijedećim objektima:  

• Islamski kulturni centar u Lukavcu,  

• Crkva sv. Ante Padovanskog, i  

• Gradska Džamija.  

ZONE SPORTSKIH I REKREATIVNIH SADRŽAJA  

Unutar ovih zona ukupne površine 4,69 ha nalaze se površine objekata stadiona Fudbalskog kluba 

Radnički  (sa pomoćnim terenom)  i Sportske dvorane Lukavac. 

ZONE OTVORENIH ZELENIH POVRŠINA  

Unutar ovih zona ukupne površine 12,00 ha, što predstavlja 14,72% od ukupnog obuhvata Plana,  

nalaze se slobodne neizgrađene zelene površine. Bitno je istaći da u ovim površinama se nalaze kako 

javno uređene površine, tako slobodne površine, koje se trenutno koriste kao poljoprivredno zemljište, 

vrtovi i voćnjaci. 

ZONE OTVORENIH I INFRASTRUKTURNIH POVRŠINA  

Ukupna površina ovih zona iznosi 11,75 ha ili 14,41% od površine obuhvata. Unutar ovih zona se nalaze 

prevashodno kolske saobraćajnice sa svojim zaštitnim pojasevima. U zaštitnim pojasevima  se nalaze 

pješačke komunikacije, te zeleni razdjelni pojasevi. Osim kolskih saobraćajnica unutar ove  zone 

otvorenih i infrastrukturnih površina se nalaze i površine saobraćaja u mirovanju (parking površine).  

2.4.2. FIZIČKA STRUKTURA PROSTORNE CJELINE 

NAMJENA OBJEKATA 

U obuhvatu regulacionog plana terenskim snimanjem postojećeg stanja evidentirano je ukupno 1.251 

objekat.  

Od navedenog broja, ukupno 402 objekta ili 32,2%  predstavljaju stambene i stambeno-poslovne 

objekte.  

Dominantanu grupaciju stambenih objekata predstavljaju slobodnostojeći individualni stambeni i 

stambeno-poslovni objekti njih 262, zatim objekti kolektivnog stanovanja (stambeni i stambeno-

poslovni) njih 140, a najmanju grupaciju u obuhvatu Plana predstavljaju stambeni i stambeno-poslovni 

objekti u nizu (njih 10). 

U obuhvatu Plana evidentirano je ukupno 222 objekta poslovne namjene što predstavlja ukupno 17,8% 

od ukupnog broja objekata.  

Jedana od karakteristika obuhvata jeste činjenica da čak 147 poslovnih objekata predstavlja poslovne 

objekte u nizu koji su u manjim grupama disperzno raspoređeni u obuhvatu Plana.  

Najveću grupaciju objekata koji su terenskim snimanjem postojećeg stanja u obuhvatu Regulacionog 

plana evidentirani predstavljaju pomoćni objekti (garaže, šupe, ljetne kuhinje i sl.) njih čak 581, što 

predstavlja skoro polovinu svih objekta u obuhvatu plana (46,6%).  

Bitno je istaći da ipak dominantan broj objekta ove grupacije predstavljaju garaže u nizu,  disperzno 

raspoređene uz objekte kolektivnog stanovanja. 

TABELA  -  NAMJENA OBJEKATA U OBUHVATU PLANA 

Namjena objekta Broj objekata Struktura (%) 

Individualni stambeni objekti 152 12,2 

Individualni stambeno - poslovni objekti 110 8,8 

Kolektivni stambeni objekti 99 7,9 

Kolektivni stambeno - poslovni objekti 41 3,3 

Poslovni objekti 75 6,0 

Poslovni objekti u nizu  147 11,8 

Javni i društveni objekti 25 2,0 

Vjerski i sakralni 4 0,3 

Objekti infrastrukture 11 0,9 

Pomoćni objekti 71 5,8 

Pomoćni objekti (garaže u nizu)  510 40,8 

Objekti u izgradnji 6 0,5 

UKUPNO 1.251 100 

Izvor: Snimak i interpretacija Nosioca izrade 

 

BONITET  OBJEKATA 

 
Prema zatečenom stanju na licu mjesta tj. obilskom terena evidentirani postojeći izgrađeni objekti su 

svrstani u četiri kategorije i to: 

• Objekti prve kategorije, su objekti savremenog arhitektonskog izraza sagrađeni od čvrstih 

postojanih materijala i sa kvalitetnom vanjskom obradom; 

• Druga kategorija, su objekti klasičnog tipa izgradnje starosti 20 i više godina; 

• Treća kategorija, su dotrajali objekti na kojima je poželjna ali ne i hitno neophodna obnova, 

rekonstrukcija ili smjena; 

• Četvrtu kategoriju čine objekti koji se nalaze u lošem stanju izrađeni od nekvalitetnih 

materijala, devastirani ili su privremenog karaktera za koje nije racionalna rekonstrukcija niti 

obnova, ti se objekti Planom uglavnom predviđaju za rušenje i smjenu. 
TABELA  -  BONITET OBJEKATA U OBUHVATU PLANA 

Bonitet objekata Broj objekata Struktura (%) 

I kategorija 285 22,80 

II kategorija 245 19,60 

III kategorija 617 49,30 

IV kategorija 98 7,80 

U izgradnji 6 0,50 

UKUPNO 1.214 100 

Izvor: Snimak i interpretacija Nosioca izrade 

Konstruktivna vrijednost objekata (stambenih, poslovnih, javnih i društvenih) i kvalitet su u pretežno 

dobrom stanju sa malim brojem njih 98 ili 7,80% trošnih objekata kojima je potrebna obavezna obnova, 

rekonstrukcija ili smjena.  Međutim, u obuhvatu Plana se primjećuje specifična grupacija objekata (510 

garaža u nizu što predstavlja čak 40,8% od ukupnog broja objekta) koja je uglavnom svrstana u III 

bonitetnu kategoriju kojima je poželjna, ali ne i hitno neophodna obnova, rekonstrukcija ili smjena. 

Tretman ovih objekata u planskom periodu će biti predmet posebne opservacije sa prijedlogom 

budućeg statusa u zavisnosti od lokacije i stanja. 

SPRATNOST OBJEKATA 

Unutar obuhvata regulacionog plana, terenskim snimanjem postojećeg stanja, evidentirana je 

spratnost objekata kako slijedi: 

TABELA  -  SPRATNOST OBJEKATA U OBUHVATU PLANA 

Spratnost objekata Broj objekata Struktura (%) 

Temelji 3 0,24 

Po - 0,00 

P (VP) 780 62,35 

S+P 20 1,60 

P+Pt 41 3,28 

P+1 98 7,83 

S+P+1 18 1,44 

S+P+Pt 4 0,32 

P+1+Pt 92 7,35 

P+1+M 12 0,96 

S+P+1+M 2 0,16 

S+P+1+Pt 5 0,40 

P+2 48 3,84 

P+2+Pt 21 1,68 

P+2+M 1 0,08 

S+P+2 17 1,36 

S+P+2+M 1 0,08 

P+3 4 0,32 

P+3+Pt 4 0,32 

P+3+M 1 0,08 

S+P+3 15 1,20 

P+4 5 0,40 

P+4+M 1 0,08 

P+4+Pt 3 0,24 

S+P+4 12 0,96 

S+P+4+Pt 1 0,08 

S+P+4+M 6 0,48 

P+5 3 0,24 

P+5+Pt 3 0,24 

S+P+5 11 0,88 

S+P+5+M 2 0,16 

S+P+5+2M 1 0,08 

S+P+5+Pt 1 0,08 

P+6 1 0,08 

S+P+7 2 0,16 

Po+P+7 1 0,08 

S+P+7+Pt 2 0,16 

P+8 4 0,32 

S+P+8 1 0,08 

P+9 2 0,16 

S+P+2-8 1 0,08 

S+P+7-9 1 0,08 

UKUPNO 1.251 100,00 

Izvor: Snimak i interpretacija Nosioca izrade 

Prosječno niska spratnost u obuhvatu plana je rezultat činjenice da najveću grupaciju objekata koji su 

terenskim snimanjem postojećeg stanja evidentirani, predstavlja grupacija objekata spratnosti do 

P+2+M njih čak 1.163 ili 92,97%. Bitno je istaći da unutar ove grupacije najveći broj predstavljaju 

prizemni objekti  njih 780 (pretežno poslovni objekti i pomoćni objekti–garaže).  

U obuhvatu Regulacionog plana terenskim snimanjem postojećeg stanja evidentirano je ukupno 88 

objekata spratnosti P+3 i više, što predstavlja 7,13% od ukupnog broja objekata. 

BILANS POVRŠINA  

Unutar obuhvata regulacionog plana na osnovu terenskog snimanja postojećeg stanja i proračuna 

površina dat je tabelarni pregled površina po namjeni objekata kako slijedi: 

TABELA  -  BILANS POVRŠINA OBJEKATA U OBUHVATU PLANA 
 

Namjena objekata 
Površina pod 

objektima 
(m²) BGP 

Struktura 
(%) 

Bruto 
razvijena 

građ. površina 
(m²) BGRP 

Struktura 
(%) 

Broj 
objekata 

Individualni stambeni objekti 12.930,50 10,51 83.644,50 16,60 152 

Individualni stambeno - poslovni objekti 10.212,50 8,30 31.849,00 6,32 110 

Kolektivni stambeni objekti 33.420,50 27,17 205.153,00 40,72 99 

Kolektivni stambeno - poslovni objekti 15.143,00 12,31 91.266,00 18,12 41 

Poslovni objekti 8.866,00 7,21 16.631,10 3,30 75 

Poslovni objekti u nizu 4.887,00 3,97 5.453,50 1,08 146 

Javni i društveni objekti 18.751,50 15,24 45.430,00 9,02 25 

Vjerski i sakralni 2.167,00 1,76 4.516,00 0,90 4 

Objekti infrastrukture 135,50 0,11 135,50 0,03 11 

Pomoćni objekti 6.708,70 5,45 9.331,20 1,85 72 

Pomoćni objekti (garaže u nizu) 9.303,00 7,56 9.126,00 1,81 510 

Objekti u izgradnji 476,00 0,39 1.256,00 0,25 6 

UKUPNO 123.001,20 100,00 503.791,80 100,00 1251 

Izvor: Snimak i interpretacija Nosioca izrade 

STANOVNIŠTVO 

Unutar naseljenog mjesta Lukavac1 ukupne površine 599,40 ha nalazi se obuhvat Regulacionog plana  

površine 81,52 ha što predstavlja 16,60% ukupne površine naseljenog mjesta Lukavac. 

Prema preliminarnim rezultatima 2  popisa stanovništva broj stanovnika 3  unutar naseljenog mjesta 

Lukavac evidentirano je 12.490 stanovnika. Naravno, obuhvat nastanjuje dio od ukupnog broja 

stanovnika naseljenog mjesta Lukavac, i tek manji dio od ukupnog broja stanovnika urbanog područja 

Lukavac, imajući u vidu da se unutar obuhvata UP Lukavac nalaze još i naseljena mjesta: Huskići, 

Bistarac Gornji, Bistarac Donji, Crveno Brdo, Bokavići, Kalajevo, Puračić, Modrac i Tabaci. 

Kako bi se došlo do približnog broja stanovnika u obuhvatu Regulacionog plana ''Lukavac Grad Centar 

1 i Centar 2'', izvršen je proračun odnosa BGP stambenih objekata, kolektivnog i individualnog 

stanovanja, koji je upoređen sa prosječnom stambenom jedinicom, gdje je kod: 

• individualnih stambenih objekata prosječna jedinica P = 144 m² bruto,  

• kolektivnih stambenih objekata, prosječna stambena jedinica P = 77 m² bruto. 

Svaka stambena jedinica je i jedan stan, tj., jedno domaćinstvo, pa je na osnovu proračuna baziranom 

na podacima o bruto razvijenim građevinskim površinama stanovanja procjenjeno da u obuhvatu 

regulacionog plana živi: 

4449  stanovnika. 

URBANISTIČKI POKAZATELJI  

Postojeće stanje izgrađenosti, naseljenosti i aktivnosti na prostoru obuhvata Regulacionog plana je 

utvrđeno snimanjem terena i konsultaciom postojeće dokumentacije, te su za obuhvat bruto površine 

81,52 ha utvrđeni slijedeći opći urbanistički pokazatelji: 

- Površina obuhvata Regulacionog plana  81,52ha 

- Broj stanovnika 4449 

- Broj objekata 1251 

- Površina pod objektima   12,30ha 

- Bruto građevinska površina (BGP) 50,37ha 

- Koeficijent izgrađenosti prostora  0,617 

- Procenat izgrađenosti prostora  15,08% 

 

Iz gore navedenih pokazatelja možemo zaključiti da je ukupna slika izgrađenosti i uređenja prostora 

primjerena općinskom/gradskom centru, te da na osnovu urbanističkih pokazatelja postoji adekvatan 

osnov za planiranje daljnju izgradnju i interpolaciju na slobodnim površinama unutar obuhvata 

Regulacionog plana. 

 
1 Sistematski spisak općina i naseljenih mjesta u Federaciji BiH, sa pregledom i  matičnim brojevima svih općina i  

naseljenih mjesta, Federalni zavod za statistiku, Sarajevo  2013. godina. 
2 Preliminarni rezultati po općinama i naseljenim mjestima u Federaciji Bosne i Hercegovine, Popis stanovništva, 
domaćinstava/kućanstava i stanova u Bosni i Hercegovini 2013.godine, Statistički bilten, Federalni zavod za 
statistiku, Sarajevo 2013.godine, 
3 Podaci o konačnim rezultatima popisa iz 2013. godine po naseljenim mjestima nisu dostupni. 

2.5. STANJE INFRASTRUKTURNIH SISTEMA PROSTORNE CJELINE 

2.5.1. SAOBRAĆAJ 

 SAOBAĆAJNA POVEZANOST  

Za svaku Općinu i njihove općinske centre postoje dva osnovna značajna nivoa saobraćajnica, a to su: 

• saobraćajnice koji povezuju općinu sa drugim općinama ili drugim gradovima (autoceste, 

magistralne i regionalne ceste), i  

• saobraćajnice koje povezuju općinski centar sa ostalim centrima na području općine, a to su 

lokalni putevi i nekategorisane ceste. 

Jugozapadno od obuhvata Regulacionog plana na udaljenosti od cca 1,0 km  nalazi  se magistralna cesta 

M-4, dionica Tuzla – Doboj, koja osim tranzitnog saobraćaja kroz općinu Lukavac ima značajnu funkciju  

povezivanja općinskog centra sa ostalim općinama, gradovima i regionalnim centrima. Sa postojeće 

magistralne ceste omogućen je ulaz u grad na dvije lokacije koje su vezane za obuhvat Regulacionog 

plana u dvije tačke na jugozapadnoj strani obuhvata ulice Lukavičkih Brigada i 8. Marta. Osnovni 

nedostatak ovakve konfiguracije ogleda se u činjenici da značajan dio saobraćaja  preko ulice Lukavičkih 

Brigada ulazi središnji dio obuhvata u uže urbano područje općinskog centra, jer ne postoji obilaznica 

koja bi usmjerila saobraćaj (od teretnih vozila do automobila) van obuhvata Regulacionog Plana. Sam 

obuhvat Regulacionog plana omeđen je saobraćanicama koje povezuju općinski centar sa ostalim 

naseljima na području općine Lukavac, a to su: 

• sa jugoistočne strane (ulica 8. Mart.),   

• sa sjeveroistočne strane (ulice Bistaračka i Muhameda Hevaija Uskufija), 

• sa sjeverozapadne strane (ulica Bosne Srebrene). 

Obuhvat Regulacionog plana sa jugozapadne strane omeđen željezničkom prugom  Doboj- Tuzla. Ovim 

pružnim pravcem, Lukavac je povezan sa svim magistralnim željezničkim prugama u zemlji, kao  i sa 

evropskom mrežom. Sama željeznička pruga i pružni prelazi (ulice Lukavičkih Brigada i 8. Marta) koji 

povezuju obuhvat plana sa magistralnom cestom predstavlja problem obzirom na veze saobraćajnica 

u nivou. Međutim, zbog blizine postojećih objekata veoma je teško bez većih zahvata predvidjeti 

rješenja saobraćajnih prelaza pruge van nivoa. 

 

POVRŠINE POD SAOBRAĆAJEM 

Posmatrano područje obuhvata Regulacionog plana ''Lukavac Grad Centar 1 i Centar 2'', ukupne bruto 

površine od 81,52ha  raspolaže sa ukupno 22,22ha, (27,5%) saobraćajne površine, od čega se 20,30ha 

(25,10%) se koristi za dinamički kolski saobraćaj i 1,88ha (2,40%) za  stacionarni  saobraćaj (parking 

površine). Iz izloženog se može konstatovati, da je učeće saobraćajne površine u  ukupnoj površini 

obuhvata zadovoljavajuće, da u postojećoj mreži saobraćajnica u značajnoj  mjeri postoje odvojene 

površine za kolski i pješački saobraćaj (11,62 ha ili 14,35%), što pozitivno utiče na bezbjednost učesnika 

u saobraćaju, kao i da je učešće površina za stacionarni saobraćaj neadekvatano. Posmatrajući 

pojedinačno kvalitet, tj. učešće pojedinih saobraćajnih površina po vrstama može se konstatovati da je 

generalno zadovoljavajući i da isti treba poboljšati u skladu sa postojećim i planiranim potrebama. 

Shodno definisanoj namjeni predmetnog područja poseban značaj treba dati dinamičkom i 

stacionarnom kolskom saobraćaju, kao i rješavanju pitanja pružnih prelaza. 

 KAPACITET I BONITET 

S apekta kapaciteta i boniteta postojeća cestovna mreža, kao i mreža internih saobraćajnica u 

obuhvatu Regulacionog plana je relativno  zadovoljavajuća. Od ukupne saobraćajne površine sa 

asfaltnom kolskom konstrukcijom najveći njen dio je u dobrom, tj. zadovoljavajućem stanju. Većina 

saobraćajnica a naročito u užem urbanom području su sa površinama za pješake (trotoare), što uveliko 

poboljšava bezbjednost učesnika u saobraćaju, posebno pješaka. Međutim, primjetan je nedostatak 

sobraćajnih površina za potrebe biciklista.  

JAVNI GRADSKI SAOBRAĆAJ  

U obuhvatu Regulaciong plana postoji uređena autobuska stanica koja se nalazi u užem urbanom 

području, odnodno u samo centru istog, što ne predstavlja kvalitetno rješenje. Sa autobuskog termnala 

(autobusne stanice) obavlja se međunarodni, međukantonalni, kantonalni i lokalni saobraćaj završnog 

i tranzitnog karaktera. Pored javnog prevoza, koji prevozi putnike do željenih odredišta, tu je i taxi 

služba koja je na raspolaganju građanima sa definisanim i označenim stajalištima. 

 

2.5.2. VODOSNABDIJEVANJE I ODVODNJA OTPADNIH VODA 

VODOSNABDIJEVANJE  

 

Snabdijevanje stanovništva i industrije vodom za piće općine Lukavac se vrši:  

• iz postrojenja za prečišćavanje vode-filter stanice „Modrac“. Ovo postrojenje se nalazi u krugu 

fabrike GIKIL,   

• sa izvorišta „Toplice“  

Vrste vodosnabdijevanja na području općine Lukavac se mogu podijeliti na 

• centralni, sistemi vodosnabdijevanja kompletnih naselja, i  

• manji sistemi grupe građana.  

Grad Lukavac i područje regulacionog plana se snabdijeva vodom sa centralnim vodovodnim sistemom 

grada. 

Industrijski i drugi privredni kapaciteti tehnološku vodu obezbjeđuju iz komunalnih i vlastitih 

vodovoda.  

Akumulacija Modrac, obezbijeđuje u prosjeku oko 2,30 m³/s tehnološke vode za krupne privredne 

kapacitete kako Lukavca tako i Tuzle: TE Tuzla, Fabrika sode Lukavac, KHK Lukavac, Cementara Lukavac 

i Rudnik soli Tušanj u Tuzli.  

JP Rad Lukavac je zadužen za upravljanje i održavanje centralnog sistema vodosnabdijevanja pitkom 

vodom. Sistemima vodosnabdijevanja kompletnih naselja upravljaju mjesne zajednice, dok manjim 

sistemima upravljaju grupe građana. 

U neposrednoj blizini područja plana se nalazi filter stanica koja pumpa vodu u rezervoar Doležal iz 

kojeg se dalje distributivnim vodovima snabdijeva gradska zona općine. Rezervoar Doležal se dakle 

dopunjava vodom iz filter stanice Modrac, potisnim cjevovodom DN 300. Zapremina rezervoara je 

2x1.000 m³. Obzirom da se pojedini dijelovi općine nalaze na višoj nadmorskoj visini od rezervoara 

obezbjeđene su tri zasebne pumpne stanice (Bistarac, Hrvati, Donje Crveno brdo). 

Najznačajniji problem koji je potrebno riješiti jeste kvalitet vode u vodovodnim sistemima. Analiza vode 

pokazuje da voda koja se distribuira nije za piće najčešće zbog prisustva mangana i željeza u većim 

količinama od dozvoljenih. 

Sami sistemi za distribuciju vode su najvećim dijelom dotrajali i sa velikim gubicima. Tokom prethodnog 

perioda vršena su određena hidrogeološka istraživanja te su uz već postojeće bušotine rudnika Šikulje 

dokazana potencijalna područja za zahvatanje podzemnih voda.  

 

ODVODNJA OTPADNIH I OBORINSKIH VODA  

 

Postojeći kanalizacioni sistem Lukavca je mješovitog tipa, te su stoga prisutni određeni problemi u 

eksploataciji istog. Kanalizaciona mreža grada izvedena je sa glavnim kolektorom Ø 2000 i mrežom 

kanalizacionih vodova koji su položeni do svih javnih stambenih i drugih objekata u gradu.  

Prigradska naselja samo djelimično imaju rješenu odvodnju otpadnih voda.  

Upravljanje i održavanje gradskog sistema snabdjevanja vodom i odvodnje oborinskih i otpadnih voda 

povjereni su JP “RAD” Lukavac, a instalacije i oprema su vlasništvo općine odnosno državna imovina.  

Na području plana, postoji izgrađena kanalizaciona mreža odvodnje otpadnih i oborinskih voda.  

Pored naseljenog mjesta Lukavca i dio prigradskih područja obuhvaćen je kanalizacionom mrežom i to: 

Babice, Bistarac Gornji, Dobošnica Donja, Hrvati, Lukavac Mjesto, Modrac, Poljice Gornje, Puračić, 

Tabaci i Turija. Treba naglasiti da je samo dio domaćinstva ili privrednih i javnih subjekata svakog od 

ovih naselja spojen na sistem odvodnje otpadnih voda putem kanalizacione mreže. Ne postoji sistem 

za prečišćavanje otpadnih voda iz bilo kog od navedenih naselja. Iste se izlijevaju u rijeke Spreča, Turija 

i ostale vodotoke, odnosno u jezero Modrac. 

Kanalizacioni sistem je u relativno lošem stanju, nedovoljan je da primi otpadne i oborinske vode koje 

se miješaju. 

Urađena je jedna faza odvodnje oborinskih voda kolektora Ø 1.000, kao i kanalizacioni Ø 600 (od 

Petraka Titovom ulicom do mikrolokacije AAM-a, zatim ulicom Zmaja od Bosne prema objektu MI-

Investinga, ul. Ismeta Mujezinovića. Očekuje se nastavak ulicom Ismeta Mujezinovića do Bistarca). 

Za zaseoke Doložal, Jošik i dijelove naselja Bistarac Gornji, kao i urbani dio gradskog naselja, već je 

pripremljena dokumentacija čijom bi realizacijom trebali biti otklonjeni problemi sa bujičnim vodama 

i nanosom, koji se slijeva na dijelove navedenih naselja i zaseoka.  

Projektna dokumentacija predviđa izgradnju “brana” za nanos, a koje će omogućiti procjeđivanje vode. 

Ovi bujični potoci se direktno ulijevaju u kanale oborinskih voda koje na nalaze na području plana. 

Danas, zbog velikih količina nanosa dolazi do začepljanja i smanjenja proticajnog kapaciteta oborinskih 

kanala, gdje onda dolazi do preljevanja odnosno poplave. 

2.5.3. STANJE ELEKTROENERGETSKE MREŽE 

 

Područje predmetnog Regulacionog plana „Lukavac Grad Centar 1 i Centar 2“ po unutrašnjoj 

organizaciji JP Eektroprivreda BIH pripada Elektrodistribuciji Tuzla, regija Centar. Prema podacima iz 

Studije „Projekcija razvoja distributivnih mreža JP Elektroprivreda BiH d.d.- Sarajevo za period 2015.-

2025. godina“, osnovne karakteristike elektroenergetske mreže su: 

ED Regija Naziv Broj kupaca 
35kV 

Broj kupaca 
10(20)kV 

Broj kupaca 
domaćinstava 

Broj kupaca ostala 
potrošnja 

ED 
Tuzla 

Centar Lukavac 14 10 19.381 1.466 

 

ED Regija Naziv Broj primarnih TS 
110/xkV 

Broj primarnih TS 
35/xkV 

Broj sekundarnih  TS 
10(20)/0.4kV 

ED 
Tuzla 

Centar 
 

Lukavac 1 12 165 

 

Generalno, područje Općine Lukavac ima značajniju industrijsku potrošnju (posebno na 35 kV). Ovdje 

je posebno izražen problem nedostatka novih izvornih TS 110/x kV.  

Postojeći objekti unutar obuhvata regulacionog plana imaju odgovarajuću elektroenergetsku 

infrastrukturu. Unutar obuhvata se nalazi 15 sekundarnih TS 10(20)/0.4kV koji kapacitetom 

zadovoljavaju postojeću potrošnju električne energije. Srednjenaponska i niskonaponska mreža je 

izvedena podzemno. Mreža u najvećoj mjeri zadovoljava uslove kvaliteta i pouzdanosti isporuke 

električne energije propisane u regulatornim aktima i aktima JP EP BiH. 

 

2.5.4. TELEKOMUNIKACIONA INFRASTRUKTURA 

 

Na području obuhvata predmetnog Regulacionog plana „Lukavac Grad Centar 1 i Centar 2“ postoji 

izgrađena pristupna telekomunikaciona mreža. Mreža je većim dijelom podzemna, ali ima i dijelova 

koji su izvedeni nadzemno. Postojeće pristupne mreže u lokalnoj petlji su građene sa bakarnim 

kablovima. Servisi koji se mogu koristiti su telefonija, internet, kablovska i digitalna televizija, GSM i 

UMTS tehnologije. 

Unutar obuhvata regulacionog plana ne postoji adekvatna telekomunikaciona insfrastruktura koja bi 

odgovorila rastućim savremenim zahtjevima.  

Za izgradnju planirane telekomunikacione insfrastrukture uvažavati prostorne planove višeg reda i plan 

nadležnih telekomunikacionih preduzeća. 

Tendencija u planovima razvoja telekom operatera je realizacija pasivne optičke mreže PON (Passive 

Optical Network) koja zahtjeva pasivnu infrastrukturu (distribucijsko-telekomunikacionu kanalizaciju, 

kablovska okna i optičku pristupnu mrežu do svakog objekta).  

Planskom dokumentacijom će se dati trase nove distribucijsko-telekomunikacione kanalizacije DTK kao 

i mjesta spajanja. Sekundarna DTK i Optička pristupna mreža nisu predmet planske dokumentacije.  

Konačna saglasnost kao i tehnički uslovi su u nadležnosti telekom operatera i realizirat će se kroz 

naredne faze projektne dokumentacije. 

  

2.5.5. TERMOENERGETIKA 

 

U većem dijelu obuhvata regulacionog plana toplifikacija objekata  (pretežno objekata javne i 

društvene namjene i objekata kolektivnog stanovanja) je rješena pomoću postjećeg sistema daljnskog 

grijanja, a  kao izvor toplotne energije koristi se TE Tuzla. 

Ovlašteni distributer toplotne energije za obuhvat plana (Grad Lukavac) je JP RAD LUKAVAC, čija jedna 

od djelatnosti je i distribucija toplotne energije. 

Na sistem centralnog grijanja na području općine Lukavac priključeno je 2.918. stambenih jedinica sa 

ukupnom površinom grijanja oko 163.000 m², te objekti javne i društvene infrastrukture sa ukupnom 

površinom grijanja oko 22.000 m².  

U sistemu daljinskog grijanja u obuhvatu Regulacionog plana nalazi se ukupno 67 toplotnih podstanica, 

od čega 47 sa „TP“ sa automatskim radom i 21 (zastarjele) koje je potrebno rekonstruisati. Ukupno 

instalisana snaga toplotnih podstanica iznosi 35 MW. 

Toplotna energija se u obuhvat Regulacionog plana doprema putem transportnog vrelovoda iz TE Tuzla 

(iz pravca jugoistoka) cjevovodom DN 350, dalje vrelovodom DN250 i postojećim sistemom: 

• Primar: vrela voda 145/75°C (vrelovod do podstanica), i  

• Sekundar: topla voda 90/70°C (toplovod razvod). 

Za širenje sistema daljinskog grijanja postoji interes, društvena i ekonomsko-tehnička opravdanost u 

cilju povećanja komfora stanovanja, ekonomičnijeg grijanja, smanjenja aerozagađenja u gradu i dr. 

 
2.5.6. SAKUPLJANJE I UKLANJANJE ČVRSTOG OTPADA 

Komunalnu djelatnosti skupljanja otpada održavanja čistoće i javnih površina                                                                     

u obuhvatu plana obavlja JP „Rad“ Lukavac. 

Programom odvoza otpada na području općine Lukavac obuhvaćene su 24 mjesne zajednice u kojima 

je registrovano cca 9.299 korisnika usluga iz reda domaćinstava (od 16.656 domaćinstava) i cca 668 

korisnika usluga iz reda pravnih subjekata. Odvoz otpada se obavlja svakodnevno sa područja MZ 

Lukavac Grad odnosno obuhvata Regulacionog plana. Komunalni otpad se odlaže na deponiju Potočari, 

koja je predviđena za sanaciju i zatvaranje i  izgradnju pratećih sadržaja prilagođenih regionalnom 

konceptu odlaganja otpada. Komunalno preduzeće  J.P. „Rad“ Lukavac ne posjeduje postrojenje za 

preradu - reciklažu otpada, niti posude za selektivno sakupljanje otpada, stoga je nužno značajno 

unaprijediti kapacitete ovog komunalnog preduzeća,  posebno u pogledu selekcije i sredstava za 

selektivno prikupljanje otpada i  transporta.  

2.6. ANALIZA I VREDNOVANJE STANJA IZGRADNJE I UREĐENJA PROSTORNE CJELINE 

Detekcijom, provedenim analizama i valorizacijom stanja na području obuhvata Regulacionog plana, 

ali i sagledavanjem šireg konteksta ovog prostora, dolazi se do vrijednih saznanja o tome u kojem 

pravcu razvoj predmetnog područja treba teći, te koje su to konfliktne tačke unutar cjeline, na koje 

treba obratiti posebnu pažnju, te pravilnom intervencijom ih uključiti u funkcionalno – sadržajni 

kompleks grada. 

Obuhvat Regulacionog plana karakteriše u značajnoj mjeri izgrađena cjelina sa koeficijentom 

izgrađenosti 0,617, procentom izgrađenosti od 15,08% i gustinom naseljenosti 56 st/ha. 

Međutim, kako je u pitanju urbano područje Grada Lukavac koje po svom karakteru u principu ima 

nešto više urbanističke parametre, može se konstatovati da postoji značajan potencijal za daljnji razvoj,  

i već je sada jasno da se poboljšanje uslova u prostoru može postići interpolacijama novih prostora koji 

ne moraju uvijek biti fizički izgrađene strukture, već sadržajni kompleksi stalnog, povremenog i 

privremenog karaktera. 

Iz analiza provedenih u prethodnim poglavljima, evidentno je da je veliki dio obuhvata plana, 

namijenjen stanovanju (49,43% ukupnog obuhvata plana), sa vrlo malo drugih sadržaja u tim cjelinama 

(zonama). 

Današnje gradske zone dnevnog boravka građana (zone stanovanja), koje su pretežno zone sa 

kolektivnim stanovanjem (suštinski primjerene općinskom centru Lukavac), ne pružaju u cjelosti 

dovoljne sadržaje, niti oblikovni aspekt, koji je dovoljno atraktivan za duži boravak.  

Navedeni nedostatak se naročito odnosi na površine sa pomoćnim objektima (garažama), parking  i 

zelene površine u zonama kolektivnog stanovanja.   

Međutim, nivo, sadržaj i karakter  potrebnih  intervencija u ovim zonama ne može biti unificiran, jer je 

unutar obuhvata Regulacionog plana evidentna heterogena struktura zona kolektivnog stanovanja sa 

aspekta urbanističkih pokazatelja,  a diferencirana je  prije svega vremenskom i lokacijsku 

komponentom.  

Naime, dok su sa jedne strane na sjeverozapadu izgrađeni objekta i kolektivnog stanovanja  spratnosti 

P+3 sa prosječnom starosti 40+ godina i značajno nižim koeficijetom izgrađenosti unutar zone, s druge 

strane u pravcu  jugoistoka evidentno je povećanje prosječne spratnosti, koeficijenta izgrađenosti zone 

i nedostatak zelenih površina i društvenih sadržaja u zonama kolektivnog stanovanja koje su izgrađene 

u bliskoj prošlosti.  

Unutar obuhvata, postoji nekoliko loše pozicioniranih objekata, koji svojim sadržajem usporavaju 

razvoj primjerenijih i kvalitetnijih prostornih cjelina, kao i formiranje slobodnih površina. Pri tome se 

posebno misli na lokaciju autobuske stanice, koja ima gotovo centralni položaj u gradu, na 

visokovrijednoj lokaciji, a koja niti sadržajno, a niti prostorno ne odgovara lokaciji. 

Takođe, na ovoj lokaciji (ulica Branilaca Bosne) nalazi se značajan broj manjih objekata koji čiji najveći 

problem, zapravo, jesu tretman fasada i neujednačenost objekata, kroz materijalizaciju, visine i 

gabarite, te stilski izraz.  

2.7. OCJENA MOGUĆNOSTI IZGRADNJE I UREĐENJA PROSTORNE CJELINE 

Umjerena klima, blizina jakih saobraćajnih pravaca (M-4 koji se nalazi van granica centra, buduća 

autocesta Žepče-Tuzla), primjereni postojeći urbanistički parametri, visok nivo samoodrživosti ovog 

centra u odnosu na druga slična naselja šireg regiona, daju priliku urbanom kompozitu Lukavca da se 

razvija i postaje centar sa snažnim gravitirajućim potencijalom, koji će svojim demo-prostornim 

potencijalom obuhvatati, ne samo sva neselja općine Lukavac, već i naselja drugih općina u 

neposrednom okruženju. 

Međutim, ono što je nedostatak obuhvata Regulacionog plana, zapravo se više veže za raspored i 

diverzitet sadržaja, nego za postojanje fizičkih struktura, čije će uvođenje u novo plansko rješenje biti 

umjerenog kvantiteta. 

Novi objekti moraju proizaći kao ozbiljna potreba stanovnika za određenom namjenom, a ne kao 

popunjavanje slobodnih površina, čemu se u današnjem BH društvu pristupa na takav način. „Strah“ 

od slobodnih površina se širi kao virus među investitorima, koji pokušavaju diktirati razvoj ulica,  pa i 

čitavih blokova gradova, a na uštrb prostora koji treba služiti kao mjesto susreta zajednice i svih 

stanovnika.  

Ovo ne znači da ovaj Plan treba biti uskraćen za zaista potrebne fizičke strukture, već naglašava pristup 

planiranju koji se njeguje, a oslanja se na racionalnu životnu sredinu, te gradnju koja ne potcjenjuje, ali 

i ne precjenjuje potrebe stanovnika i puls tržišta kojem služi. 

Prikupljanjem svih relevantnih podataka vezanih za prostor obuhvata Regulacionog plana tj. 

sagledavanjem prirodnih i stvorenih uvjeta, uvidom u  postojeću plansku dokumentaciju, te 

uvažavanjem prijedloga od strane korisnika ovoga prostora, a na osnovu Projektnog zadatka došlo se 

do zaključka da su osnovne smjernice intervencija u obuhvatu slijedeće: 

• Stimuliranje uspostave višefunkcionalnih zona uz uslov adekvatne zaštite pojedinačnih funkcija 

(osigurati uvjete međusobne usaglašenosti pojedinih funkcija u skladu sa suvremenim 

trendovima u planiranju prostora), 

• Urbani redizajn i interpolacija novih sadržaja postojećih već formiranih prostorno 

funkcionalnih cjelina (zona) prema određenoj planski usmjerenoj namjeni, a u skladu sa 

stvorenim uvjetima, trenutnim mogućnostima i potrebama definisanim za svaku pojedinačnu 

zonu, 

• Urbano definisanje prostora koji će omogućiti bolji razvoj saobraćajnih  površina tj. planiranje 

komunikacija, naročito pješačkih, 

• Poboljšanje uvjeta korištenja prostora (obezbjediti minimalne urbanističko tehničke uvjete za 

svaki objekat, sprovoditi pozitivne trendove u organizaciji i opremanju prostora, obezbjediti 

potrebno funkcionalno rastojanje između objekata, obezbjediti neophodne prateće funkcije i 

sl.), 

• Izgradnju, dopunu i rekonstrukciju urbane, komunalne, energetske i saobraćajne 

infrastrukture.  

III – PROJEKCIJA  IZGRADNJE I UREĐENJA PROSTORNE CJELINE 

3. OBRAZLOŽENJE PROJEKCIJE  IZGRADNJE I UREĐENJA PROSTORNE CJELINE 

3.1. URBANISTIČKI KONCEPT  

Snimanjem postojećeg stanja u obuhvatu Regulacionog plana detektovane su pozitivne i negativne 

tendencije u prostoru. Pozitivne tendencije su urbana prošlost, koja je rezultat procesa razvoja i 

kontinuiteta u izradi planske dokumentacije.  

Negativne tendencije odnose se na devastaciju urbanog partera neprimjerenom izgradnjom i 

neprimjerenim arhitektonsko-građevinskim oblikovanjem, neadekvatnim rasporedom i diverzitetom 

sadržaja naročito centralnoj gradskoj zoni, te heterogenoj strukturi urbanističkih parametara i 

opremljenosti u zonama obuhvata Plana.  Naročito negativne tendencije se primjećuju novijim 

pristupom gradnji (prevashodno blokova kolektivnog stanovanja), gdje se jednodimenzonalnim 

pristupom privatnih investitora kreira nepravilan razvoj urbane matrice,  pa i čitavih blokova grada.  

Pozitivne tendencije uticale su da je unutar obuhvata Plana već formirana urbana matrica. Značajna 

površina obuhvata je izgrađena i privedena konačnoj namjeni, te je jedan od zadataka ovog Plana 

dovršiti nedorečenosti koje postoje u prostoru,  i ostvariti poboljšanja u postojećem okruženju.  

Stoga se projekcija izgradnje i uređenja prostorne cjeline zasniva na: 

• unapređenju naslijeđenog koncepta razvoja, kroz podizanje stepena urbaniteta sa značajnijim 

intervencijama u urbanom centru (obuhvat urbanističkog projekta), 

• kvalitativnoj nadogradnji postojeće urbane matrice primarno uvođenjem novih sadržaja, 

• kvantitativnoj nadogradnji interpolacijom novih objekata unutar postojeće urbane matrice, i 

• planiranju izgradnje i uređenja slobodnih neizrađenih površina u obuhvatu. 

Međutim, bitno je istaći da  pristup, obim, sadržaj i karakter urbanističkih  rješenja  dat Projekcijom 

izgradnje i uređenja prostorne cjeline (Plan namjene i korištenja prostora)  ne može biti unificiran, jer 

je unutar obuhvata Regulacionog plana evidentna heterogena struktura zona po njihovom  postojećem 

stanju, sadržaju, kvantitetu i kvalitetu. 

 

3.1.1. URBANI CENTAR 

 

Urbani centar (obuhvat Urbanističkog projekta) je područje koje mora zadovoljiti zahtjeve stanovnika 

centra i gravitirajućeg stanovništva opštine Lukavac, a u kojem se predviđa zadovoljenje primarno 

javnim i društvenim funkcijama i poslovnim sadržajima, a sekundarno ispunjenje potreba za 

stanovanjem. Shodno tome, struktura sadržaja urbanog centra veoma često predstavlja balans javnog 

i privatnog interesa, a ogleda se u ujednačenom razvoju povezivanju poslovnih i društvenih funkcija.  

Urbanističko-arhitektonska intervencija predviđena ovim Planom predstavlja urbani redizajn  

prostorne cjeline (obuhvat urbanističkog projekta), koji ima za cilj da se poboljša urbani standard 

obuhvata, te da se promjenom namjene, interpolacijom, izgradnjom i opremanjem racionalnije 

iskoristi visokovrijedno  gradsko građevinsko zemljište. 

Da bi se ostvario ovaj cilj primarna urbanistička intervencija (urbani redizajn) u postojećoj urbanoj 

matrici centra je zahtijevala prije svega izmještanje kolskog saobraćaja iz ulice Branilaca Bosne, što je 

rezultiralo omogućavanjem uspostavljanjm kontinuiteta urbanog partera sa neprekinutom  pješačkom 

komunikacijom kao osnovnog preduvjeta za formiranje „Gradske pješačke zone Grada Lukavac“, kao 

baznog repera i srži urbaniteta Grada Lukavac. Ovom intervencijom je omogućeno uvezivanje 

društvenih funkcija u obuhvatu sa  poslovnim sadržajima i harmoniziranje postojećih poslovnih 

sadržaja (manjih poslovnih objekata sa različitim tretmanom fasada i neujednačenost objekata, kroz 

materijalizaciju, visine i gabarite, te stilskim izrazom)  u ulici Branilaca Bosne s ciljem da se, u vizuelnom 

smislu, stvori jedinstveno i harmonično ulično platno primjereno urbanom centru. 

Kako bi se i pored ukidanja kolskog saobraćaja ulici Branilaca Bosne osigurao kontinuitet tokova 

pravcem istok zapad projekcijom je predviđena alternativna saobraćajnica koja povezuje ulice 

Lukavačkih brigada i Kule (na zapadu)  i ulicu Redžepa efendije Muminhodžića (na istoku).  

Takođe, ovom intervencijom (urbani redizajn) je predviđeno smanjenje i uređenje obuhvata obdaništa 

„Poletarac“ uz istovremeno funkcionalno uređenje postojećih parkovskih površina, a sve sa ciljem 

formiranje funkcionalnog i uređenog  glavnog gradskog parka, koji je kvalitetno povezan na „Gradsku 

pješačku zonu Grada Lukavac“. 

Imajući u vidu specifičnost gradnje,  na površinama parka (parcela k.č. 2408/1) kao i na susjednim 

parcelama i površinama u kontaktnoj zoni,  planom se predviđa (dozvoljava izgradnja) rekonstrukcija 

postojećeg i dogradnja novih dijelova (ili čitavog) podzemnog skloništa u skladu sa potrebama i važećim 

propisima koji regulišu ovu oblast.Na grafičkim prilozima plana planirano sklonište je grafički prikazano 

u sklopu planiranih parking površina (101 parking mjesto) na uglu ulica Lukavačkih brigada i Bistaračka. 

Ukoliko se ukaže potreba planom se dozvoljava projena gabarita i pozicije planiranog skloništa.  

U ostatku prostorne cjeline urbanog centra (obuhvat urbanističkog projekta) izvršen je niz 

urbanističko-arhitektonskih intervencija u postojećoj strukturi primarno smjenom, prenamjenom i 

dogradnjom postojećih objekata, te  interpolacijom novih objekata i sadržaja u ovoj zoni. Takođe, u 

ovoj zoni izvršen je redizajn pješačkih komunikacija, zelenih površina i interpolacija niza novih sadržaja 

koji će pružiti mogućnost za boravak na otvorenom i biti mjesto susreta  svih generacija, što je  veoma 

važan apekt jačanja društvenih veza lokalne zajednice. 

 

3.1.2. STAMBENE ZONE – KOLEKTIVNO STANOVANJE 

 

Projekcijom izgradnje i uređenja prostorne cjeline je predviđen niz intervencija u postojećim 

stambenim zonama kolektivnog stanovanja sa osnovnim ciljem otklanjanja uočenih negativnih pojava 

u ovim zonama. Navedeni nedostatci ogledaju u činjenici da postojeće stambene zone (prvenstveno 

kolektivnog stanovanja) ne pružaju  u cjelosti dovoljno atraktivne sadržaje za duži boravak, sa nizom 

uočenih nedostataka u uređenju.  Kao najznačanije nedostatke izdvajamo: 

• veći broj neprimjerenih pomoćnih objekta–garaža u sjeverozapadnom dijelu obuhvata plana,i  

• evidentan nedostatak zelenih površina i posebno površina za rekreaciju svih starosnih grupa 

u zonama kolektivnog stanovanja novijeg perioda izgradnje (jugoistočni dio obuhvata 

Regulacionog plana). 

Projekcijom izradnje i uređenja prostorne cjeline za svaku pojedničnu zonu dat je specifičan model 

izgradnje i uređenja, redizajna pješačkih komunikacija i zelenih površina, te opremanje potrebnim 

sadržajima za rekraciju i odmor (primarno djece), uz istovremenu težnju ka ujednačavanju standarda 

opreme u ovim zonama, kako u sjeverozapadnom dijelu obuhvata plana (zone sa objektima starosti 

40+ godina), tako i u jugoistočnom dijelu obuhvata (zone sa objektima novijeg  perioda gradnje).  

Projekcijom izgradnje i uređenja prostorne cjeline predviđena je gradnja većeg broja objekta 

kolektivnog stanovanja stambene i stambeno-poslovne namjene kao: 

• kao interpolacija ili smjena objekata u zonama rekonstrukcije i redizajna (pretežno u 

zapadnom i centralnom dijelu obuhvata plana), te manjim dijelom u istočnom dijelu uz ulicu 

Bistračka ; i 

• kao interpolacija novih objekata na slobodnim neizgrađenim površinama (pretežno na istoku 

obuhvata plana).  

Od značajnijih objekata datih projekcijom izgradnje i uređenja prostorne cjeline izdvajamo 

slijedeće: 

• veći broj objekata (njih 14) kolektivnog stanovanja sa ili bez poslovnih sadržaja  planiranih na 

slobodnim površinama između ulica Ismeta Mujezinovića i 8. Marta. 

• objekat kolektivnog stanovanja sa poslovnim sadržajima većih gabarita i spratnosti predviđen 

na raskrsnici ulica  Branilaca Bosne i 9. maja; 

• više objekata kolektivnog stanovanja sa poslovnim sadržajima  planiranih u ulici Kulina bana; 

• objekat kolektivnog stanovanja  predviđen u ulici Školska; 

• nekolicina objekata kolektivnog stanovanja sa poslovnim sadržajima planiranih u ulicama 

Lukavačkih brigada, Kule, ulici Armije Republike Bosne i Hercegovine i dr. 

 

3.1.3. STAMBENE ZONE – INDIVIDUALNO STANOVANJE 

 

Postojeća rješenja unutar zona individualnog stanovanja zadržavaju se u najvećem mogućem obimu. 

Korekcije prostorne organizacije predviđaju se na mjestima kolizije stanovanja sa minimalno 

potrebnim cestovnim i pješačkim površinama.  Generalno, svi postojeći individualni stambeni objekti 

koji svojim gabaritima ne ulaze u pojas zaštitnih zona infrastrukturnih objekata, potom objekti koji se 

ne nalaze na planiranim saobraćajnim trasama, te objekti koji ne narušavaju prostornu organizaciju u 

većem obimu, se zadržavaju sa mogućnošću dogradnje, nadogradnje u skladu sa urbanističko-

tehničkim uslovima iz Odluke o provođenju. 

Mogućnosti dogradnje, nadogradnje, sanacije i rekonstrukcije, kao i potpune zamjene građevinskog 

fonda, omogućavaju se u obimu koji neće narušiti postojeću izgradnju, dinamiku građevinskih linija i 

urbanističko– tehničkih uslova.  

Bitno je istaći da je veći broj objekata IV bonitetne kategorije (najčešće objekti spatnosti-prizemlje) 

projekcijom plana predviđen za smjenu4 (rušenje i gradnja novog objekta), s tim da je za nove objekte 

data veća spratnosti od objekta koji se uklanja.  

U zonama individualnog stanovanja na slobodnim parcelama projekcijom izgradnje i uređenja prostora 

izvršena je interpolacija planiranjem novih individualnih stambenih slobodnostojećih objekata. Osim 

 
4 Grafički prilog br. 10. – Odnos prema postojećim objektima. 

navedenog, projekcijom je predviđena gradnja i individualnih stambenih i stambeno-poslovnih dvojnih 

objekata i objekata u nizu unutar obuhvata Plana, pri čemu izdvajamo dvije lokacije: 

• više objekata u nizu, na raskršću ulica Titova i 8. Mart, 

• više objekata u nizu u ulici Sarajevska. 

 

3.1.4. ZONE POSLOVNE NAMJENE 

 

Zone ove namjene su disperzno raspoređene na području obuhvata Regulacionog plana. Njihova 

osnovna karakteristika se ogleda u činjenici da su to pretežno tačkaste grupacije više manjih poslovnih 

objekata koji su, kao takvi, grupisni u jednu zonu. Iako su ove zone generalno disperzno raspoređene, 

ipak se može uočiti blaga koncentracija ove funkcije duž primarnih saobraćajnica koje se longitudinalno 

protežu kroz središnji dio obuhvata Regulacionog plana (ulice Patriotske lige i Branilaca Bosne).  

Projekcijom izradnje i uređenja prostorne cjeline za svaku pojedničnu zonu poslovne namjene, za koju 

je utvrđena nužnost planske intervencije, dat je specifičan nivo urbanističko-arhitektonske   

intervencije u planskom periodu kako slijedi: 

• Za poslovnu zonu na sjeverozapadu obuhvata Plana omeđenu ulicama Bosne Srebrene i Kulina 

Bana (bivša pijaca) predviđeno je zadržavanje većeg dijela postojeće namjene zone. 

Projekcijom izgradnje u uređenja prostorne cjeline  predviđa se uklanjanje cca ¼ objekata 

poslovne namjene (uz ulicu Kulina bana), te „smjena“ uklanjanje postojećih i gradnja novih  

objekata poslovne namjene spratnosti P+1. Ovom planiranom intervencijom bi se ostvarila 

bruto razvijena građevinska površina objekata poslovne namjene u iznosu od cca 1.454m², što 

je znatno više od površine postojećih objekata poslovne namjene. Osim navedenog predviđena 

je i izgradnja stambeno-poslovnog objekta kolektivnog stanovanja sa poslovnim sadržajima 

spratnosti Sut+P+4 i ukupne bruto razvijene površine 3714 m²; 

• Za poslovnu zonu na jugozapadu obuhvata Plana u ulici Kulina Bana (postojeća Gradska 

Tržnica) predviđeno je zadržavanje identične namjene zone,  ali uz  rekonstrukciju postojeće 

tržnice uz izgradnju podrumske etaže sa  garažom, prizemne etaže sa nadkrivenom zelenom 

pijacom etaže sprata  poslovne namjene. Uz objekat tržnice na parceli k.č. 2322 previđen je 

objekat koletivno stanovanja sa garažom i poslovnim sadržajima u prizemlju; 

• Za poslovnu zonu u ulici Branilaca Bosne  predviđena je značajna intervencija koja u suštini 

predstavlja predstavlja urbani redizaj postojećeg niza manjih poslovnih objekata sa ciljem da 

se otklone za urbani centar neprimjerni nedostatci: različit tretman fasada objekata, visina, 

gabarita i stilski izraz objekat. Projekcijom izgradnje i uređenja prostorne cjeline predviđeno je 

da se urbanističko-arhitektonskom intervencijom (urbanim redizajnom) izvrši harmoniziranje 

uličnog platna čime bi se ostvarila vizuelno primjereno i prihvatljivo ulično platno, kao  i 

potpunija integracija u parteru Gradske pješačke zone Grada Lukavac. Navedeni urbani 

redizajn bi podrazumjevao da se za dio poslovnih objekata (istočni dio) izvrši nadogradnja ca 

ciljem visinskog i estetskog harmoniziranja uličnog platna,  dok bi se za dio objekata (zapadni 

dio) izvršila intervencija u vidu „smjene objekata“ tj. potpuno uklanjanje postojećih i gradnja 

novih objekata poslovne namjene harmoniziranog uličnog platna. Bitno je istaći da u ovu grupu 

objekata (smjena objekata) spada i postojeći objekat autobusne stanice (koja niti sadržajno, a 

niti prostorno ne odgovara ovoj lokaciji), te je projekcijom predviđeno uklanjanje postojećeg 

objekta autobusne stanice, gradnja manjeg poslovnog objekta, izgradnja podzemne garaže i 

manjeg Gradskog Trga; 

• Za poslovu zonu (niz poslovnih objekata) u ulici Redžepa efendije Muminhodžića (u blizini 

Doma Kulture) predviđena je dogranja i nadogradnja niza objekata sa korigovanom pozicijom, 

te novim urbanističkim rješenjem kolskih, pješačkih i zelenih površina; 

• Za poslovnu zonu (niz manjih poslovnih objekata) u ulici Titova, predviđena je  urbanističko-

arhitektonska intervencija dogradnja i nadogradnja kojom se povećava spratnost (planirana 

spratnost P+2) i BGRP objekata, uz redizajn sa ciljem harmoniziranja ukupnog niza u smislu, 

visine, gabarita, tretmana fasada sl.; 

• Za poslovnu zonu (niz manjih poslovnih objekata) na raskršću ulica Branilaca Bosne i 9. Maj 

projekcijom izgradnje i uređenja prostorne cjeline predviđena je  smjena objekata, odnosno 

izgradnja objekta kolektivnog stanovanja sa poslovnim sadržajima većih gabarita.   

 

 

3.1.5. ZONE JAVNE I DRUŠTVENE NAMJENE  

 

U zone zdravstvenih, obrazovnih i kulturnih sadržaja su svrstani objekti koje zauzimaju značajnije 

površine sa  funkcijom: obrazovanja, kulture,  zdravstva i uprave.  

Projekcijom izgradnje i uređenja u obuhvatu prostorne cjeline nisu planirane nove površine niti 

značajniji novi objekti  javne i društvene namjene. Međutim, Planom je izvršen niz intervencija u 

zonama javne i društvene namjena s ciljem  podizanju kvaliteta sadržaja, funkcionalnosti i estetsko-

oblikovnog uređenja površina i objekata u ovim zonama. Značajnije intervencije koje je neophodno 

istaći su: 

• Sa ciljem kvalitetnijeg i funkcionalnijeg korištenja postojećih parkovskih površina (raskrižje 

ulica Lukavačkih Brigada i Branilaca Bosne) izvršena je racionalizacija (smanjenje površine 

parcele postojećeg Obdaništa „Poletarac“, planiranje optimalnog uređenja parcele (izgradnja 

novog igrališta i definisanje popločanih površina). Imajući u vidu da se dio ulice Branilaca Bosne 

zatvara za kolski saobraćaj, projekcijom je predviđena korekcija kolskog pristupa (definisan je 

novi primarni pristup kolsko pješački pristup sa sjeveroistoka iz ulice Bistaračka),  takođe 

formirana je nova parking površina koja je povezana sa ulicom Bistaračka i Obdaništem; 

• Sa ciljem kvalitetnijeg i funkcionalnijeg korištenja postojećih površina Osnovne škole Lukavac 

Grad  izvršeno je planiranje nova dva polivalentna igrališta u sklopu školske parcele; 

• U ulici Lukavačkih Brigada izvršena je korekcija vanjskog uređenja (pješačkih komunikacija i 

hortikulturnog uređenja) uz postojeću Sportsku dvoranu Lukavac, a u neposrednoj blizini 

Sportske dvorane planiran je veći broj (30) parking mjesta; 

• Sa ciljem unapređenja kvaliteta i funkcionalnosti korištenja postojećih površina oko postojećeg 

Doma Kulture Lukavac, izvršen je redizajn kompletnog područja planiranjm novih pješačkih 

komunikacija, hortikulturnog uređenja, te je planirana površina cca 2600m² u funkciji platoa-

trga ispred Doma Kulture. 

3.1.6. ZONE SPORTA I REKREACIJE 

 

Projekcijom izgradnje i uređenja prostorne cjeline predviđene su značajnije intervencije na postojećem 

sportskom stadionu FK Radnički. Naime, predviđena je izgradnja zapadne tribine stadiona kapaciteta 

3.500 sjedećih mjesta, prostor ispod kosine zapadne tribine predviđena je za izgradnju pratećih 

sportskih  sadržaja ukupne bruto građevinske površine preko 1.100m². Planom je predviđeno da se 

nakon izgradnje zapadne tribine i pratećih prostora(ispod tribine) postojeći prateći objekti stadiona 

(svlačionice i dr,) potpuno uklone. Osim zapadne tribine planirana je izgradnja i ostalih tribina 

kapaciteta 3.500 sjedećih mjesta, tako da bi ukupan kapacitet stadiona FK Radnički iznosio 7.000 

mjesta.  

Osim gore navedenog, projekcijom izgradnje i uređenja prostorne cjeline predviđena je nova javna 

parking garaža kapaciteta 120 parking mjesta u neposrednoj blizini stadiona (u ulici 25. Novembar), a 

na zapadnoj strani kompleksa  iza pomoćnog terena stadiona predviđena je gradnja poslovnog objekta 

spratnosti P+1  sa 32 parking mjesta i 3 parking mjesta za autobuse. 

Pored gore navedenog, bitno je istaći da je u kompletnom obuhvatu regulacionog plana izvršen je 

redizajn, zelenih površina i interpolacija novih sadržaja (14 novih dječijih igrališta, 3 nova polivalentna 

sportska terena) koji će pružiti mogućnost za boravak  i rekreaciju na otvorenom  i biti mjesto susreta 

i  jačanja društvenih veza lokalne zajednice. 

 

3.1.7. UREĐENJE I OBLIKOVANJE PROSTORA 

 
U obuhvatu plana, urbanističkim rješenjem, dati su  orjentacioni horizontalni gabariti građevina, time 

se nastojalo ponuditi fleksibilnost u rješavanju prostora. 

Kod arhitektonskog oblikovanja objekata pri izradi idejnog rješenja, kao preduvjeta u postupku 

izdavanja urbanističke saglasnosti, posebnu pažnju obratiti na kompoziciju. Za sve vrste objekata 

moguća je primjena različitih gabarita, arhitektonskih elemenata, boja i materijala odgovarajuće 

kvalitete, ovisno o funkciji i u skladu sa prirodnim i stvorenim okruženjem. 

Kod oblikovanja prostora (ovisno o mikrolokaciji) mogu se primjenjivati različiti principi kompozicije, 

od analogije do kontrasta. 

Pješačke površine, kao i druge javne površine (parkove, pijacete, šetnice i sl.) oblikovati i oplemeniti 

adekvatnim popločanjem i urbanim mobilijarom u cilju stvaranja što ljepšeg  ambijenta za život i rad.  

 

3.1.8. ODNOS PREMA POSTOJEĆIM OBJEKTIMA 

 

Na osnovu izvršene analize i utvrđenih kolizija i nedostataka projekcijom izgradnje i uređenja prostorne 

cjeline regulacionog plana izvršen je niz intervencija na postojećim fizičkim strukturama (objektima)  u 

obuhvatu plana. Osnovne urbanističke  intervencije rezultirale tretmanom postojećih objekata  kroz 

slijedeće kategorije: 

a) Prvu kategoriju čine objekti koji se u potpunosti zadržavaju u svom postojećem horizontalnom 

i vertikalnom gabaritu. Za ovu kategoriju objekata, Planom (Odlukom) će se dati mogućnost 

njihovog nadziđivanja ili dogradnje prema urbanističko-tehničkim uslovima iz Odluke o 

provođenju plana;  

 

b) Drugu kategoriju čine objekti predviđeni za rekonstrukciju, odnosno „smjenu“ objekata.  

Ovu kategoriju objekata predstavljaju postojeći građevinski objekti lošije bonitetne kategorije   

koji se u Planom zadržavaju, ali za koje se predviđa totalna rekonstrukcija, odnosno fizička 

smjena (uklanjanje postojećeg objekta i izgradnja novog objekta) prema planu. Motivi za 

plansku intervenciju na ovim objektima su po strukturi heterogeni, pri čemu izdvajamo 

karakteristične: 

• Objekti koji se nalaze na trasama planirane saobraćajne infrastrukture (sobraćajnice, 

kružne raskrsnice) za koje je utvrđena neophodnost uklanjanja postojećeg objekta 

lošije kategorije te izgradnja novog u skladu sa planom (npr. objekti na k.č. 2532/2, 

2530 i dr.); 

• Objekti poslovne namjene (pretežno manji poslovni objekti u nizu) na više lokacija u 

obuhvatu za koje je utvrđeno da svojim gabaritom, spratnošću i različitim tretmanom 

fasade i stilskog izraza predstavljaju neprimjerene arhitektonsko-urbanistilčke 

kompozicije objekata (nizovi poslovnih objekta npr. u ulicama Kulina Bana i Branilaca 

Bosne) te da je za iste neophodan urbani redizajn s ciljem harmoniziranja osnovnih 

arhitektonsko-urbanističkih elemenata. Bitno je istaći da je planom zadržana postojeća 

površina objekta, te data mogućnost povećanja bruto površine objekata najčešće kroz 

planiranje veće spratnosti od postojeće. 

• Objekti poslovne namjene (slobodnostojeći poslovni objekti) koji su zadovoljavajuće 

bonitetne kategorije, a koji su nepravilno interpolisani u postojeće fizičke strukture na 

način da predstavljaju prepreku formiranju harmoniziranog uličnog platna, tj. izlaze iz 

gabarita uspostavljene građevinske linije (objekti na k.č. 2112/2, 2112/3, 2344/33 i dr.) 

• Objekti lošije bonitetne kategorije koji predstavljaju neprimjerene sadržaje u urbanoj 

strukturi te je predviđena smjena gradnjom novih objekta iste namjene od kojih 

izdvajamo: 

- objekat Autobusne stanice, te izgradnja manjeg objekta poslovne namjene, 

podzemne parking garaže sa Trgom iznad iste, 

- više grupacija pomoćnih objekata garaža koje su predviđene za uklanjanje i gradnju 

kolektivnih parking garaža, 

- smjena objekta kolektivnog stanovanja u ulici Školska (k.č. 2337,2338,2339) te 

izgradnja novog objekta kolektivnog stanovanja sa garažom, 

-smjena objekta Gradske Tržnice gradnjom novog objekta sa parking garažom i većom 

bruto površinom poslovne namjene,  

-smjena objekata poslovne namjene na uglu Ulica Branilaca Bosne i 9. Maja, i dr. 

Smjena (rekonstrukcija) gore navedenih objekata vršit će se procesno u okviru realnih mogućnosti, 

s tim da se do stvaranja istih, za ove  objekte primjenjuje preporučuje samo  tekućeg održavanja.  

 

c) Treću kategoriju čine objekti predviđeni za uklanjanje – rušenje. Ovu kategoriju objekata 

predstavljaju postojeći objekti lošije bonitetne kategorije (III, IV). Motivi za plansku 

intervenciju/ uklanjanje ovih objekata su različiti, pri čemu izdvajamo karakteristične: 

• Objekti (pomoćni) koji se nalaze na parcelama individualanog stanovanja (garaže, 

šupe, ljetne kuhinje), a koji ne predstavljaju funkcionalnu arhitektonsku cjelinu sa 

glavnim objektom. Generalno, planskim dokumentima ovakvi pomoćni objekti ne 

zadržavaju; 

• Objekti koji se nalaze na trasama planirane saobraćajne infrastrukture (sobraćajnice, 

kružne raskrsnice) za koje je utvrđena neophodnost uklanjanja objekta (npr. poslovni 

objekat na k.č. 2317 , pomoćni objekti na k.č. 2319, 2415, 2417  i dr.); 

• Veći broj manjih poslovnih objekata  koji su nepravilno interpolisani u postojeće fizičke 

strukture na način da predstavljaju prepreku formiranju harmoniziranog uličnog 

platna, tj. izlaze iz gabarita uspostavljene građevinske linije (npr. poslovni objekati na 

k.č. 2392/3, 2369/48, 2325/11 i dr.); 

• Objekti (pomoćni-garaže) niskog standarda i loše bonitetne kategorije koji 

predstavljaju arhitektonsko-urbanističke kompozicije objekata neprimjerene 

gradskom centru (najčešće u blokovima kolektivnog stanovanja npr. k.č. 2689, 

2693,2356 i dr.); 

Uklanjanje-rušenje gore navedenih objekata vršit će se procesno u okviru realnih mogućnosti, s tim 

da se do stvaranja istih, za ove objekte primjenjuje mjera isključivo tekućeg održavanja. 

  

3.2. ZBIRNI URBANISTIČKI POKAZATELJI PLANIRANE IZGRADNJE U OBUHVATU 

PROSTORNE CJELINE 

 

3.2.1. PARAMETRI PLANIRANIH FIZIČKIH STRUKTURA 

 

Projekcijom izgradnje i uređenja prostorne cjeline predviđeno je ukupno 820 objekata, što je 421 

objekata manje u odnosu na stanje evidentirano Urbanističkom osnovom (1.251 postojeći objekat u 

obuhvatu). Detaljnom analizom po  segmentima su prepoznaju osnovne karakteristične urbanističke 

intervencije date projekcijom izgradnje prostorne cjeline, pri čemu izdvajamo osnovne: 

a) Projekcijom je smanjen broj pomoćnih objekata sa 581 (postojećih) na 155 koji se zadržavaju i 

planiraju u planskom periodu, dakle broj pomoćnih objekata smanjen je za 366 objekata. 

Naime, značajan broj postojećih garaža u nizu prevashodno uz objekte kolektivnog stanovanja 

neprimjerenog, gabarita, materijalizacije i loše bonitetne kategorije, kao i loše dispozicije je 

rezultirao da navedene stambene zone ne pružaju  u cjelosti dovoljno atraktivne sadržaje za 

duži boravak. Stoga je projekcijom izvršen niz intervencija kako slijedi: 

• „smjena objekata“ planirano uklanjanje garaža i izgradnja više kolektivnih garaža sa većim 

brojem parking mjesta u jednom objektu, 

• planiranom uklanjanju garaža i planiranju parking mjesta sa boljom dispozicijom u stambenim 

blokovima, 

• planiranom uklanjanju garaža i ostalih pomoćih objekata (koji ne čine arhitektonsko-

funkcionalnu cjelinu sa osnovnim objektom) na parcelama individualnog stanovanja.  

b) Projekcijom izgranje i uređenja prostorne cjeline je predviđeno da se broj poslovnih objekata 

smanji sa 222 postojeća poslovna objekta na 85 koliko je predviđeno projekcijom izgradnje 

izgranje i uređenja prostorne cjeline. Naime, u obuhvatu plana na više lokaliteta nalazi se veći 

broj manjih poslovnih objekata u nizu koji se zadržavaju, međutim projekcijom je predviđeno 

da se za značajn broj ovih lokaliteta izvrši urbanističke intervencije u vidu smjene objekata, 

dogradnje sa ciljem harmonizirannja uličnog platna u smislu, visine, gabarita, tretmana fasada. 

Pri čemu su projekcijom izgradnje planirani objekti na način da u imovinsko-pravnom i 

funkcionalnom smislu predstavljaju samostalne cjeline (poslovne objekte), dok u 

arhitektonsko-kompozicionom smislu predstavljaju dijelove  ''složene građevine-poslovnog 

kompleksa''  i čine  jedinstvenu arhitektonsku cjelinu.  

Opisna intervencija sa  je u konačnici rezultirala da se u  planskom smislu „smanjio“ broj 

objekata u obuhvatu plana. 

c) Projekcijom izgradnje i uređenja prostorne cjeline je predviđena izgradnja novih 15 objekata 

kolektivnog stanovanja i 22 nova objekta kolektivnog stanovanja sa poslovnim sadržajima u 

obuhvatu plana. Planirani objekti kolektivnog stanovanja diperzno su raspoređeni  u obuhvatu 

plana pretežno  interpolacijom na  slobodnim površinama, smjenom postojećeg građevinskog 

fonda novim objektima, te planiranjem značajnijeg broja ovih objekta na slobodnim 

površinama u istočnom dijelu obuhvata plana. 

 

TABELA  -  NAMJENA POSTOJEĆIH I PLANIRANIH  OBJEKATA U OBUHVATU PLANA 

Namjena objekta  Objekti  Broj objekata Struktura (%) 

Individualni stambeni objekti 
Postojeći 127 15,49 

Planirani 96 11,71 

Individualni stambeno - poslovni objekti 
Postojeći 115 14,02 

Planirani 12 1,46 

Kolektivni stambeni objekti 
Postojeći 95 11,59 

Planirani 15 1,83 

Kolektivni stambeno - poslovni objekti 
Postojeći 48 5,85 

Planirani 22 2,68 

Poslovni objekti 
Postojeći 62 7,56 

Planirani 23 2,80 

Javni i društveni objekti 
Postojeći 19 2,32 

Planirani 2 0,24 

Vjerski i sakralni 
Postojeći 4 0,49 

Planirani 0 0,00 

Objekti infrastrukture 
Postojeći 16 1,95 

Planirani 0 0,00 

Pomoćni objekti (garaže kolektivnog parkiranja) 
Postojeći 1 0,12 

Planirani 8 0,98 

Pomoćni objekti (garaže u nizu) 
Postojeći 155 18,90 

Planirani 0 0,00 

UKUPNO   820 100,00 

Izvor: Interpretacija Nosioca izrade 

TABELA  -  BILANS POVRŠINA POSTOJEĆIH I PLANIRANIH OBJEKATA  U OBUHVATU PLANA 
 
 

Namjena objekta 
Broj 

objekata 

Tlocrtna  
građeviska 

površina          
(TGP m²) 

Struktura 
(%) 

Bruto 
razvijena 

građevinska 
površina          

(BGRP m²) 

Struktura 
(%) 

Individualni stambeni objekti 
Postojeći 127 10.437,80 6,81 26.738,07 4,41 

Planirani 96 7.889,72 5,15 21.696,39 3,57 

Individualni stambeno-oslovni 
objekti 

Postojeći 115 10.050,06 6,56 25.473,03 4,20 

Planirani 12 2.098,80 1,37 5.972,50 0,98 

Kolektivni stambeni objekti 
Postojeći 95 29.585,08 19,31 161.026,97 26,53 

Planirani 15 4.523,26 2,95 27.841,48 4,59 

Kolektivni stambeno-poslovni 
objekti 

Postojeći 48 19.869,88 12,97 122.440,79 20,17 

Planirani 22 14.865,89 9,71 100.173,49 16,50 

Poslovni objekti 
Postojeći 62 7.009,91 4,58 21.648,28 3,57 

Planirani 23 6.639,08 4,33 13.970,90 2,30 

Javni i društveni objekti 
Postojeći 19 20.753,47 13,55 44.686,03 7,36 

Planirani 2 4.021,67 2,63 6.659,16 1,10 

Vjerski i sakralni 
Postojeći 4 2.389,08 1,56 4.885,73 0,80 

Planirani 0 0,00 0,00 0,00 0,00 

Objekti infrastrukture 
Postojeći 16 223,00 0,15 223,00 0,04 

Planirani 0 0,00 0,00 0,00 0,00 

Pomoćni objekti (garaže 
kolektivnog parkiranja) 

Postojeći 1 1.209,39 0,79 2.418,78 0,40 

Planirani 8 8.494,02 5,55 18.023,46 2,97 

Pomoćni objekti (garaže u 
nizu) 

Postojeći 155 3.111,73 2,03 3.111,73 0,51 

Planirani 0 0,00 0,00 0,00 0,00 

UKUPNO Postojeći 642 104.639,40 68,32 412.652,41 67,98 

UKUPNO Planirani 178 48.532,44 31,68 194.337,38 32,02 

UKUPNO 820 153.171,84 100,00 606.989,79 100,00 

Izvor: Interpretacija Nosioca izrade 
 
 

 

3.2.2. STANOVANJE I STANOVNIŠTVO 

 

Procjena približnog broja stanovnika unutar obuhvata  Regulacionog plana ''Lukavac Grad Centar 1 i 

Centar 2'', izvršena je na osnovu  proračuna postojećih i planiranih površina stambenih objekata, 

kolektivnog i individualnog stanovanja, koji je upoređen sa prosječnom stambenom jedinicom, gdje je 

kod: 

• individualnih stambenih objekata prosječna jedinica P = 144 m² bruto,  

• kolektivnih stambenih objekata, prosječna stambena jedinica P = 77 m² bruto. 

Svaka stambena jedinica je i jedan stan, tj., jedno domaćinstvo (2,67 stanovnika po domaćinstvu), stoga 

je na osnovu proračuna baziranom na podacima o bruto razvijenim građevinskim površinama 

stanovanja procjenjeno da se prema datoj projekciji izgradnje i uređenja prostorne cjeline unutar 

obuhvata može smjestiti  6.895 stanovnika. 

TABELA  -  PROJEKCIJA STANOVANJA I STANOVNIŠTVA U OBUHVATU PLANA 
 
 

Namjena objekta 
Bruto razvijena 

građevinska 
površina (m²) 

Veličina stambene 
jedinice/domaćinstvo 

(m²) 

Broj stambenih 
jedinica/domaćinstava 

Broj stanovnika  
2,67/domaćinstvo 

Individualni stambeni 
objekti 

48.434,46 144,00 336 898 

Individualni stambeno-
poslovni objekti 

23.584,15 144,00 164 437 

Kolektivni stambeni 
objekti 

152.976,11 77,00 1.987 5.304 

Kolektivni stambeno- 
poslovni objekti 

187.878,51 77,00 2.440 6.515 

UKUPNO 371.884,57   4.927 13.155 

Izvor: Interpretacija Nosioca izrade 

 

3.2.3. URBANISTIČKI POKAZATELJI U PLANSKOM PERIODU 

 

Urbanističke intervencije date projekcijom izgradnje i uređenja prostorne cjeline  su rezultirale općim 

urbanističkim pokazateljima kako slijedi:  

- Površina obuhvata Regulacionog plana  81,52ha 

- Broj stanovnika 13.155 

- Gustina naseljenosti 161st/ha 

- Broj objekata 865 

- Površina pod objektima   15,31ha 

- Bruto građevinska površina (BGP) 60,69ha 

- Koeficijent izgrađenosti prostora  0,744 

- Procenat izgrađenosti prostora  18,78% 

 

Iz navedenih paremetara je evidentno povećanje procenta izgrađenosti obuhvata (sa 15,08% na 

18,78%)  i koeficijenta izgrađenosti obuhvata (sa 0,617 na 0,744) u odnosu na postojeće stanje. 

Navedno povećanje procenta i koeficijenta izgrađenosti će rezultirati racionalnijim korištenjem 

postojećeg gradskog građevinskog zemljišta.  

Činjenica da  postojeća i planirana stambena izgradnja u obuvatu izmjena plana može da primi cca 

13,155  stanovnika, utjecala je na povećanje gustine naseljenosti sa  54 st/ha na 161st/ha u planskom 

periodu.  

3.3. PLAN GRAĐEVINSKIH I REGULACIONIH LINIJA 

 

Građevinska linija označava liniju po kojoj se gradi, odnosno iskoličava građevina, ili liniju koju 

građevina, odnosno gabarit građevine ne smije preći, planom je ista definisana na grafičkom prilogu 

br. 9 Plan građevinskih i regulacionih linija. 

U obuhvatu Regulacionog plana građevinska linija formirana je većim dijelom na distanci  5,0- 7,0 m 

od ruba postojećih i planiranih saobraćajnica u zonama individualnog stanovanja. U već izgrađenim 

zonama, gdje se prostor zadržava kao takav nisu definisane građevinske linije, eventualna interpolacija 

će pratiti uspostavljenu građevinsku liniju postojećih objekata.  

Za planirane objekate kolektivnog stanovanja, poslovanja, kolektivne parking garaže data je 

građevinska linija „pod objektom“, na ovaj način se u potpunosti ograničava i onemogućava 

odstupanje od planom predviđenih gabarita i pozicija planiranih objekata. 

Regulaciona linija utvrđuje pojedinačne građevinske parcele, odnosno utvrđuje graničnu liniju 

građevinske parcele u odnosu na javnu površinu, ulicu, vodotok i druge građevine i parcele od kojih 

mora biti odvojena iz funkcionalnih, estetskih ili zaštitnih razloga.  

Regulaciona linija planom je definisana na način da odvoji privatnu od javne površine, odnosno na 

način da obuhvata jedan ili više blokova i reguliše njihov odnos prema javnoj površini. Ukoliko na 

grafičkom prilogu (br. 9 Plan građevinskih i regulacionih linija) regulaciona linija nije naznačena: 

• Za objekte kolektivnog stanovanja, postojeće ili planirane ista prati gabarit objekta;  

• Za objekte poslovnog ili društvenog sadržaja regulaciona linija obuhvata gabarit objekata i 

vanjsku površinu, koja je u isključivoj funkciji objekta, što utvrđuje Služba za urbanizam, 

prostorno planiranje i investicije. 

 

 

3.4. PLAN PARCELACIJE 

 

Planom parcelacije se nastojalo zadržati vlasništvo nad parcelom i gdje je bilo moguće pozicionirati 

objekte na način da se jedan planirani objekat gradi na jednoj vlasničkoj parceli. Naravno, imajući u 

vidu nepravilnu i složenu postojeću matricu građevinskih parcela, te razumljivo u nekim slučajevima 

nije bilo moguće ispoštovati princip, te je planom definisan veći broj novoplaniranih parcela.  

Takođe, u obuhvatu plana izvršen je niz intervencija planiranjem novih saobraćajnica kao i proširenjem 

postojećih saobraćajnica čime se mijenja oblik, veličina i površina većeg broja postojećih parcela, te je 

planom predviđen veći broj novoplaniranih parcela  koje u suštini predstavljaju manju korekciju 

postojećih parcela.  

Parcele u obuhvatu plana koje nisu predviđene grafičkim prilogom plana  (grafički prilog br. 8 Plan 

parcelacije) zadržavaju se bez promjena. 

TABELA  -  PRIJEDLOG PARCELA U OBUHVATU PLANA 
 

Parcela Površina (m²) Parcela Površina (m²) Parcela Površina (m²) Parcela Površina (m²) 

1 306.50 101 168.86 201 111.18 301 404.92 

2 152.12 102 797.50 202 108.91 302 267.86 

3 150.13 103 429.53 203 238.86 303 428.33 

4 152.40 104 428.92 204 56.60 304 319.73 

5 154.94 105 666.33 205 337.02 305 325.66 

6 154.69 106 678.43 206 434.88 306 219.31 

7 149.80 107 331.89 207 249.76 307 150.75 

8 155.48 108 306.27 208 271.40 308 346.87 

9 155.90 109 735.47 209 307.60 309 1,676.88 

10 183.56 110 279.15 210 449.06 310 2,505.81 

11 627.44 111 309.03 211 493.91 311 618.42 

12 250.92 112 399.26 212 327.21 312 603.78 

13 189.78 113 671.03 213 159.15 313 1,703.06 

14 196.17 114 398.35 214 1,797.10 314 1,393.56 

15 203.74 115 300.48 215 1,712.35 315 1,481.16 

16 315.49 116 2,942.64 216 1,452.53 316 239.60 

17 433.85 117 563.13 217 212.16 317 613.03 

18 519.66 118 476.89 218 104.95 318 477.55 

19 365.64 119 393.83 219 804.13 319 593.07 

20 347.70 120 456.62 220 203.97 320 926.42 

21 394.07 121 306.89 221 162.31 321 670.28 

22 232.65 122 503.77 222 177.17 322 602.80 

23 183.96 123 338.81 223 397.21 323 364.86 

24 575.88 124 653.75 224 299.92 324 370.82 

25 1,334.84 125 2,027.81 225 180.05 325 399.32 

26 365.15 126 495.49 226 129.92 326 331.30 

27 495.56 127 343.91 227 244.86 327 409.62 

28 338.25 128 540.36 228 205.58 328 564.10 

29 480.95 129 721.29 229 441.05 329 425.20 

30 601.85 130 2,371.75 230 2,327.70 330 419.61 

31 139.77 131 362.81 231 118,89 331 377.61 

32 569.93 132 934.95 232 110.17 332 484.14 

33 546.12 133 479.64 233 118.50 333 2,747.72 

34 275.09 134 1,744.67 234 113.40 334 136.82 

35 249.12 135 358.73 235 114.90 335 135.10 

36 298.30 136 1,717.10 236 116.87 336 1,830.46 

37 406.41 137 618.14 237 163.80 337 179.34 

38 439.64 138 719.38 238 150.28 338 155.54 

39 411.67 139 642.22 239 108.82 339 163.02 

40 385.94 140 570.25 240 107.92 340 8,093.32 

41 349.25 141 493.03 241 109.19 341 2,228.37 

42 361.67 142 676.73 242 111.91 342 61.12 

43 471.25 143 666.07 243 107.03 343 629.32 

44 1,668.00 144 579.61 244 153.13 344 696.74 

45 1,693.20 145 621.94 245 221.91 345 127.62 

46 2,033.45 146 1,624.05 246 159.10 346 399.28 

47 1,546.30 147 460.35 247 159.78 347 467.10 

48 1,934.41 148 434.58 248 216.28  348  2028.79 

49 260.83 149 388.07 249 219.70  349  1013.78 

50 5,443.96 150 350.74 250 155.50     

51 4,771.93 151 571.77 251 222.93     

52 940.57 152 1,481.16 252 651.34     

53 229.92 153 400.49 253 2,378.95     

Parcela Površina (m²) Parcela Površina (m²) Parcela Površina (m²) Parcela Površina (m²) 

54 223.44 154 328.18 254 1,764.60     

55 223.42 155 463.08 255 273.70     

56 192.81 156 899.60 256 194.62     

57 322.16 157 704.31 257 197.43     

58 425.96 158 586.51 258 316.22     

59 570.06 159 576.22 259 228.38     

60 845.86 160 693.42 260 148.50     

61 632.77 161 551.32 261 147.92     

62 81.57 162 569.87 262 143.58     

63 315.08 163 396.39 263 150.54     

64 496.04 164 329.85 264 138.60     

65 325.99 165 356.14 265 152.96     

66 265.52 166 246.47 266 183.30     

67 258.68 167 311.13 267 539.28     

68 269.83 168 209.58 268 442.53     

69 179.86 169 1,245.71 269 522.20     

70 360.76 170 763.99 270 594.24     

71 307.78 171 89.13 271 359.80     

72 270.87 172 246.43 272 758.50     

73 420.78 173 321.94 273 521.18     

74 322.48 174 100.94 274 256.73     

75 291.27 175 136.54 275 180.04     

76 287.30 176 112.35 276 181.98     

77 197.34 177 122.30 277 13.33     

78 192.82 178 1,160.84 278 290.80     

79 110.03 179 215.94 279 430.15     

80 96.44 180 1,000.05 280 364.71     

81 415.15 181 88.53 281 763.63     

82 221.00 182 370.69 282 365.00     

83 278.95 183 64.62 283 286.03     

84 551.30 184 1,174.64 284 152.10     

85 38.84 185 64.43 285 158.78     

86 39.10 186 1,859.27 286 283.47     

87 2,175.96 187 518.41 287 323.99     

88 550.34 188 315.46 288 344.39     

89 387.18 189 161.63 289 131.69     

90 2,049.93 190 328.52 290 150.28     

91 439.25 191 248.49 291 538.19     

92 352.98 192 240.00 292 367.49     

93 401.16 193 824.82 293 604.67     

94 441.90 194 602.32 294 307.42     

95 419.22 195 392.21 295 255.62     

96 189.12 196 181.36 296 427.67     

97 211.78 197 394.32 297 237.33     

98 374.33 198 392.29 298 161.86     

99 429.15 199 340.59 299 345.21     

100 1,049.13 200 947.02 300 400.00     

 

Izvor: Interpretacija Nosioca izrade 

3.5. PROJEKCIJA RAZVOJA INFRASTRUKTURE  

 

3.5.1. SAOBRAĆAJ 

MREŽA SAOBRAĆAJNICA 

Projekcija razvoja saobraćaja u obuhvatu regulacionog plana definisana je s ciljem otklanjanja 
utvrđenih  nedostataka u postojećem stanju, njegovoj analizi i valorizaciji, uz uvažavanje osnovnih 
odrednica definisanih planovima višeg reda 5 , donesenim Strateškim dokumentima 6  i Studijskoj 
dokumentaciji7 kao i odrednica definisanim Projektnim zadatkom8. 
 
Projekcijom razvoja saobraćaja planira se: 
 

• Zadržavanje osnovne matrice/mreže postojećih saobraćajnica koja je u značajnoj mjeri već 

definisana i omogućava zadovoljenje komunikativnosti funkcija u obuhvatu plana, uz planske 

intervencije u smjeru omogućavanja izmještanja teretnog saobraćaja iz centralnog dijela  

obuhvata regulacionog plana. Naime, projekcijom je predviđeno da se odvijanje teretnog  

saobraćaja dislocira na vanjski prsten  obuhvata plana  kojeg sačinjavaju ulice: 8. Mart, 

Bistaračka, Muhameda Hevaija Uskufija i Bosne Srebrene). U tom  cilju je predviđena bolja 

propusnost navedenog ''prstena'' nizom intervencija, proširenjem saobraćajnica i  korekcijom 

raskrsnica  (2 kružne i 4 postojeća priključka); 

 

• Korekcija utvrđenih konfliktnih tačaka postojećih pružnih prelaza ulica: 8. Mart, Lukavačkih 

Brigada i ulice Slatine, kojima se obuhvat plana povezuje sa ostalim općinama, gradovima i 

regionalnim centrima (preko magistralne ceste M4). U tom cilju izvršena je analiza mogućih 

rješenja, te je konstatovano da direktne intervencije u ulicama 8. Mart i Slatine izgradnjom 

potputnjaka/nadvožnjaka nisu racionalno rješenje (rušenje postojećih objekata, zatvaranje 

prilaza za cca 12 postojećih objekata unutar i izvan obuhvata plana, te značajnija izmjena 

koncepta saobraćaja/zatvaranje ulica u navedenim područjima); 

 

• Za pružni prelaz (ulica 8.Mart) planom je dato rješenje koje podrazumjeva zadržavanje 

postojećeg pružnog prelaza uz  izgradnju nove saobraćajnice (nastavak ulice Branilaca Bosne)  

izvan obuhvata plana sa vezom na magistralnu cestu M4. Ukupna dužina novoplanirane 

saobraćajnice (izvan obuhvata plana) iznosi cca 800 m sa objektom mosta (L=20m) kojim će se 

omogućiti prelaz preko pruge izvan nivoa;  

 
5 Prostorni plan općine Lukavac za period 2015–2035.godina, („Službeni glasnik općine Lukavac“, broj: 1a/16), 

Izmjene i dopune Prostornog plana za područje Tuzlanskog kantona 2005-2025.  
6 Transportna strategija FBiH i Okvirna strategija prometa Bosne i Hercegovine („Službeni glasnik BiH“, broj: 
71/16), 
7 Studija izvodljivosti izgradnje autoceste A3 Tuzla-Žepče, 
8 Projektni zadatak za izradu  Regulacionog plana ''Lukavac Grad Centar 1 i Centar 2'', broj: 06-23-43-48/18, od 

06.11. 2018. godine, 

• Za pružni prelaz (ulica Slatine) planom je dato rješenje koje podrazumjeva ukidanje postojećeg 

pružnog prelaza, i formiranje veze ulica Bosne Srebrene- magistralne cesta M4. Navedena 

intervencija podrazumjeva cestovni prelaz preko pruge izvan nivoa izgradnjom mosta dužine 

L=140m i nove saobraćajnice dužine cca 1.320 m (desnom obalom Lukavačke rijeke-postojeća 

ulica Slatine)  izvan obuhvata plana;   

 

• Za postojeće pružne prelaze (ulica Lukavačkih Brigada i Radnička) projekcijom je dato rješenje 

kojim se predviđa formiranje podvožnjaka iz ulice Petrak  i korekciju rješenja na postojećim 

raskrsnicama raskrsnicama i pristupa postojećim objektima. Formiranjem podvožnjaka se 

omogućava kvalitetna veza  ulica Petrak i Radnička, čime se značajnije rasterećuje postojeća 

rakrsnica Lukavačkih brigada, Petrak i Titova, kao i postojeći pružni prelaz u ulici Lukavačkih 

brigada. Bitno je istaći da je projekcijom razvoja saobraćaja analizirano i predloženo rješenje 

izgradnje nadvožnjaka na predmetnom lokalitetu. Analizom je utvrđeno da predmetna 

izgradnja (nadvožnjak) nije prihvatljiva iz razloga značajnog negativnog utjecaja na postojeće  

objekte u ulici Lukavačkih Brigada, a naročito imajući u vidu da bi nevedeno rješenje 

(nadvožnjak) predstavljalo neprimjerenu strukturu imajući u mjerilo i  lokalitet (zona urbanog 

centra Grada Lukavac); 

 

• Projekcija razvoja saobraćaja u obuhvatu regulacionog plana pored gore navedenog  

podvožnjaka predviđa i izgradnju  podvožnjaka (iza postojeće Gradske Tržnice) koji bi 

povezivao ulicu Školska i ulice Radnička i Prva ulica. Navedeno rješenje podrazumjeva izgradnju 

podvožnjaka sa rampom dužine kraka cca l=53,0m i nagiba 8,33%, te visinskom kotom dna 

podvožnjaka 181,5 m.n.m., odnosno 6,6m ispod visinske kote postojeće pruge  188,09 m.n.m. 

Izgradnja predmetnog podvožnjaka podrazumjeva uklanjanje dijela postojećeg poslovnog 

objekta na k.č. 2317, te 7 postojećih pomoćnih objekata (garaže) na k.č. 2319; 

 

• Modifikacija mreže saobraćajnica unutar obuhvata plana prekidanjem  longitudinalne kolske 

veze između ulica Lukavačkih Brigada i 9. Maja s ciljem podizanja urbanog standarda urbanog 

centra formiranjem Gradske pješačke zone Grada Lukavac. Imajući u vidu neophodnost 

ukidanja pomenute veze, te istovremenu  potrebu  osiguravanja nesmetanu kolsku vezu 

pravcem sjeverozapad-jugoistok projekcijom je data alternativna veza povezivanja ulica 

Lukavačkih Brigada, ulice Kule i ulice Redžepa efendije Muminhodžića.  Takođe, uz pomenutu 

vezu projekcijom je predviđeno otvaranje nove transverzalne veze ulica Redžepa efendije 

Muminhodžića i Bistaračka, pri čemu je bitno naglasiti da se izgradnjom ove veze uklanjaju 2 

postojeća pomoćna objekta na parcelama k.č. 2415 i  k.č. 2417; 

 

• Projekcijom razvoja saobraćaja predviđen je nastavak i spajanje longitudinalne veze ulica 

Branilaca Bosne i 8. Mart, sa unificiranjem gabarita i rješenjem neophodnih parking površina 

(paralelno parkiranje) čitavom dužinom; 

 

• Projekcijom razvoja saobraćaja predviđen je niz novih rješenja raskrsnica (naročito u ulici 

Bistaračka) pri čemu je važno istaći da je predviđeno 5 novih kružnih raskrsnica u obuhvatu 

Regulacionog plana; 

• U čitavom obuhvatu Regulacionog plana je izvršena revizija postojećih saobraćajnih rješenja 

internih saobraćajnica, te je izvršen niz intervencija korigovanjem postojećih i planiranjem 

novih internih saobraćajnica; 

STACIONARNI SAOBRAĆAJ 

U planskom periodu očekivani razvoj motorizacije se prognozira sa godišnjom stopom od 3,5% do 4,0%, 

tj. očekivani stepen motorizacije do kraja planskog perioda je 380 do 420 vozila/1000 stanovnika, sa 

planiranim stepenom pokrivenosti 1 aut./1p.m. U skladu sa navedenim izvršena je revizija  

stacionarnog saobraćaja u obuhvatu plana, te je izvršena korekcija nedostajućeg broja parking mjesta. 

Posebno je bitno istaći intervencije u zapadnom dijelu obuhvata Regulacionag plana (u postojećim 

zonama kolektivnog stanovanja), gdje je utvrđena potreba za korekcijom postojećih rješenja i 

uklanjanjem postojećih garaža pri čemu je u suštini izvršena smjena planiranjem niza novih otvorenih 

parking površina i 6 nadzemnih garaža, te 11 podzemnih parking garaža pretežno u novoplaniranim 

objektima u centralnom dijelu obuhvata Regulacionog plana u poslovnim i objektima kolektivnog 

stanovanja. 

 

PJEŠAČKI I BICIKLISTIČKI SOBRAĆAJ  

Na osnovu  analize pješačkog sobraćaja unutar obuhvata plana, a naročito zona i mikrolokacija plana  

konceptom je  izvršen  veliki  broj intervencija u svrhu planiranja kvalitetnijeg rješenje pješačkih 

saobraćajnica unutar čitavog obuhvata plana. Svakako, najznačajnija  planska intervencija se odnosi na 

formiranje Gradske pješačke zone u Lukavcu. Osim nevedenog projekcijom je predviđen  niz intervecija 

kao što su  planiranje pješačkog potputnjaka (ispod pruge) i formiranje veze ulice Kulina Bana i buduće 

autobusne stanice (izvan obuhvata plana), plansko rješenje funkcionisanja pješačkog saobraćaja u 

postojećem parku uz obdanište Poletarac.  

Projekcijom razvoja saobraćaja u obuvati plana data je  rješenja novih biciklističkih staza. Rješenje je 

usklađeno sa projekcijom razvoja sobraćaja u obuhvatu plana i bazirano je na  planiranje trasa 

biciklističkog saobraćaja osnovne longitudinalne i trasferzalne koridore unutar obuhvata plana kako 

slijedi: 

a) longitudinalni koridori biciklističkog saobraćaja: 

• sjeverna longitudinala,  ulice Bistarčka i Muhameda Hevaija Usklufija,  cca l= 1.731,0 m', 

• južna longitudinala,  ulice Titova, Petrak i Kulina Bana,  cca l= 1.715,0 m' 
 

b) transferzalni koridori biciklističkog saobraćaja: 

• ulice Septembarska i Patriotskog Fronta, cca l= 447,0 m', 

• ulica Lukavačkih brigada, cca l= 436,0 m',   

• ulice Žrtava genocida u Srebrenici,  Redžepa efendije Muminhodžića i 9. Maja, cca l= 455,20 
m'. 

 
 

3.5.2. ELEKTROENERGETSKA MREŽA 

 

U ovom dijelu prostorno planske dokumentacije obrađeno je elektroenergetsko napajanje, vanjska 

rasvjeta. Elaboratom je potrebno obraditi sljedeće: 

• Omogućiti normalno i sigurno snabdijevanje električnom energijom svih potrošača;  

• Poštovati propisane kvalitete za isporučenu električne energije, odnosno dozvoljene padove 

napona;  

• Dati prognozu budućeg opterećenja po različitim kategorijama potrošača kao što su: 

individualne i stambene zgrade, prateći objekti, poslovni objekti, javna rasvjeta i slično;  

• Na osnovu procjene vršnog opterećenja, a imajući u vidu postojeću energetsku mrežu, izvršiti 

dogradnju i rekonstrukciju postojece elektroenergetske mreže obuhvata; 

• Planirati razvojnu elektrodistributivnu mrežu uzimajući u obzir geografske, tehničke i 

ekonomske aspekte;  

• Za cijelu zonu izgraditi javnu rasvjetu sa odgovarajućim nivoom osvjetljenosti; 

 

Kao podloge za izradu plana služile su: 

• Prostorno planska dokumentacija višeg reda 

• Postojeće stanje elektroenergetske mreže, vanjske rasvjete i telekomunikacione mreže 

• Podaci dobijeni od planera ostalih faza prostorno planske dokumentacije 

• Tehnički uvjeti i tehničke preporuke za izradu Idejnog rješenja elektroenergetike i javne 

rasvjete, te usvojeni standardni presjeci SN 10(20) kV kablova i TS 10(20)/0.4 kV od JP 

Elektroprivrede BiH. 

Za izgradnju planirane elektroenergetske insfrastrukture uvažavati prostorne planove višeg reda i plan 

nadležnog elektrodistributivnog preduzeća. 

 

ELEKTROENERGETSKO NAPAJANJE  

 

U rješenju su, prema gornjim elementima i tehničkim uvjetima definisane potrebne snage, način 

napajanja električnom energijom, koncept n.n. mreže, kao i rješenje javne rasvjete. 

 

ELEKTROENERGETSKE PODLOGE ZA DIMENZIONIRANJE SISTEMA 

 

Dimenzioniranje buduće elektroenergetske mreže Regulacionog plana Lukavac Centar 1 i 2 temelji se 

na prognozi vršne snage budućeg plana razmatranog obuhvata. Razmatrano područje je prema 

namjeni podjeljeno na stambeni prostor, poslovni prostor, ostali (pomoćni) prostor, te javnu i 

društvenu infrastrukturu. Izgradnjom novih objekata moraju se graditi i novi elektroenergetski 

kapaciteti.  

 

ELEKTROENERGETSKE POTREBE  

 
Analizirajući praktičnost raspoloživih metoda za prognoziranje potrošnje električne energije 

opredjeljujemo se za analiziranje potreba električne snage potrošača koji će se pojaviti u perspektivi. 

Ove snage su mjerodavne za dimenzioniranje kapaciteta električnih postrojenja i vodova od primarnih 

izvora (110/10(20) kV) do priključka na niskonaponskoj mreži. Obzirom na postojanje sistema 

centralnog zagrijavanja prostora električna energija se neće koristiti električnu energiju kao energent 

za grijanje. Postojeće sadržaje kod izrade bilansa svodimo na raspoloživu snagu TS preko specifičnih 

opterećenja zavisno od vrste potrošača. Sprecifična opterećenja u odnosu na namjenu prostorija data 

su u sljedećoj tabeli. 

 
Namjena prostora  Specifična potrošnja (W/m2) 

stanovanje 40-60 

trgovine, hoteli, ugostiteljstvo 100-150 

objekti kulture, zdravstva, socijalne zaštite (škole, domovi, 
zdravstvene ustanove) 

50-80 

industrijski, administrativni i poslovni objekti (kancelarije,banke) 50-120 

zanatske usluge (servisi, zanatstvo) 80-100 

garaže, magazinski prostori 20-40 

više namjenska skloništa 40-80 

učešće javne rasvjete 2000W/ha 

 
Na osnovu podataka o specifičnoj potrošnji, te podataka o broju, namjeni i bruto građevinskoj površini 

planiranih objekata, dolazimo do bilansa elektroenergetskih potreba u tretiranom obuhvatu, koji je dat 

u sljedećoj tabeli. Na kraju tabele prikazana je ukupna instalisana snaga objekata. Jednovremena 

maksimalna (vršna) snaga planiranih objekta se dobija tako što se instalisana snaga množi sa faktorom 

istovremenosti. U našem slučaju, iskustveno je određeno da je faktor istovremenosti 0,5. Nakon toga, 

određena je maksimalna prividna snaga uz faktor snage cos  = 0,95, te ukupan broj potrebnih novih 

trafo stanica, nazivne snage 630kVA, odnosno 1000kVA, uz pretpostavljenu rezervu 30%. 

 

R.br. Namjena BGP (m2) 
Specifično 

opterećenje 
(W/m2) 

Ukupno oprerećenje 
Pinst. (kW) 

1 BGP DRUŠTVENA INFRASTRUKTURA 6.659,16 50 332,96 

2 BGP POSLOVNOG PROSTORA  13.970,90 60 838,25 

3 BGP STAMBENO-POSLOVNOG PROSTORA 128.014,97 40 5.120,71 

4 OSTALI POMOĆNI PROSTORI 18.023,46 20 360,47 

5 JAVNA RASVJETA   40 

UKUPNO :    166.668,49   4.814,33 

JEDNOVREMENO OPTEREĆENJE Pmax. = Pinst x 0,5 (kW) 3.346,19 

MAKSIMALNA PRIVIDNA SNAGA Smax. = Pmax./0,95 (kVA) 3.178,88 

POTREBAN BROJ NOVIH TRAFO STANICA Sn = 630 Kva nTS = 1,3 x Smax/630 6,55 

USVOJENI BROJ TRAFO STANICA Sn = 630kVA 6 

 
 

PRIJEDLOG BUDUĆEG STANJA 

 
Unutar obuhvata regulacionog Plana „Lukavac Centar“ postoji  većim dijelom izgrađena 

elektroenergetska infrastruktura. Prema potrebama za električnom energijom iskazanim u 

prethodnom poglavlju, predmetnim planom predloženo je: 

• Postojeća elektroenergetska infrastruktura za napajanje postojećih objekata se zadržava, uz 

izmještanje 1 postojeće trafostanice (u ulici Redžepa efendije Muminhodžića) 

• Za potrebe novih potrošača i rasterećenja postojećih trafo stanica, predviđa se izgradnja 6 

novih trafo stanica nazivne snage 630kVA. Nove trafostanice predviđeno je da se izvedu kao 

slobodno stojeće, kako je predloženo, 

• za potrebe priključenja novih trafo stanica predviđa se izgradnja potrebnih SN vodova, 

• Izgradnja podzemne niskonaponske mreže od trafo stanica do distributivnih razvodnih ormara 

i kablovskih priključnih ormara novih objekata, 

Za izgradnju planirane elektroenergetske insfrastrukture potrebno je uvažavati prostorne planove 

višeg reda i plan nadležnog elektrodistributivnog preduzeća. U nastavku je dat opis predloženih mjera. 

IZGRADNJA NOVIH TRAFO STANICA  

 

Usvaja se izgradnja 6 (šest) novih distributivnih trafostanica TS 10-20/0,4 kV sa transformatorskom 

jedinicom od 630kVA. Pozicija planiranih trafostanica je data u grafičkom dijelu i treba biti što je 

moguće bliže centru konzuma. Odabrane TS 10(20)/0,4 kV izvešće se kao slobodnostojeće. Poziciju 

trafostanica u postojećoj elektroenergetskoj mreži šireg obuhvata definisati sa nadležnim 

elektrodistributivnim preduzećem. Svrha planiranja elektrodistributivnih objekata je u principu 

interpolacija novih transformatorskih stanica u postojeću distributivnu mrežu radi rasterećenja 

postojećih transformatorskih stanica, te povećanog broja izgrađenih individualnih stambenih i ostalih 

objekata. Faktori koji utječu na izbor tipa trafostanice za datu lokaciju su: naponski nivo, snaga 

potrošnje, stepen razvoja elektroenergetskog sistema i ekološki uslovi. Trafostanice moraju biti 

skladno uklopljene u postojeći urbani i prirodni ambijent, kroz svoju arhitektonsku formu i primjenu 

konstruktivnih i oblikovnih elemenata, kao i uređenje vanjskog prostora. 

Pod novih TS planirati na nivou terena ili sa neznatnim odstupanjima. U TS planirati odvojeni prostor 

za transformator sa dvokrilnim vratima prema spoljnom terenu, a za razvode 10 kV i 0,4 kV zajednički 

ili zasebni prostor svako sa jednokrilnim vratima prema spoljnom terenu. Do TS predvidjeti pristupni 

put širine 3 m i nosivosti 5 t, po osovini do najbliže javne saobraćajnice. Za planiranu TS predvidjeti 

kompleks površine 6 x 4m.  Najmanja dopuštena udaljenost trafostanice od granice prema susjednim 

česticama iznosi 1 m, a prema kolniku najmanje 2m. 

Lokacijama trafostanica je osiguran direktan i neometan pristup. Lokacije trafostanica trebaju biti 

oslobođene su od svih podzemnih instalacija (vodovod, kanalizacija, plin, toplovod, PTT i sl.), te od 

odrona zemlje, betonskog zida ili podzida, podzemnih voda i drugih elemenata koje mogu ugroziti 

sigurnost i stabilnost objekta. Sve kablovske veze, koje se ostvaruju van transformatorske stanice, 

moraju se uvesti u objekat kroz specijalno predviđene otvore u temelju objekta za izlaz kablova visokog 

i niskog napona. 

Za zadovoljenje planirane potrošnje, pored izgradnje novih elektroenergetskih objekata, potrebno je 

vršiti povećanje instalisane snage u postojećim trafostanicama (zamjena transformatora) i koristiti 

rezervu iz susjednih trafo područja. 

SN RAZVOD 

 

Za priključenje novih TS treba položiti tipizirani podzemni kabel XHE 49 – A 3 x 1 x 150/25 mm2 

(Tehničke preporuke JP Elektroprivrede BiH). Trase podzemnih vodova 10(20) kV treba smjestiti uz 

rubove saobraćajnica, u zelenom pojasu ili pločniku. Pri tom treba voditi računa o minimalnim 

udaljenostima kablova od ostalih elektroenergetskih i drugih komunalnih instalacija, što je određeno 

odgovarajućím tehničkim propisima. 

Osnovni podaci: 

Naziv projekta:                                   Regulacioni Plan (RP) „Lukavac Centar 1 i 2“ 

Naponski nivo 10(20) kV 

Vrsta vodova SN kablovski vod sastavljen od tri jednožilna kabla 12/20 kV, tip: XHE 49 – A 1 x 150/25 
mm2 

Dužina trase 800m 

Dužina kablova XHE 49 – A 1 x 150/25 mm2 – 4800m 

 

NN RAZVOD: 

Sve nove NN razvode električne energije u području centralnog dijela razmatranog obuhvata od 

trafostanica do krajnjih korisnika izvesti podzemnim kablovima (čime bi mreža bila neupadljiva, 

zaštićena od atmosferskih uticaja i ne bi se narušavao izgled prostora sa stubovima) upotrebom 

slobodnostojećih DRO-a koje treba locirati između ivica trotoara i granica parcela duž saobraćajnica. 

Za magistralne vodove niskonaponske podzemne mreže koristi se tipski distributivni kabl XP00-A 

4x150mm². Rasplet niskonaponske podzemne mreže za objekte sa većom angažovanom snagom treba 

izvršiti direktnom kablovskom vezom sa NN razvoda u TS 10(20)/0,4 kV ili za objekte sa manjom 

angažovanom snagom vezom sa NN razvoda u TS 10(20)/0,4 kV preko slobodnostojećeg ormara prema 

pojedinačnom objektu konzuma. Objekti sa manjom angažovanom snagom mogu se priključiti i sa 

tipskim distributivnim kablovima manjih presjeka (4x70mm2 ili 4x35m2).  

Za razmatrano područje treba položiti cca 3500 m NN kablova. Trase niskonaponske mreže treba da 

prate trasu saobraćajnica ili granice planskih zona.  

 

JAVNA RASVJETA 

 

Dobar kvalitet javne rasvjete je jedan bitan element društva, budući da javna rasvjeta ima za cilj da 

osvjetli javne površine i saobraćajnice u noćnim satima i to na što efikasniji način kako bi se doprinijelo 

socijalnoj sigurnosti, sigurnosti u saobraćaju i javnom životu.  

Rasvjetu treba izvesti prema fotometrijskim proračunima u skladu sa važećim standardima i 

preporukama. Mrežu javne rasvjete izvesti podzemno, sa razvodnih ormara rasvjete, koje treba locirati 

izvan trafostanica. Kablovi za javnu rasvjetu trebaju biti tipizirani (predlaže se upotreba kabla za 

podzemno polaganje tip XP00-A 4x25mm2. Mjerenje utroška električne energije predvidjeti lokalno u 

razvodnim ormarima rasvjete. Javna rasvjeta se izvodi rasvjetnim armaturama koje trebaju biti 

kvalitetne i estetski dizajnirane, a izvori svjetla savremeni i štedljivi (LED izvori svjetla). Upravljanje 

rasvjete izvesti ručno i automatski preko luxomata ili godišnjeg uklopnog sata, a režim rada odrediti će 

nadležno komunalno preduzeće. Koristiti svjetiljke koje organičavaju blještanje i svjetlotehničko 

zagađenje (rasipanje svjetlosti prema horizontu). Za nošenje rasvjetnih tijela predviđaju se čelični 

cijevni vruće cinčani stubovi, visine 6-10m u zavisnosti od kategorizacije pojedinih saobraćajnica. 

Stubove temeljiti na temeljima samcima koji se grade u trotoaru ili u zelenim površina, tako da 

omogućavaju nesmetan motorni i pješački saobraćaj. 

 

3.5.3. TELEKOMUNIKACIONA INFRASTRUKTURA  

 
Unutar obuhvata Regulacioni Plan Lukavac Centar 1 i 2 postoji izgrađena pristupna telekomunikaciona 

mreža, ne postoji adekvatna telekomunikaciona insfrastruktura.  

Za izgradnju planirane telekomunikacione insfrastrukture uvažavati prostorne planove višeg reda i plan 

nadležnih telekomunikacionih preduzeća. 

Tendencija u planovima razvoja telekom operatera je realizacija pasivne optičke mreže PON (Passive 

Optical Network) koja zahtjeva pasivnu infrastrukturu (distribucijsko-telekomunikacionu kanalizaciju, 

kablovska okna i optičku pristupnu mrežu do svakog objekta).  

Planskom dokumentacijom će se dati trase nove distribucijsko-telekomunikacione kanalizacije DTK kao 

i mjesta spajanja. Sekundarna DTK i Optička pristupna mreža nisu predmet planske dokumentacije.  

Konačna saglasnost kao i tehnički uslovi su u nadležnosti telekom operatera i realizirat će se kroz 

naredne faze projektne dokumentacije. 

 

TELEKOMUNIKACIONA INFRASTRUKTURA  

 

Opšte prihvaćeni trend razvoja telekomunikacijske mreže je dovođenje optičke niti do svakog 

korisnika. U skladu sa tim u okviru obuhvata plana planira se kablovska kanalizaciju sa cijevima i 

kablovskim oknima za račvanje kablovske kanalizacije i izradu nastavka na kablovima.  

Izgradnja DTK i nove mreže planira se uz nove saobraćajnice, a posebno do zona poslovne namjene i 

objekata kolektivnog stanovanja. Planirana distribucijska kablovska kanalizacija omogućit će elastično 

korištenje izgrađene telekomunikacijske mreže, povećanje kapaciteta TK mreže, izgradnju mreže za 

kablovsku televiziju i uvođenje nove tehnologije prijenosa optičkim kablovima u pretplatničku mrežu 

bez naknadnih građevinskih radova.  

Uvođenje optičkih kablova u pretplatničku mrežu omogućit će izgradnju širokopojasne TK mreže sa 

integrisanim uslugama u kojima će jedan priključak omogućavati korištenje novih usluga u 

telekomunikacijama, kao i prijenos radio i televizijskog signala. 

Na osnovu planiranih sadržaja predmetnog obuhvata, kao i strategije razvoja uvođenja pasivne optičke 

mreže planirana DTK će biti izgrađena od PEHD cijevi Ø50mm. Konfiguracija DTK na novoj trasi je 

prosječno 2xPEHD Ø50mm. PEHD cijevi će služiti kod tehnologije «upuhivanja» kompresovanog zraka 

za polaganje optičkih kablova u cijev. Pritisak koji se postiže prilikom upuhivanja može biti do 10 bara. 

Debljina stjenki PEHD cijevi, kao i gustoća primjenjenog polietilena, moraju biti takvi da izdrže navedeni 

pritisak.  

Oblik, fizikalno - hemijska svojstva i dimenzije cijevi moraju odgovarati Tehničkim uslovima 

polietilenskih cijevi za kablovsku kanalizaciju prema DIN 8074 normi, otporne na ispitni pritisak min. 

12 bara kod 35 °C za 2 sata.  

Boja cijevi crna RAL9005, na unutrašnjoj površini podužno užljebljene odgovarajućim brojem 

ureza.Cijevi označene sa toplotnim žigom u kontrastnoj boji, min. 4 mm visoko, sa oznakom telekom 

operatera, upisanim promjerom cijevi, upisanim DIN 8074, datumom proizvodnje i upisanim brojem 

metara cijevi.  

Pakovanje cijevi: doboš ili kotur, kraj cijevi zatvoren sa završnim kapama. Za spajanje polietilenskih 

cijevi koriste se posebni spojni elementi za pritisak od 10 bara ili čvrsti (vareni) spojevi. Za uvođenje 

cijevi u kablovske šahtove koriste se tipske uvodnice od tvrdog PVC-a.  

Prema tehničkim uslovima, dubina rova za polaganje cijevi kablovske kanalizacije u pješačkoj stazi je 

standardno 80 cm, pri čemu je uzeta u obzir debljina podloge od pijeska, te broj redova cijevi. 

Minimalna visina sloja iznad posljednjeg vrha cijevi je 50 cm.  

Na mjestima gdje nema dovoljnog nadsloja, cijevi treba položiti u sloj mršavog betona (MB -15) koji 

treba da je debljine 30 cm.  

Za prolaz PEHD cijevi ispod ceste i asfaltiranih parkinga potrebno je da vrh cijevi bude na 1,2m od 

asfalta. Ako propisanu dubinu nije moguće ispoštovati predviđa se sljedeće:  

• Polaganje zaštitne PVC cijevi Ø125 mm čiji je vrh na 0,8m od asfalta. Cijev se polaže u sloj 

mršavog betona od MB 15 koji je debljine 30cm. Cijevi se polažu do kraja ivičnjaka sa obje 

strane,  

• U zaštitne cijevi se uvlače PEHD cijevi kablovske distributivne kanalizacije.  

Šahtovi se izrađuju od plastične mase (PP COPOLIMER). Dimenzije šahtova su definisane prema mjestu 

ugradnje i to:  

• Na trasi nove DTK uz glavne saobraćajnice ugrađuju se šahtovi (80x80x80cm),  

• Na sporednim saobraćajnicama sa individualnim stambenim objektima ugrađuju se šahtovi 

dimenzija 40x40x60cm za grananje sekundarnih kablova.  

Svi šahtovi se ugrađuju u pješačkoj stazi ili u zelenoj površini tako da moraju izdržati bez deformacije 

opterećenja od 150 kN s napadnom točkom na sredini poklopca. Sa grafičkog priloga je vidljivo da je 

stvorena mogućnost za uključenje svih potencijalnih pretplatnika u javni telefonski saobraćaj kako za 

stambene objekte, tako i za javne objekte.  

Sve detalje za realizaciju TK mreže u predmetnom obuhvatu definisati u glavnom projektu. Planirane 

radove izvesti uz maksimalno poštivanje tehničkih uslova i preporuka nadležnih telekomunikacionih 

kompanija. 

Potrebno je predvideti i prostor za potrebe izgradnje budućih baznih stanica mobilnetelefonije, kao i 

za izgradnju privodnih optičkih kablova do istih. 

U cilju zaštite i očuvanja prostora te sprječavanja nepotrebnog zauzimanja novih površina težiti 

objedinjavanju vodova u potrebne koridore. Kod izrade projektne dokumentacije za građevinsku 

dozvolu, odnosno drugi ekvivalentni akt za građenje novih ili rekonstrukcije postojećih objekata, ove 

se trase mogu korigovati radi prilagođenja tehničkim rješenjima, imovinsko-pravnim odnosima i stanju 

na terenu. Za izgrađenu telekomunikacionu infrastrukturu za pružanje javnih telekomunikacionih 

usluga putem telekomunikacinih vodova, voditi računa o pravu zajedničkog korištenja od strane svih 

operatera koji posjeduju propisanu dozvolu za pružanje telekomunikacionih usluga. 

 

3.5.4. VODOSNABDIJEVANJE 

 

Snabdijevanje stanovništva i industrije vodom za piće općine Lukavac se vrši:  

• iz postrojenja za prečišćavanje vode-filter stanice „Modrac“. Ovo postrojenje se nalazi u krugu 

fabrike GIKIL.   

• sa izvorišta „Toplice“  

Vrste vodosnabdijevanja na području općine Lukavac se mogu podijeliti na centralni, sistemi 

vodosnabdijevanja kompletnih naselja I manji sistemi grupe građana. Grad Lukavac I područje 

regulacionog plana se snabdijeva vodom sa centralnim vodovodnim sistemom grada. 

Industrijski i drugi privredni kapaciteti tehnološku vodu obezbjeđuju iz komunalnih i vlastitih 

vodovoda.  

 Akumulacija Modrac, obezbijeđuje u prosjeku oko 2,30 m3/s tehnološke vode za krupne privredne 

kapacitete kako Lukavca tako i Tuzle: TE Tuzla, Fabrika sode Lukavac, KHK Lukavac, Cementara Lukavac 

i Rudnik soli Tušanj u Tuzli.  

JP Rad Lukavac je zadužen za upravljanje I održavanje centralnog sistema vodosnabdijevanja pitkom 

vodom. Sistemima vodosnabdijevanja kompletnih naselja upravljaju mjesne zajednice dok manjim 

sistemima upravljaju grupe građana. 

U neposrednoj blizini područja plana se nalazi filter stanica koja pumpa vodu u rezervoar Doležal iz 

kojeg se dalje distributivnim vodovima snabdijeva gradska zona općine. Rezervoar Doležal se dakle 

dopunjava vodom iz filter stanice Modrac, potisnim cjevovodom DN 300. Zapremina rezervoara je 

2x1000 m³.  

Najznačajniji problem koji je potrebno riješiti u planskom periodu jeste kvalitet vode u vodovodnim 

sistemima. Analiza vode pokazuje da voda koja se distribuira nije za piće najčešće zbog prisustva 

mangana i željeza u većim količinama od dozvoljenih. 

Sami sistemi za distribuciju vode su najvećim dijelom dotrajali i sa velikim gubicima. Tokom prethodnog 

perioda vršena su određena hidrogeološka istraživanja te su uz već postojeće bušotine rudnika Šikulje 

dokazana potencijalna područja za zahvatanje podzemnih voda.  

Relevatni elementi za planiranje su: 

• Broj stanovnika,  

• Broj zaposlenih – korisnika, 

• specifična potrošnja vode na dan po stanovniku qsp [l/st/dan], 

• specifična potrošnja vode na dan po zaposlenom qsp [l/st/dan], 

• koeficijent dnevne neravnomjernosti Kdn,  

• koeficijent satne neravnomjernosti Kh. 

Postavljanje cjevovoda se planira ispod trotoara ili u zelenom pojasu, te ispod planirane pješačke 

saobraćajnice u rovu sa minimalnim nadslojem zemlje od 1.20m, prilagođen nivelacionim elementima 

puta.  

Plan razvoja vodovodne mreže obuhvata sljedeće korake: 

• Izgradnja novih distributivnih cjevovoda min. Ø110 u ukupnoj dužini od aproksimativno 5360 

m’ 

Izgradnja novih vodovodnih linija planira se sa savremenim materijalima poput daktilnih ili 

polietilenskih cijevi, opremljeni sa dovoljnim brojem vodovodnih armatura, zatvarača i hidranata. 

Prilikom izgradnje vodovodne mreže potrebno je težiti ka unificiranju cijevnog materijala zbog 

dugoročno gledajući lakšeg održavanja mreže, samim tim i dugotrajnosti. 

Jedan od stalnih zadataka za planski period je i stalno ažuriranje katastra vodovodne mreže, sa 

utvrđivanjem tačnih pozicija svih vodovodnih armatura.  

Na području plana planirana je i izgradnja zatvorenog bazena. Za potreba vodosnabdijevanja bazena 

planirani su cjevovodi sa dvije strane u trotoarima saobraćajnica. 

 

3.5.5. SAKUPLJANJE I DISPOZICIJA OTPADNIH VODA  

 

Obzirom da na području obuhvata postoji izgrađena mreža odvodnje otpadnih i oborinskih voda, 

planirane mjere se zasnivaju na proširivanju postojeće mreže za područja plana koja nisu pokrivena. 

Svi kolektori se planiraju prema nivelaciji terena, priključuju se na projektovani glavni fekalni kolektor 

koji dalje otpadnu vodu odvodi do planiranog uređaja za prečišćavanje otpadnih voda i ispusta u 

najbliži recipijent. Otpadna vode se trenutno ispušta direktno, bez prethodnog prečišćavanja.  

Novi kanalizacioni vodovi su planirani sa minimalnim profilima Ø250 mm, položenim ispod planiranih 

saobraćajnica, prema pripadajućem nacrtu.  

Izgradnja novih fekalnih kanala i izmjene projektovanih cjevovodah, planira se sa cijevima od 

savremenih materijala poput polipropilena, polivinilhlorida, daktila, centrifugiranog poliestera itd.  

Prilikom izgradnje mreže, potrebno je težiti unifikaciji cijevnog materijala zbog dugoročno gledajući 

lakšeg održavanja mreže, samim tim i dugotrajnosti.  

Ukupna dužina planirane mreže odvodnje otpadnih voda iznosi cca L=3700 m.  

ODVOĐENJE OBORINSKIH VODA  

Odvođenje oborinskih voda u skladu sa koncepcijom separatnog sistema, planira se posebnim 

kolektorima, minimalnog profila Ø300 mm. Oborinske vode sa saobraćajnica, krovova i drugih površina 

se prihvataju sistemom rešetki, slivnika, te se će dalje voditi prema glavnom kolektoru oborinske 

kanalizacije paralelno uz postojeći kolektor fekalne kanalizacije. Oborinski kanali se planiraju u trupu 

saobraćajnice, sa uličnim slivnicima. Obzirom da ne postoji izvedena mreža odvodnje oborinskih voda, 

zahvati se svode na izgradnju mreže odvodnje oborinskih voda.  

Ispuštanje oborinskih voda se planira u najbliži recipijent. Kada je u pitanju odvodnja oborinskih voda, 

a obzirom na blizinu prirodnog vodotoka, predlaže se više ispusta. Ovo rješenje će se dalje razraditi 

izradom glavnog projekta, koji će dati optimalan broj ispusta i dužine planiranih kolektora. 

Izgradnja novih oborinskih kanala planira se sa cijevima od savremenih materijala poput polipropilena, 

polivinilhlorida, centrifugiranog poliestera itd.  

Elementi proračuna hidrauličkog opterećenja kišne kanalizacije su: 

• Pripadajuća slivna površina - F [ha] 

• Intenzitet mjerodavnih kiša za povratni period 2 godine i dužine trajanja 15 min - qmj [l/s/ha] 

• Koeficijent oticanja - ψ 

Plan razvoja infrastrukture sa svim elementima, izmještanja, i izgradnje novih kolektora je obrađen na 

pripadajućem grafičkom prilogu. 

Ukupna dužina planirane mreže odvodnje oborinskih voda iznosi cca L=7900 m. 

 

3.5.6. TOPLIFIKACIJA 

 

Projekcijom razvoja infrastrukturnih sistema  predviđa se razvoj već postojeće toplifikacijske mreže u 

obuhvatu  regulacionog plana i  priključenje novih  objekata na sistem daljinskog grijanja za koje postoji 

ekonomski i tehnički opravdana osnova.  

Projekcijom je data samo osnovna mreža toplifikaciije do novoplaniranih objekata poslovnenamjene 

kao i planiranih objekata kolektivnog stanovanja. Svakako,  daljnim razvojem mreže u zonama 

individualnog stanovanja bi se do procesa ukidanja lokalnih kotlovnica i sistema individualnog 

zagrijavanja.  

Ovim sistemom se može obezbijediti i potrošnja tople vode tokom cijele godine. Projekcijom razvoja 

sistema daljinskog grijanja u obuhvatu Regulacionog plana osim 21 (zastarjele) toplotne  podstanice za 

koje je previđena rekonstrukcija  planirano  je i postavljanje 23 nove toplotne podstanice.  

Takođe projekcijom se predviđa i postavljanje mjernih uređaja kojima bi se vršilo mjerenje utroška 

toplotne energije kod svakog potrošača pojedinačno prema čemu bi se utrošak energije naplaćivao.  

Dakle, daljnim razvojem sistema daljinskog grijanja u obuhvatu plana bi se do procesa ukidanja lokalnih 

kotlovnica i sistema individualnog zagrijavanja, što bi svakako pozitivno uticalo na zaštitu životne 

sredine (smanjenja aerozagađenja u gradu), povećanja komfora stanovanja i uštedu energenata.  

3.6. PROCJENA TROŠKOVA ZA REALIZACIJU REGULACIONOG PLANA 

PRIPREMANJE GRAĐEVINSKOG ZEMLJIŠTA 

Za potrebe opremanja građevinskog zemljišta svom potrebnom infrastrukturom, na način na koji je to 
regulisano Regulacionim planom, potrebno je izraditi odgovarajuću projektno-tehničku 
dokumentaciju, čija se cijena određuje prema utvrđenoj vrijednosti pojedinačnih radova na ovoj 
infrastrukturi, te u omjeru koji je za određenu projektnu dokumentaciju dat Regulacionim planom. 
 
TABELA: IZRADA TEHNIČKE DOKUMENTACIJE  

Tehnička dokumentacija 
Izgradnja saobraćajne infrastrukture  cca 2,5% 169.733,50 

Izgradnja hidrotehničke infrastrukture cca 2,8% 10.234,62 

Izgradnja elektroenergetske  i TT infrastrukture cca 3,0% 26.260,60 

UKUPNO:   206.228,72 KM 

Operativna koordinacija podrazumijeva usklađivanje i koordinaciju svih aktivnosti na pripremi i izradi 
tehničke, projektne dokumentacije navedenih faza, a izračunava se na osnovu ukupne vrijednosti 
tehničke dokumentacije, u postotku koji iznosi 2%, ili  4.125,00  KM. 
 

OPREMANJE GRAĐEVINSKOG ZEMLJIŠTA  

Opremanje građevinskog zemljišta podrazumijeva sve radove na izgradnji planirane infrastrukture. 
Prijedlogom troškova su tretirani zahvati na bazi idejnih rješenja osnovne infrastrukture, dok će stvarni 
troškovi biti poznati nakon izrade potrebne tehničke dokumentacije za projektovanje. 
 
TABELA: IZGRADNJA SAOBRAĆAJNE INFRASTRUKTURE  

Opis radova Jed.mj Količina 
Jedinična 

cijena (KM) 
Ukupno 

(KM) 

Rekonstrukcija postojeće  kolske saobraćajnice 
š=6,0m, sa izgradnjom  trotoara i primarne 
biciklističke staze l=2.835 m' 

m2 17.010,00 60,00* 1.020.600,00 

Rekonstrukcija postojeće kolske saobraćajnice 
š=5,0m, sa izgradnjom  trotoara l=1.559 m' 

m2 7.779,00 50,00* 389.750,00 

Izgradnja kolskih saobraćajnica š=6,0 m, l=1.852 m' m2 11.112,00 80,00* 888.960,00 

Izgradnja kolskih saobraćajnica š=5,0 m, l=1.731 m' m2 8.655,00 80,00* 692.400,00 

Izgradnja parking površina m2 23.658,00 45,00* 1.064.610,00 

Izgradnja kružne raskrnice  kom 5,0 250.000,00 1.250.000,00 

Izgradnja sekundarne i tercijarne biciklističke staze 
š=2,0 m, l=1.820 m' 

m2 5.460,00 35,00 191.100,00 

Izgradnja potputnjaka  i sa mostovima 3x15,0x 8,0m m2 360,00 3.250,00 1.170.000,00 

Izgradnja pristupnih saobraćajnica potputnjacima 
(rampi)  i sa mostovima 84,0mx 6,0m+ 128,0mx4,0m 

m2 1.016,00 120,00 121.920,00 

UKUPNO: 6.789.340,00 

*U cijenu uračunati: dva sloja asfalta,tampon, drenaža, rigol, bankina, nasipi i humiziranje kosina.  

TABELA: IZGRADNJA HIDROTEHNIČKE INFRASTRUKTURE- VODOVOD  

Opis radova Jed.mj Količina 
Jedinična 

cijena (KM) 
Ukupno 

(KM) 

Izgradnja distributivnog cjevovoda PEHD DN 
110 mm  

m' 4.569,0 80,00* 365.522,00 

UKUPNO: 365.552,00 

*U cijenu uračunati nabavka, ugradnja i svi radovi (pripremni,zemljani,betonski,montažn i dr.)   

TABELA: ODVOĐENJE I TRETMAN OTPADNIH I OBORINSKIH VODA  

Opis radova Jed.mj Količina 
Jedinična 

cijena (KM) 
Ukupno 

(KM) 

Kolektor fekalnih otpadnih voda DN 250 mm m' 3.773,0 210,00* 792.330,00 

Kolektor oborinskih otpadnih voda DN 300 mm m' 7.770,0 205,00* 1592.850,00 

     

     

     

UKUPNO: 2.385.180,00 

*U cijenu uračunati nabavka, transport,ugradnja i svi radovi (pripremni,zemljani,betonski,montažni i dr.)   

**U cijenu uračunati svi radovi (nabavke, transporta i ugradnje, sa oknima za monitoring)   

 

TABELA : IZGRADNJA ELEKTRONEREGETSKE MREŽE I OBJEKATA  

Opis radova Jed.mj Količina 
Jedinična 

cijena (KM) 
Ukupno 

(KM) 

Izgradnja TS 10(20)/0,4 kV snage 630 kVA Kom. 5,0 140.000,00 700.000,00 

Nabavka i polaganje napojnog kabla XP00-A 4x150 
mm² 

m' 989,0 70,00 69.230,00 

UKUPNO: 769.230,00 

*U cijenu uračunati: nabavka, transport, uradnja, izrada temelja, nabavka i montaža stubova.  

 

TABELA: IZGRADNJA TELEKOMUNIKACIONE MREŽE   

Opis radova Jed.mj Količina 
Jedinična 

cijena 
(KM) 

Ukupno 
(KM) 

Izrada kablovske kanalizacije sa PEHD cijevima Φ 50 mm i 
ugradnja PVC okna 42 kom. 

m' 2.358,0 45,00* 106.110,00 

UKUPNO: 106.110,00 
*U cijenu uračunati: nabavka, transport, uradnja, i svi radovi (pripremni,zemljani,betonski,montažn i dr.)   

Broj: 01-19-5369/22-1                                                                                                       
Lukavac,20.12.2022. godine 
 
Na osnovu člana 47. stav 3. Zakona prostornom uređenju i građenju (“Službene novine TK”, broj 6/11, 
4/13 15/13, 3/15, 2/16 i 4/17) i člana 32. Statuta općine Lukavac - prečišćeni tekst ("Službeni glasnik 
općine Lukavac", broj: 5/08 i 1/14), a u vezi sa članom 26. stav 2. Statutarne odluke o organizaciji 
Grada Lukavac u skladu sa Zakonom o gradu Lukavac („Službeni glasnik Grada Lukavac“, broj: 1/22), 
Gradsko vijeće na 9. redovnoj sjednici održanoj dana 16.12.2022 godine donijelo je  

 
ODLUKU 

o provođenju Regulacionog plana „Lukavac Grad Centar 1 i Centar 2“ 
 

I UVODNE NAPOMENE 
Član 1.  

(1) Ovom Odlukom utvrđuju se uslovi korištenja, izgradnje, uređenja i zaštite prostora na prostornoj 
cjelini obuhvata regulacionog plana „Lukavac Grad Centar 1 i Centar 2“(u daljem tekstu: Plan), a 
naročito: 

- granice prostorne cjeline 
- urbanističko - tehnički uslovi za izgradnju građevina 
- odnos prema postojećim građevinama 
- uslovi za izgradnju pomoćnih  građevina 
- uslovi za postavljanje privremenih objekata 
- uslovi za formiranje građevinskih parcela 
- uslovi za uređenje građevinskog zemljišta 
- uslovi korištenja zemljišta na zaštitnim infrastrukturnim pojasevima i zaštićenim područjima 
- uslovi za privremeno korištenje zemljišta rezervisanih za druge namjene 
- mjere zaštite stanovnika i materijalnih dobara od prirodnih i drugih nesreća 
- mjere zaštite prava lica sa smanjenim tjelesnim sposobnostima 
- uslovi za postavljanje ograda 
- uslovi za uređenje zelenih i slobodnih površina 
- uslovi za obavljanje  poslovnih djelatnosti 
- mjere sprečavanja nepovoljnih uticaja  na okoliš 

 
(2) Regulacioni plan se sastoji od: 

A) Tekstualnog dijela plana 
B) Grafičkih priloga plana  (M1:1000): 

01. Izvod iz Prostornog plana Općine Lukavac 2015-2025. godina  (M1:5.000) 
02. Postojeće stanje građevinskog fonda 
03. Postojeće stanje infrastrukturnih sistema 
04. Postojeće stanje namjene površina - zoning 
05. Plan namjene korištenja prostora 
06. Plan namjene površina - zoning 
07. Plan saobraćaja 
08. Plan parcelacije 
09. Plan građevinskih i regulacionih linija 
10. Odnos prema postojećim objektima 
11. Plan infrastrukture - Elektroenergetika i komunikacije 
12. Plan infrastrukture – Vodosnabdijevanje i odvodnja 

Grafički prilozi plana u digitalnoj formi izrađeni su u državnom koordinatnom sistemu. 



 
II  GRANICE PROSTORNE CJELINE 
 

Član 2.  
(1) Granice obuhvata regulacionog plana su definisane  Odlukom o pristupanju izradi 
Regulacionog plana i iste su naznačene na  svim grafičkim prilozima mjerila 1:1000. 
(2) Ukupna površina obuhvata  Regulacionog plana iznosi  cca 81,41 ha. 

Član 3.  
U sklopu obuhvata Regulacionog plana definisane su zone sa sljedećim namjenama: 
- Zona pretežnog individualnog stanovanja, 
- Zona pretežnog kolektivnog stanovanja, 
- Zona centralnih sadržaja-administracija/uprava, 
- Zona poslovnih i privrednih sadržaja, 
- Zona zdravstvenih, obrazovnih i kulturnih sadržaja, 
- Zona vjerskih i sakralnih sadržaja, 
- Zona sportskih i rekreativnih sadržaja, 
- Zona otvorenih zelenih površina, 
- Zona otvorenih i infrastrukturnih površina. 
 
III  URBANISTIČKO - TEHNIČKI USLOVI ZA IZGRADNJU GRAĐEVINA 
 
III / A - OPĆI URBANISTIČKO-TEHNIČKI USLOVI 
 

Član 4.  
(1)     Namjena planiranih objekata, položaj i spratnost određeni su u grafičkom dijelu plana. Dimenzije 
planiranih objekata, odnosno njihovi maksimalni horizontalni i vertikalni gabariti projektovani grafičkim 
dijelom Regulacionog plana direktno ovise od obezbjeđenja potrebnog broja parking prostora – 
saobraćaj u mirovanju propisanih Zakonom o prostornom uređenju i građenju TK-a i Odlukom o 
provođenju prostornog plana općine Lukavac i obavezujući su u procesu izdavanja urbanističko-
tehničke dokumentacije. 
(2)     Spratnost planiranih objekata definisana grafičkim dijelom plana je maksimalna i ne može se 
povećavati. Objekti sa definisanom spratnošću potkrovlje (uvažavajući izmjenu propisa) se tretiraju 
kao objekti spratnosti: sprat. 
(3)    Ukoliko investitor kroz izradu potrebne tehničke dokumentacije ne dokaže da je na pripadajućoj 
građevinskoj parceli/parcelama obezbijedio minimalno propisani broj parking mjesta u skladu sa 
važećim propisima, ukupni gabariti i planiranog objekta ili broj planiranih stambenih jedinica se moraju 
prilagoditi stvarno obezbijeđenom  kapacitetu za parkiranje. 
(4)        U svrhu obezbjeđenja neophodnog broja parking mjesta u skladu sa važećim propisima  ista 
se mogu projektovati na slobodnom dijelu parcele u blizini planiranog objekta, prizemnim, spratnim 
etažama, na ravnim krovovima, suterenu i  podzemnim etažama. Horizontalni gabarit podzemnih 
etaža za potrebe obezbjeđenja parkinga može biti i veći od nadzemnog dijela objekta u svrhu 
povećanja kapaciteta parkiranja ili za druge potrebe  pod uslovom da se ne ugrozi Projekcija Plana te 
uz obezbjeđenje uslova da su takvi zahvati u skladu sa svim ostalim važećim propisima, u okviru 
građevinske parcele. Parking mjesta se mogu obezbjediti u okviru novoizgrađenih spratnih i drugih 
garažnih mjesta uz naknadu po parking mjestu koja će se naknadno utvrditi kroz program uređenja 
građevinskog zemljišta. 
(5)      U okviru Regulacionog plana dozvoljava se promjena namjene dijela ili cjelokupnog izgrađenog, 
odnosno planiranog objekta uz poštivanje važećih propisa izuzev objekata koji su izgrađeni ili će se 
graditi na zemljištu koje je  dodjeljeno  putem javnog konkursa. 
(6)       Kota poda prizemlja planiranih objekata („nule objekata“) utvrđene su orjentaciono u skladu sa 
niveletama okolnog uređenog terena i planiranih saobraćajnica definisanih Planom nivelacije i Idejnim 
rješenjem saobraćaja. 
(7)        Definitivna kota poda prizemlja svih planiranih objekata i nivelete uređenih okolnih pješačkih i 
drugih površina će biti definisane Idejnim, odnosno Glavnim projektom vanjskog uređenja. 
(8)        Priključke na javnu saobraćajnicu i mrežu instalacija potrebno je u svakom konkretnom slučaju 
projektovati i uskladiti sa elementima datim u Planu i uslovima koje će propisati imaoc /vlasnik/ 
upravitelj infrastrukture. Obzirom da je infrastruktura (površine namijenjene za kolski i pješački 
saobraćaj, komunalna i elektroenergetska infrastruktura, TT, CATV infrastruktura i dr.) u okviru 

Regulacionog plana definisana na nivou idejnog rješenja, ukoliko je to neophodno ili svrsishodno za 
realizaciju pojedinih objekata i/ili drugih sadržaja predviđenih Regulacionim planom, na zahtjev 
investitora moguća su i drugačija tehnička rješenja, ukoliko su ista u skladu sa važećim propisima i ne 
ugrožavaju projekciju Regulacionog plana. Služba za upravu nadležna za poslove prostornog 
uređenja će, u postupku izdavanja rješenja o urbanističkoj saglasnosti, prethodno pribaviti mišljenje 
nadležnog upravitelja infrastrukturom, o prihvatljivosti predloženog rješenja u tehničkom smislu. 
(9)        Građevinskom linijom utvrđene su granične linije u odnosu na javnu površinu, saobraćajnicu i 
druge objekte. Za udaljenost između planiranih objekata na zemljištu u privatnom vlasništvu  (bočno i 
sa zadnje strane) primjenjivat će se odredbe Odluke o provođenju prostornog plana općine Lukavac. 
(10)      Vlasnici objekata koji vrše toplotnu izolaciju istih-utopljavanje u cilju smanjenja zagađenja radi 
zaštite okoliša iste mogu izvoditi  i na zemljištu u vlasništvu grada bez naknade. Na objektima na 
kojima postoje tehničke mogućnosti za ugradnju instalacija za proizvodnju, transfer ili drugi vid 
iskorištenja energije, odobrenje za gradnju će se izdavati na osnovu izvedbene tehničke 
dokumentacije što ne utiče na deklarisanu spratnost objekta. 
(11)     Arhitektonsko oblikovanje građevina, izbor materijala, boja i pokrov prilagodit će se ambijentu i 
tradiciji podneblja uz savremeni arhitektonski izraz. 
(12)   Uređenje zelenih površina izvršit će se prema konkretnim projektima lokacije, a na bazi     
idejnog  rješenja koje je utvrđeno u grafičkom i tekstualnom dijelu  Plana. 
(13)     Za infrastrukturne objekte i parking prostore koji nisu definisani planom   nadležna služba može 
pristupiti izdavanju urbanističke saglasnosti ukoliko je tehnički i prostorno moguće,  a u skladu sa 
važećim normativima i standardima. 
(14)    Na postojećim individualnim objektima I i II bonitetne kategorije može se odobriti promjena   
spratnosti i gabarita poštujući odredbe Odluke o provođenju prostornog  plana općine Lukavac. 
(15)    Ukoliko položaj planiranog objekta grafičkog dijela plana pada na podzemne instalacije koje 
nisu evidentirane (nisu uplanjene) i ukoliko nije moguće izvršiti izmještanje instalacija zatečenih na 
mjestu planiranog objekta, isti se može pomjerati u okviru građevinske parcele (parcela), kako bi se 
ispoštovale minimalne udaljenosti od instalacija ne remeteći koncept plana i odredbe Odluke o 
provođenju prostornog plana općine Lukavac. 
16)    Može se odobriti na objektima gdje god postoje tehničke mogućnosti izgradnja baznih stanica, 
antena, repetitora, telekomunikacijske opreme, ormara i drugih srodnih uređaja i instalacija, u skladu 
sa pozitivnim zakonskim propisima. 
 

Član 5.  
Precizini gabariti građevina utvrdit će se urbanističkom saglasnošću - lokacijskom informacijom  na 
osnovu datih regulacionih i građevinskih linija i urbanističko-tehničkih uslova propisanih odredbama 
ove Odluke. 
 

Član 6.  
(1) Regulaciona linija planom je definisana  za novoplanirane objekte. 
(2) Građevinskom linijom utvrđene su granične linije objekata u odnosu na javnu površinu, 
saobraćajnicu i druge objekte, ista je definisana  za novoplanirane objekte. 
(3) Izuzetno, od prethodnog stava moguće je  odstupiti ako se građevinska linja planiranog objekta 
prilagođava građevinskim linijama izgtrađenih/postojećih objekata ili ako se radi o obnovi ili 
rekonstrukciji postojećih kulturno istorijskih vrijednosti objekata i utopljavanju postojećih objekata. 
(4) Osnovni nivelacioni podaci dati su grafičkim prilozima plana, precizni nivelacioni podaci će biti 
definisani kroz izradu glavnih projekata objekata i vanjskog uređenja. 
(5) Obzirom da je infrastruktura (saobraćaj, elektroenergetika, vodosnabdijevanje i odvodnja, 
telekomunikacije i dr.) u okviru regulacionog plana definisana na nivou idejnog rješenja, ukoliko je to 
neophodno ili svrsishodno za realizaciju pojedinih objekata i drugih sadržaja predviđenih regulacionim 
planom, na zahtjev investitora moguća su i  drugačija tehnička rješena ukoliko su ista u skladu sa 
važećim zakonskim i tehničkim propisima i ne ugoržavaju projekciju izgradnje i uređenja prostorne 
cjeline. 



 
III / B - URBANISTIČKO - TEHNIČKI USLOVI ZA IZGRADNJU GRAĐEVINA   

 
Član 7.  

Izgradnja, dogradnja, nadogradnja, rekonstrukcija  objekata ili promjena namjene odobriće se uz 
slijedeće urbanističko-tehničke uslove: 

a) procenat izgrađenosti parcele Pi=50% i koeficijent izgrađenosti parcele Ki=1 se utvrđuje za 
individualne stambene i stambeno-poslovne objekte u odnosu na vlasničku parcelu, dok se 
za ostale objekte procenat i koeficijent izgrađenosti definiše u odnosu na obuhvat–zonu 
novoplaniranih objekata, a uzimajući u obzir postojeće saobraćajnice, neophodne parking 
površine, zelene površine i slično; 

b) Za potrebe definisanja uslova i načina temeljenja svakog pojedinačnog planiranog objekta  
potrebno je prethodno izvršiti neophodna geomehanička ispitivanja, u skladu sa važećim 
propisima; 

c) arhitektonsko oblikovanje građevina, izbor materijala, boja i pokrov prilagodit će se ambijentu i 
tradiciji podneblja uz savremeni arhitektonski izraz. 

 
Član 8.  

Ostali urbanističko-tehnički uslovi za objekte se utvrđuju u skladu sa grafičkim dijelom Plana i 
odredbama ove Odluke. 
 
IV  ODNOS PREMA POSTOJEĆIM GRAĐEVINAMA 
 

Član 9.  
Sve postojeće građevine koje nisu u suprotnosti sa odredbama Plana se zadržavaju u njihovim 
horizontalnim i vertikalnim gabaritima, a ukoliko su  bespravno izgrađene može se provesti postupak 
njihove legalizacije. 
 

Član 10.  
Dozvoljava se dogradnja, nadogradnja i rekonstrukcija građevina u skladu sa odredbama plana, ove 
Odluke i  odredbama Planova višeg reda. 

 
V  USLOVI ZA IZGRADNJU POMOĆNIH  GRAĐEVINA 
 

Član 11.  
Pomoćnim objektima se smatraju garaže i tehničke prostorije u svrhu grijanja, hlađenja i ventilacije i 
drugi objekti definisani važećim propisima. Isti mogu biti spratnosti prizemlje uz mogućnost gradnje 
podruma. Položaj i gabarit  pomoćnih objekata trebaju da čine jedinstvenu arhitektonsku i 
funkcionalnu cjelinu sa osnovnim objektom i  trebaju biti usklađeni sa uslovima propisanim u Odluci o 
provođenju Prostornog plana općine Lukavac. Pomoćni objekti se mogu graditi samo na zemljištu u 
privatnom vlasništvu. 
 
VI  USLOVI ZA POSTAVLJANJE PRIVREMENIH OBJEKATA 
 

Član 12.  
(1) Privremena građevina je građevina montažno-demontažne izvedbe postavljena privremeno na 
određenoj lokaciji za potrebe gradilišta, za primjenu odgovarajuće tehnologije građenja, za 
organiziranje sajmova, javnih manifestacija, te za druge potrebe u skladu sa planom (kiosci, 
telefonske govornice, ljetne bašte, reklamni panoi, auto praone i sl.). 
(2) Za objekte iz prethodnog stava, urbanistička saglasnost se daje na osnovu mišljenja komisije 
formirane od strane Gradonačelnika, koje mora biti sačinjeno na osnovu odredbi  ovog Plana,  
Programa o utvrđivanju lokacija za zauzimanje javnih površina i Odluke o komunalnim djelatnostima. 
(3) Privremeni objekti mogu biti postavljeni samo onoliko vremena koliko je to utvrđeno u rješenju 
o urbanističkoj saglasnosti. 
(4) Po isteku roka iz prethodnog stava, privremeni objekti se na zahtjev organa uprave koji je izdao 
urbanističku saglasnost, moraju ukloniti, a prostor urediti prema uvjetima utvrđenim u urbanističkoj 
saglasnosti. 

(5) Izuzetno, na zahtjev organa uprave koji je izdao urbanističku saglasnost, privremeni objekat se 
može ukloniti i prije isteka roka u slučaju privođenja zemljišta konačnoj namjeni ili za izgradnju 
komunalne i ostale infrastrukture od značaja za grad. 
 
VII USLOVI ZA FORMIRANJE GRAĐEVINSKIH PARCELA 
 

Član 13.  
(1) Građevinsko zemljište namijenjeno za izgradnju objekata dijeli se na građevinske parcele. 

(2) Građevinska parcela obuhvata jednu ili više katastarskih parcela ili njihovih dijelova. 
Građevinska parcela mora imati površinu i oblik koji obezbjeđuje izgradnju građevina u skladu sa 
Planom parcelacije. 
 

Član 14.  
(1) Planom parcelacije utvrđeni su: veličina, oblik i položaj parcele, pristup parcelama, regulacione 
i građevinske linije i površine za javne namjene u segmentima gdje je planskim rješenjem značajnije 
izmjenjena veličina, oblik i položaj postojeće parcele. 
(2) Granice parcela, površine, geodetske tačke i frontovi definisani su grafički i numerički na 
grafičkom dijelu plana u segmentima, gdje je planskim rješenjem izmjenjena veličina, oblik i položaj 
postojeće parcele. 

(3) Daju se ovlasti nadležnoj Službi za manje izmjene veličine, oblika i položaja planiranih i 
postojećih građevinskih parcela u obuhvatu plana (u cilju održavanja i realizacije infrastrukturnih 
objekata, pod uslovom da se ne ugožava definisana projekcija izgradnje i uređenja prostorne cjeline). 
 

Član 15.  
Shodno odredbama ove Odluke, grafičkim prilozima regulacionog plana Gradsko Vijeće će dodjeljivati 
zemljište shodno odredbama Zakona o stvarnim pravima FBiH. 

 
VIII  USLOVI ZA UREĐENJE GRAĐEVINSKOG ZEMLJIŠTA 
 

Član 16.  
Uređenje gradskog građevinskog zemljišta vršiće se prema Programu uređenja gradskog 
građevinskog zemljišta koji će se utvrditi na osnovu elemenata definisanih u Planu i ovoj Odluci. 
 
IX  USLOVI KORIŠTENJA ZEMLJIŠTA NA ZAŠTITNIM INFRASTRUKTURNIM POJASEVIMA I 
ZAŠTIĆENIM PODRUČJIMA 

Član 17.  
Zemljište koje se nalazi na infrastrukturnim pravcima do privođenja konačnoj namjeni koristi se kao 
zelena površina. Na ovim površinama ne dozvoljava se izgradnja građevina i postavljanje privremenih 
objekata. 
 
X  USLOVI ZA PRIVREMENO KORIŠTENJE ZEMLJIŠTA REZERVISANIH ZA DRUGE NAMJENE 
 

Član 18.  
Do privođenja površina planiranoj namjeni prema Planu, zemljište se može privremeno koristiti, a u 
skladu sa odredbama ove Odluke koje regulišu izgradnju privremenih objekata. 
 
XI  MJERE ZAŠTITE STANOVNIKA I MATERIJALNIH DOBARA OD PRIRODNIH I DRUGIH 
NESREĆA 
 

Član 19.  
Unutar prostorne cjeline obuhvata Plana primjenjivaće se mjere zaštite stanovnika i materijalnih 
dobara od prirodnih i drugih nesreća u skladu i na način utvrđen odredbama Zakona o zaštiti i 



spašavanju ljudi i materijalnih dobara od prirodnih i drugih nesreća propisima donesenim na osnovu 
ovog Zakona i na osnovu programa i planova zaštite i spašavanja od prirodnih i drugih nesreća. 

 
XII  MJERE ZAŠTITE PRAVA LICA SA SMANJENIM TJELESNIM SPOSOBNOSTIMA 
 

Član 20.  
(1) Kod projektovanja i izgradnje javnih poslovnih i saobraćajnih objekata (saobraćajnice, 
saobraćaj u mirovanju, pješački saobraćaj), obezbijedit će se mjere zaštite prava lica sa smanjenim 
tjelesnim sposobnostima u skladu sa odredbama Uredbe o prostornim standardima, urbanističko-
tehničkim uvjetima i normativima za sprečavanje stvaranja svih barijera za osobe sa umanjenim 
tjelesnim sposobnostima. 
(2)      Postojeći stambeno poslovni i poslovni objekti koji nemaju električno dizalo-lift a imaju potrebu 
da isti ugrade ili dograde istima se može udovoljiti radi otklanjanja barijera licima sa smanjenim 
tjelesnim sposobnostima. 
(3)     Otklanjanje arhitektonskih barijera vrši se putem  odgovarajućeg tehničkog rješenja (kosina ili lift 
i sl.) 
XIII  USLOVI ZA POSTAVLJANJE OGRADA 
 

Član 21.  
Postavljanje ograda oko školskih i vjerskih objekata vrši se uz slijedeće uslove: 
- visina ulične ograde može biti do max. visine 2,0 m, ukoliko je zadovoljen uslov 

transparentnosti i trokuta preglednosti na raskršćima, sa izuzetkom ulaznih kapija; 
- ograda prema saobraćajnicama komponuje se sa postojećim i planiranim zelenilom, a 

može biti izrađena u armiranobetonskoj konstrukciji sa kamenom oblogom i metalnim 
elementima; 

- ograde ne mogu biti od bodljikave žice; 
- postavljanje ograde vrši se po prethodno izrađenom projektu odgovarajućeg tipa ograde; 
- postavljanje ograda vrši se po granicama građevinske parcele, odnosno po definisanim 

regulacionim linijama. 
 
 

XIV USLOVI ZA UREĐENJE ZELENIH I SLOBODNIH POVRŠINA 
 

Član 22.  
(1) Uređenje zelenih površina podrazumijeva podizanje i održavanje visokog i niskog rasltinja na 
javnim zelenim površinama. 

(2) Za zelene površine oko objekta odabrat će se kombinacija višegodišnjeg i sezonskog cvijeća 
koje je zbog svog životnog ciklusa potrebno mijenjati zbog obezbjeđenja uvijek novog estetskog 
ugođaja. 
 

Član 23.  
Za zelene površine uz saobraćajnice odabrat će se kombinacija drveća i grmlja koje imaju sposobnost 
apsorbovanja zvuka. 

Član 24.  
Veće, slobodne pješačke površine se popločavaju, a isto će se vršiti prirodnim kamenim ili 
prefabrikovanim betonskim elementima koji su otporni na habanje i pogodni za održavanje. 
 

Član 25.  
U okviru samog obuhvata najznačajnije površine uređenog zelenila ostaju u okviru privatnih parcela, 
te je stoga ovoj kategoriji zelenila potrebno posvetiti posebnu pažnju. 
 

Član 26.  
Sječa stabala se dozvoljava u skladu sa važećim propisima. 

XV  USLOVI ZA OBAVLJANJE  POSLOVNIH DJELATNOSTI 
 

Član 27.  
Poslovne djelatnosti koje se mogu obavljati u stambenim i stambeno-poslovnim objektima moraju biti 
kompatibilne sa stanovanjem, tj. takve da bukom, vibracijama, zračenjem, emisijama štetnih materija, 
većom opasnošću od požara, eksplozije ili druge vrste tehničkih incidenata, nesrazmjerno velikim 
opterećenjem saobraćajnica i parkirališta i sl., ne ugrožavaju normalno stanovanje i rad u istom ili u 
susjednim objektima. 
 

Član 28.  
Djelatnosti u planiranim poslovnim prostorima treba odabrati tako da njihova namjena doprinosi 
stvaranju privlačnog ambijenta unutar prostorne cjeline obuhvata Plana obogaćenog raznolikim 
sadržajima. 

 
XVI  MJERE SPREČAVANJA NEPOVOLJNIH UTICAJA  NA OKOLIŠ 
 

Član 29.  
(1) Prilikom izrade projektne dokumentacije za zahvate u prostoru potrebno je u svemu poštivati 
važeće propise za toplotnu zaštitu objekata i racionalnu upotrebu energije 
(2) Prilikom izgradnje novih, planiranih, objekata, potrebno je da se instalacija grijanja objekata 
projektuje za temperaturni režim koji određuje nadležni upravitelj nad sistemom daljinskog grijanja. Svi 
objekti koji se priključuju na sistem daljinskog grijanja bi trebali ispunjavati minimalne tehničke uslove 
u pogledu građevinske konstrukcije objekta. 
(3) Javnu rasvjetu je potrebno planirati, projektovati, izvesti i koristiti kao regulisani javni sistem 
koristeći savremena tehnička rješenja. 
(4)    Svi objekti unutar prostorne cjeline obuhvata Plana moraju biti priključeni na fekalnu 
kanalizacionu mrežu. 
(5)       Kao prelazno rješenje (u slučaju nemogućnosti priključka na rješenje prečišćavanja otpadnih 
voda naselja) prečišćavanje otpadnih voda će se izvršiti pomoću manjih lokalnih uređaja za 
prečišćavanje otpadnih voda (nepropusne septičke jame, dvostepene taložnice, prefabrikovani 
septički uređaji i slično). 
 

Član 30.  
(1) Na prostornoj cjelini obuhvata Plana ne može se odobriti obavljanje privredne ili poslovne 
djelatnosti koja ima nepovoljan utjecaj na okoliš. 
(2) Za djelatnosti za koja se utvrdi da njihov tehnološki proces ima negativan uticaj na zrak, vodu i 
tlo, iznad propisanih parametara zagađivanja, investitor je dužan pribaviti procjenu uticaja na okoliš ili 
okolinsku dozvolu, u skladu sa posebnim Zakonom. 
 

Član 31.  
Prikupljanjе, odlaganje i selekcija otpada koji nastaje svakodnevnim aktivnostima izvršit će se u 
saradnji sa nadležnom službom i institucijom, a u skladu sa važećim Zakonom. 
 
XVII  ZAVRŠNE ODREDBE 

Član 32.  
Za utvrđivanje uslova korištenja, izgradnje, uređenja i zaštite prostora u prostornoj cjelini obuhvata 
Plana koji nisu utvrđeni ovom Odlukom ili se ne mogu utvrditi iz Plana, primjenjivat će se: 

- Odredbe o provođenju Prostornog plana općine Lukavac 2015-2035. godina, 
- Zakon o prostornom uređenju i građenju TK; kao i 
- Odredbe drugih zakona i propisa koji regulišu oblast prostornog planiranja,  urbanog 

uređenja i građenja. 
 



 
Član 33.  

Ova Odluka stupa na snagu  8 (osmog)  dana  od  dana objavljivanja u Službenom glasniku Grada 
Lukavac. 

                                                                                                                     Gradskog Vijeća 
                                                                                                                                                 
                                                                                                             ______________________ 

Bosna i Hercegovina 

Federacija Bosne i Hercegovine 

Tuzlanski kanton 

Grad Lukavac 

 

  
URBANISTIČKI PROJEKAT  

''GRADSKA PJEŠAČKA ZONA U LUKAVCU'' 
 

 

 

 

 

 

 

 

 

 

 

 

 

 

IPSA INSTITUT, SARAJEVO 

  Sarajevo/Lukavac, Decembar 2022. godine 

 

 



URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   2 

 

 

Bosna i Hercegovina 

Federacija Bosne i Hercegovine 

Tuzlanski kanton 

Grad Lukavac 

 

URBANISTIČKI PROJEKAT  

''GRADSKA PJEŠAČKA ZONA U LUKAVCU'' 
 

 

Nosilac pripreme:       (M.P.) 

Tuzlanski kanton /Grad Lukavac  

Služba za urbanizaciju, imovinske  i geodetske poslove 

Gradonačelnik:                         

                                                                       _______________________ 

 

 

  

Nosilac izrade:        (M.P.) 

 

IPSA INSTITUT, Sarajevo  

Direktor: Enko Hubanić, dipl.ing.građ. 

                                                                       _______________________ 

  
 

 

  Sarajevo/Lukavac, Decembar 2022. godine 

 

 



URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   3 

 

 

URBANISTIČKI PROJEKAT  

''GRADSKA PJEŠAČKA ZONA U LUKAVCU'' 

  
 

Nosilac pripreme Nosilac izrade 

GRAD LUKAVAC IPSA INSTITUT 

Služba za urbanizaciju, imovinske  i geodetske poslove 

Trg Slobode bb, 

 75300 Lukavac  

035  36 67 79    

sluzba-uppzo@lukavac.ba  

Put života bb 

71000 Sarajevo 

 

Tel.: +387 33 27 63 40  

ipsage@ipsa-institut.com 

 

 

Stručni planerski tim 

Koordinator izrade urbanističkog projekta: Haris Mujkić, dipl.ing.arh. 

Planer: Haris Mujkić, dipl.ing.arh. 

Saradnici: Nina Budim Tuncay, MA prost.planer  

Adi Muminović, dipl.ing.arh. 

Adna Bećar, MA, dipl.ing.arh. 

Nedžla Kurtović, MA, dipl.ing.arh. 

Mr.sci. Elvir Alić, dipl.ing.građ. 

Predrag Šarkinović, dipl.ing.građ. 

Emir Jašarević, dipl.ing.saobra. 

Jasmina Marić, dipl.ing.arh. 

Muhamed Kapetanović,dipl.ing.građ. 

Haris Faginović, dipl.ing.el. 
  

Broj ugovora:           19/8559 

 

         

Direktor IPSA Instituta:                         Enko Hubanić, dipl.ing.građ. 

 

  

                                  ______________________________ 

 

 

 

 

 Sarajevo, Decembar 2022. godine 

mailto:ipsage@ipsa-institut.com


URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   4 

 

Sadržaj: 

I – UVOD .................................................................................................................................................. 6 
1. Podaci o planiranju .......................................................................................................................... 6 

1.1. Pravni osnov ............................................................................................................................ 6 
1.2. Metodologija izrade Urbanističkog Projekta ........................................................................... 6 
1.3. Korištena literatura ................................................................................................................. 7 
1.4. Smjernice za izradu urbanističkog projekta ............................................................................ 8 

II – IZVOD IZ URBANISTIČKE OSNOVE .................................................................................................. 11 
2. Opći podaci o prostornoj cjelini .................................................................................................... 11 

2.1. Granica obuhvata .................................................................................................................. 11 
2.2. Izvod iz plana višeg reda ........................................................................................................ 11 
2.3. Prirodni uslovi ........................................................................................................................ 12 

2.3.1. Reljef .............................................................................................................................. 12 
2.3.2. Inžinjersko-geološka i seizmička stabilnost ................................................................... 12 
2.3.3. Klimatske karakteristike ................................................................................................ 13 
2.3.4. Voda – hidrografske, hidrološke i hidrogeološke osobine ............................................ 13 
2.3.5. Geološka građa terena .................................................................................................. 13 

2.4. Stanje uređenja prostorne cjeline ......................................................................................... 13 
2.4.1. Namjena površina unutar obuhvata Urbanističkog projekta ........................................ 14 
2.4.2. Fizička struktura prostorne cjeline ................................................................................ 15 

2.5. Stanje infrastrukturnih sistema prostorne cjeline................................................................. 19 
2.5.1. Saobraćaj ....................................................................................................................... 19 
2.5.2. Vodosnabdijevanje i odvodnja otpadnih voda .............................................................. 20 
2.5.3. Stanje elektroenergetske mreže ................................................................................... 21 
2.5.4. Telekomunikaciona infrastruktura ................................................................................ 22 
2.5.5. Termoenergetika ........................................................................................................... 22 

2.6. Analiza stanja sa ocjenom mogućnosti izgradnje i uređenja prostorne cjeline .................... 23 
III – PROJEKCIJA  IZGRADNJE I UREĐENJA PROSTORNE CJELINE ......................................................... 23 

2.7. Urbanistički koncept .............................................................................................................. 23 
2.7.1. Primarna urbanistička intervencija – Gradska pješačka zona ....................................... 23 
2.7.2. Sekundarna  urbanistička intervencija – urbani redizajn prostorne cjeline .................. 25 

2.8. Zbirni urbanistički pokazatelji planirane izgradnje u obuhvatu prostorne cjeline ................ 26 
2.8.1. Parametri planiranih fizičkih struktura .......................................................................... 26 
2.8.2. Stanovanje i stanovništvo .............................................................................................. 28 
2.8.3. Urbanistički pokazatelji u planskom periodu ................................................................ 28 

2.9. Plan građevinskih i regulacionih linija ................................................................................... 29 
2.10. Plan parcelacije ...................................................................................................................... 30 
2.11. Odnos prema postojećim objektima ..................................................................................... 30 
2.12. Projekcija  razvoja infrastrukture .......................................................................................... 31 

2.12.1. Saobraćaj ....................................................................................................................... 31 
2.12.2. Elektroenergetika .......................................................................................................... 33 
2.12.3. Telekomunikaciona infrastruktura ................................................................................ 36 
2.12.4. Vodosnabdijevanje ........................................................................................................ 38 
2.12.5. Sakupljanje i dispozicija otpadnih voda ......................................................................... 39 
2.12.6. Toplifikacija .................................................................................................................... 39 

2.13. Procjena troškova za realizaciju Urbanističkog projekta ....................................................... 40 
IV– ODLUKA O PROVOĐENJU URBANISTIČKOG PROJEKTA ''GRADSKA PJEŠAČKA ZONA U LUKAVCU''
 41 
 

 



URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   5 

 

Grafički prilozi  Urbanističkog Projekta  (M1:1000): 

01. Izvod iz Prostornog plana Općine Lukavac 2015-2025. godina  (M1:5.000) 
02. Postojeće stanje građevinskog fonda 
03. Postojeće stanje infrastrukturnih sistema  
04. Postojeće stanje namjene površina - zoning  
05. Plan namjene korištenja prostora 
06. Plan namjene površina - zoning  
07. Plan saobraćaja 
08. Plan parcelacije 
09. Plan građevinskih i regulacionih linija 
10. Odnos prema postojećim objektima 
11. Plan infrastrukture - Elektroenergetika i komunikacije 
12. Plan infrastrukture – Vodosnabdijevanje i odvodnja 

 

Grafički prilozi Urbanističkog Projekta  - Presjeci i fasade (M1:200): 

13.    Presjek 1-1, 
13.1. Presjek 2-2, 
13.2. Presjek 3-3; Presjek 4-4; 
13.3. Presjek 5-5, 
13.4. Presjek 6-6, 
13.5. Presjek 7-7, 
13.6. Prostorni prikazi 
 

Grafički prilozi Urbanističkog Projekta  - Idejna rješenja objekata  (M1:200): 

14.1. Idejno rješenja objekata  "O1", - Osnova prizemlja, Presjek 1-1, 
14.2. Idejno rješenja objekata "O2", - Osnova prizemlja, Presjek 1-1, 
14.3. Idejno rješenja objekata  "O3", - Osnova podruma, 
14.4. Idejno rješenja objekata  "O3", - Osnova suterena, 
14.5. Idejno rješenje objekta  "O3", - Osnova prizemlja, 
14.6. Idejno rješenje objekta  "O3", - Osnova karakteristične etaže, 
14.7. Idejno rješenje objekta  "O3", - Presjek 1-1, 
14.8. Idejno rješenje objekta  "O4'', - Osnova karakteristične podrumske etaže, 
14.9. Idejno rješenje objekta  "O4'', - Osnove prizemlja, I sprata; Presjek 1-1,  
14.10. Idejno rješenje objekta  "O5", - Osnove podruma, prizemlja,  I i II  Sprata; Presjek 1-1; 
14.11. Idejno rješenje objekata "O6",- Osnova podruma; 
14.12. Idejno rješenje objekata "O6" , - Osnova prizemlja;  
14.13. Idejno rješenje objekata "O6" , - Osnova I sprata;  
14.14. Idejno rješenje objekata "O6" , - Osnova karakteristične etaže;  
14.15. Idejno rješenje objekata "O6" , - Osnova „Penthouse-a;  
14.16. Idejno rješenje objekata "O6" , - Presjek 1-1,; 
 
 
 
 
 
 
 
 

  



URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   6 

 

 

I – UVOD 

1. PODACI O PLANIRANJU 

1.1. PRAVNI OSNOV  

Zakonski okvir za izradu Urbanističkog projekata  „Gradska pješačka zona u Lukavcu“ počiva na Odluci 

o pristupanju izradi Urbanističkog projekata  „Gradska pješačka zona u Lukavcu“, a koja je donesena 

na osnovu člana 38. Zakona o prostornom uređenju i građenju („Službene novine Tuzlanskog kantona“, 

broj: 6/11,4/13, 15/13 i 3/15 i 2/16) i  članom 8., stav 3. alineja 5. Zakona o principima lokalne 

samouprave  („Službene novine FBiH“, broj 49/06 i 51/09), na 4. redovnoj sjednici Općinskog vijeća 

Lukavac održanoj dana 20.03.2017.godine. 

1.2. METODOLOGIJA IZRADE URBANISTIČKOG PROJEKTA 

Metodologija izrade ovog Urbanističkog projekta određuje se u svemu prema Uredbi o jedinstvenoj 

metodologiji za izradu planskih dokumenata (''Službene novine FBiH'', broj 63/04, 50/07 i 54/10) u 

daljem tekstu Uredbom o jedinstvenoj metodologiji za izradu planskih dokumenata.  

Vodeći se Uredbom o jedinstvenoj metodologiji za izradu planskih dokumenata Urbanističkog projekta, 

kojom je definisano da ukoliko se urbanistički projekat ne radi na osnovu Regulacionog plana, isti pored 

osnovnog sadržaja, ima sadržaj identičan sadržaju Regulacionog plana, stoga ovaj Urbanistički 

projekat će se realizirati u dvije faze:  

a) Faza I - Izrada urbanističke osnove (sa usvajanjem osnovne koncepcije izgradnje i uređenja 

cjeline) 

b) Faza II - Izrada prednacrta, nacrta i prijedloga urbanističkog projekta. 

Faza II  sadrži: 

Prednacrt, nacrt i prijedlog Urbanističkog projekta se sastoje od tekstualnog i grafičkog dijela.  

Tekstuani dio se formira tako da se sastoji od slijedećih dijelova:  

1. Izvod iz urbanističke osnove 

2. Projekciju izgradnje uređenja prostorne cjeline 

3. Odluku o provođenju Urbanističkog projekta 

Grafički dio prezentira se na odgovarajućem broju tematskih karata, u svemu prema Uredbi o 

jedinstvenoj metodologiji za izradu planskih dokumenata. 

1.3. KORIŠTENA LITERATURA 

Kao dokumentacionu osnovu za potrebe izrade Urbanističke osnove, ali i daljih faza, Nosilac pripreme 

je Nosiocu izrade stavio na raspolaganje sljedeće:  

• Odluka o pristupanju izradi Urbanističkog projekata „Gradska pješačka zona u Lukavcu“, 

„Službeni glasnik općine Lukavac“, broj 3/16, 

• Projektni zadatak za izradu Urbanističkog projekata  „Gradska pješačka zona u Lukavcu“, broj: 

06-23-43-48/18, od 06.11. 2018. godine,  

• Digitalna geodetska podloga obuhvata Projekta (Općina Lukavac), 

• Smjernice za izradu Urbanističkog projekta, 

• Prostorni plan općine Lukavac za period 2015.-2035.godina, 

• Idejno rješenje Regulacionih planova Centar 1 i Centar 2 (1999.godina), 

• Idejno rješenje Urbanističkog projekta „Gradska pješačka zona u Lukavcu“. 

 
Zakoni, Uredbe i Odluke 

 

• Zakon o prostornom uređenju i građenju („Službene novine Tuzlanskog kantona“, broj: 06/11, 

4/13, 15/13, 3/15, 2/16 i 4/17), 

Zakonom o prostornom uređenju i građenju uređuju se načela za plansko uređenje prostora, 

organizacija sistema prostornog uređenja, vrste, sadržaj, način izrade i postupak donošenja planskih 

dokumenata, planova i pravila provođenja planskih dokumenata, vršenje nadzora nad provođenjem 

ovog Zakona, te kaznene odredbe.  

 

• Zakon o prostornom planiranju i korištenju zemljišta na nivou Federacije Bosne i Hercegovine 

(„Službene  novine FBiH“, broj 2/06, 72/07, 32/08, 4/10, 13/10 i 45/10) 

Zakon o prostornom planiranju i korištenju zemljišta na nivou Federacije Bosne i Hercegovine 

(„Sl.novine FBiH“, br. 2/06, 72/07, 32/08, 4/10, 13/10) uređuje planiranje i korištenje zemljišta na nivou 

FBiH kroz izradu i donošenje planskih dokumenata i njihovo provođenje, vrsta i sadržaj planskih 

dokumenata, korištenje zemljišta na nivou Federacije, kao i nadzor nad provođenjem planskih 

dokumenata od značaja za Federaciju.   

 

• Uredba o jedinstvenoj metodologiji za izradu planskih dokumenata  („Službene novine FBiH“, 

broj 63/04, 50/07,  83/10) 

Vlada Federacije BiH je na prijedlog Federalnog ministarstva prostornog uređenja donijela Uredbu o 

jedinstvenoj metodologiji za izradu dokumenata prostornog uređenja. Ovom Uredbom utvrđuje se 

postupak pripreme, izrade i sadržaj dokumenata prostornog uređenja na svim nivoima prostornog 

planiranja u FBIH. 

 

• Uredba o sadržaju i nosiocima jedinstvenog informacionog sistema, metodologiji prikupljanja 

i obradi podataka, te jedinstvenim obrascima na kojima se vode evidencije („Službene novine 

FBiH“, broj 33/07 i 84/10) 

Ovom Uredbom propisuje se sadržaj i nosioci jedinstvenog informacionog sistema (Geografski 

Informacioni Sistem), metodologija prikupljanja i obrade podataka, te jedinstveni obrasci na kojima se 

vodi evidencija na svim nivoima prostornog planiranja na području FBiH usvrhu uspostavljanja 

jedinstvenog informacionog sistema (GIS-a).  

1.4. SMJERNICE ZA IZRADU URBANISTIČKOG PROJEKTA 

OPŠTE SMJERNICE 

• Izvršiti geodetsko snimanje postojećeg stanja obuhvata Urbanističkog projekta u vektorskom 

obliku u razmjeri 1:1000. Uz geodetske podloge obezbijediti i podatke o posjedovnom stanju 

i ažurnom katastru komunalne infrastrukture; 

• Izvršiti analizu stanja u prostoru obuhvata; 

• Pri izradi osnovne koncepije izgradnje i uređenja prostorne cjeline pridržavati se Idejnom 

rješenju Urbanističkog projekta; 

• Izvršiti anketiranje i valorizaciju postojećeg građevinskog fonda; 

• Poštovati opredjeljenja data kroz Prostorni plan Općine Lukavac za period 2015-2035. godina 

(saobraćaj, komunalna infrasatruktura, namjena itd.), vodeći računa o povezivanju sa 

kontaktnim zonama, potrebama i zahtjevima subjekata planiranja i stvarnog stanja na terenu; 

• Kroz koncept prostorne organizacije obuhvata poštovani načela zaštite životne sredine; 

• Prilikom urbanog uređenja područja uvažavati, po mogućnosti, postojeće vlasničko stanje, što 

će omogućiti lakšu realizaciju Urbanističkog projekta; 

• Intervencije u prostoru planiranja (legalizacija, nova izgradnja, dogradnja, nadogradnja, 

redizajn, osavremenjavanje, zamjena građevinskog fonda i dr.), moraju biti usaglašene sa 

prostornim mogućnostima, pa je potrebno voditi računa o rastojanju između objekata, 

njihovom osunčanju, provjetravanju, saobraćajnom i kolskom pristupu, stacionarnom 

saobraćaju i slično, odnosno sa urbanističko-tehničkim uslovima izgradnje, s posebnim 

osvrtom na već izgrađene poslovne objekte u navedenom obuhvatu, u kojim će se moći 

obavljati samo djelatnosti koji neće ugrožavati prirodnu sredinu i okoliš, niti rematiti korištenje 

susjednih objekata; 

• Arhitektonsko oblikovanje prilagoditi okruženju; 

• Posebnu pažnju posvetiti uslovima legalizacije postojećih objekata u ulici Branilaca Bosne uz 

prilagođavanje jednom stilu i poštivanje prava na neometano stanovanje stanara susjednih 

kolektivnih stambenih objekata; 

• U obuhvatu Urbanističkog projekta treba obezbijediti primjerene društvene i komercijalne 

sadržaje; 

• Urbanističkim projektom obezbijediti prostore za dječija i omladinska igrališta i sadržaje za 

pasivnu rekreaciju stanovnika sa elementima urbanog mobilijara primjerenog namjeni i 

ambijentu; 

• Prioritet dati razvoju pješačkog saobraćaja, šetnica i biciklističkog saobraćaja, u skladu sa 

prostornim mogućnostima; 

• U obuhvatu zabraniti podizanja ograda, izuzev postojećeg objekta obdaništa i objekta 

Islamskog kulturnog centra sa džamijom koji je u fazi u izgradnje; 

• Prostorni obuhvat opremiti neophodnom mrežom i uređajima komunalne infrastrukture 

(elektroenergetika, javna rasvjeta, PTT i veze, vodovod, kanalizacija, toplifikacija i dr.); 

• Pri oblikovanju prostornih i pejzažnih rješenja definisati i planirati uređenje javnih površina 

(ljetnih i zimskih bašta za ugostiteljstvo na javnim površinama, tende, kiosci, displeji, rekiamni 

panoi, zelene površine, zelena ostrva sa dizajniranim nadstrešnicama i tipskim i namjenskim 

kontejnerima za komunalni otpad); 

• Osnovna koncepcija uređenja i izgradnje prostorne cjeline Urbanističkog projekta treba da 

sadrži prijedlog namjene sadržaja i da u prostorno-funkcionalnom smislu predstavlja jednu 

cjelinu koja će dati novi identitet obuhvatu-jezgri grada. 

 

ZELENILO 

• Prilikom definisanja prostorne organizacije cjelokupnog prostora treba u potpunosti sačuvati 

postojeće zelene površine, uz prijedlog unapređenja njihove strukture (biološka i građevinska 

komponenta), odnosno planirati izgradnju novih parkovskih površina u skladu sa prostornim 

mogućnostima obuhvata; 

• Sve slobodne površine ozeleniti. Koncept ozelenjavanja, osim estetsko-psihološkog elementa, 

treba da obezbijedi sve zaštitne funkcije (gasovi, prašina, buka itd.); 

• U oblikovnom smislu, prema prostornim mogućnostima, uz objekte, kao segment vanjskog 

uređenja predvidjeti zelene površine sa visokoatraktivnim elementima sve tri autohtone 

vegetacione etaže upotpunjene sa elementima urbanog mobilijara; 

• Zelene površine na prostornim cjelinama treba koncipirati i urediti tako da predstavlja 

jedinstvenu kompozicionu cjelinu, međusobno, ali i sa širim prostorom uz uvažavanje svih 

kategorija autohtonog zelenila koje odgovaraju novom ambijentu i načinu korištenja površina; 

• Konceptom prostornog uređenja obezbijediti optimalne površine pod zelenilom; 

• Zelene površine uz kolektivno stanovanje i stambeno-poslovne objekte planirati tako da 

doprinesu stvaranju povoljne mikroklime i prostora za pasivnu rekreaciju, uz izbor autohtonih 

vrsta zelenila koje obezbjeđuje visok stepen kiseonika i hlada; 

• Predvidjeti zelene tampon zone između stambenih i poslovnih objekata od odgovarajućih 

autohtonih vrsta zelenila; 

• Prema prostornim mogućnostima, uz postojeće i planirane saobraćajnice i saobraćaj u 

mirovanju, predvidjeti linijske sisteme zelenila, vodeći računa o preglednosti učesnika u 

saobraćaju (birati autohtone vrste sa visokom krošnjom i otporne na jače vjetrove i veće 

količine snijega); 

• Kod izbora zelenila voditi računa da se sačuvaju i unaprijede staništa ptičijih vrsta. 

SAOBRAĆAJ 

• Kroz Urbanistički projekat napraviti analizu postojećeg stanja svih vidova saobraćaja unutar 

obuhvata i u neposrednom okruženju, te predložiti optimalan koncept budućeg odvijanja 

saobraćaja. Posebnu pažnju obratiti na potrebu povećanja stepena bezbijednosti odvijanja 

pješačkog saobraćaja; 

• U obuhvatu planirati mogućnost odvijanja svih vrsta saobraćaja: motornog, pješačkog, 

biciklističkog i saobraćaja u mirovanju i izgradnju gradskih šetnica; 

• U obuhvati sagledati mogućnosti izgradnje centralnog gradskog trga povezanog sa šetnicama 

i parkovskim površinama; 

• U okviru putne mreže obuhvata planirati prostor (koridor) za polaganje komunalne (voda, 

odvodnja oborinskih i feklanih otpadnih voda i grijanje) i druge infrastrukture (elektro, PTT, 

CTV i dr.); 

• U skladu sa saaržajima obuhvata planirati odgovarajući broj parking mjesta za putnička vozila, 

motocikle, bicikle i, gdje je to primjereno djelatnosti poslovnih prostora, parking mjesta za 

dostavna vozila. 

KOMUNALNA HIDROTEHNIKA 

Snabdijevanje vodom 

• Područje u obuhvatu Urbanističkog projekta snabdijeva se vodom iz centralnog vodovodnog 

sistema kojim upravlja JP „Rad" Lukavac; 

• Gdje je neophodno planirati izgradnju novih vodova i rekonstrukciju postojećih u cilju 

kontinuiranog i ravnomjernog snabdjevanja potrošača. 

Odvodnja otpadnih i oborinskih voda 

• U obuhvatu Urbanističkog projekta ne postoje odvojeni sistemi odvodnje otpadnih i odvodnje 

oborinskih voda. Neophodno je planirati razdvajanje oborinskih i otpadnih voda prema 

izrađenoj projektnoj dokumentaciji („Watsan"). 

TERMOENERGETIKA 

• Obuhvat Urbanističkog projekta opskrbljuje se toplotnom energijom iz centralnog 

toplovodnog sistema kojim upravlja JP „Rad" Lukavac; 

• Planskim dokumentom predvidjeti nepohodnu dogradnju i rekonstrukciju istog. Planirati 

toplifikaciju iz centralnog toplovodnog sistema novih objekata i postojećih koji se ne 

opskrbljuju toplotnom energijom iz centralnog toplovodnog sistema; 

• U obuhvatu eliministati sve vrste toplifikacije koji zagađuju zrak i životnu sredinu, vodeći 

računa o energetskoj učinkovitosti. 

ELEKTROENEREETIKA 

• Područje obuhvaćeno Urbanističkim projektom je pokriveno elektroenergetskim sistemom za 

kontinuirano snabdijevanje električnom energijom; 

• Planskim dokumentom predvidjeti nepohodnu dogradnju i rekonstrukciju istog; 

• Postojeću mrežu prilagoditi za nove sadržaje; 

• Gdje posebni propisi dozvoljavaju planirati zamjenu nadzemne elektro mreže podzemnom 

elektro mrežom. 

 

KABLOVSKA TK-A MREŽA 

• U obuhvatu Urbanističkog projekta potrebno je sagledati postojeće stanje telekomunikacionih 

infrastruktura i prema potrebama planirati infrastrukturu koja će zadovoljiti zahtjeve svih 

korisnika. Trase telekomunikacionih infrastruktura planirati podzemno, u pločnicima i zelenim 

površinama, ali izvan kolovoza; 

• Tačke koncetracije (ormarići sa TK opremom) uz ili unutar objekata. 

II – IZVOD IZ URBANISTIČKE OSNOVE 

2. OPĆI PODACI O PROSTORNOJ CJELINI  

2.1. GRANICA OBUHVATA   

Granica obuhvata Urbanističkog projekta polazi od spoja ulice Lukavačkih Brigada sa ulicom Titova i 

ulicom Petrak, ide duž ulice Lukavačkih Brigada do spoja ulice Mehmeda Hevaija Uskufija i ulice 

Bistaračka, zatim ide duž ulice 9 Maj i ulice Redžepa ef. Muminhodžića do spoja ulice Redžepa ef. 

Muminhodžića i ulice Titove, nastavlja se duž ulice Titova i završava na spoju ulice Titove i ulice 

Lukavačkih Brigada (u daljem tekstu: Obuhvat). 

Površina obuhvata Urbanističkog projekata  „Gradska pješačka zona u Lukavcu“ iznosi  107.023 m² ili 

10,70 ha. 

2.2. IZVOD IZ PLANA VIŠEG REDA 

Obzirom da za urbano područje općinskog centra ne postoji važeći Urbanistički plan, planom višeg reda 

za predmetni obuhvat urbanističkog projekta smatra se Prostorni plan općine Lukavac za period 2015-

2035. godina („Službeni glasnik općine Lukavac", broj 1a/16, 7/16 i 8/16) u daljnjem tekstu Prostorni plan. 

Ovo podrazumjeva, obavezno pridržavanje smjernica za prostorni razvoj koje su date u gore 

navedenom Prostornom Planu, a naročito opredjeljenja vezanih za saobraćaj, komunalnu 

infrastrukturu, namjenu korištenja zemljišta. 

 

Slika 1. Izvod iz Prostornog plan općine Lukavac za period 2015–2035.godina 

Obuhvat Urbanističkog projekata „Gradska pješačka zona u Lukavcu“ cca 10,70ha je u cjelosti u okviru 

urbanog područja Lukavac površine 1.739,60 ha koji je definisan Projekcijom prostornog razvoja 

Prostornog plana. Najveći dio obuhvata Urbanističkog projekata predstavlja postojeće građevinsko 

zemljište koje je Prostornim planom predviđeno da se zadrži i planskom periodu.    

Koncepcijom razvoja sistema/mreže  naselja  Prostornog plana općine osnova budućeg razvoja jeste 

snažniji socio-ekonomski razvoj populaciono većih naselja. Navedenom koncepcijom  sistema naselja, 

predviđen je Lukavac kao centar I nivoa koji će i dalje predstavljati  administrativni kulturni, prosvjetni, 

privredni i zdravstveni centar. Iako, je i do sada koncentracija aktivnosti i njihov prostorni razmještaj 

stimulisao razvoj općinskog centra značajnije u odnosu na ostala naselja Koncepcijom razvoja sistema 

naselja Prostornog plana predviđen je  nastavak ovog modela.  

Prostornim planom je predviđeno da se u planskom periodu 2015-2035. godina zadrže i dalje razvijaju 

funkcije tipične za općinski centar sa urbanom opremom koja treba da bude takva da zadovolji sve 

potrebe stanovištva na području općine Lukavac. U cilju daljnjeg jačanja centralnog naselja Prostornim 

planom je predviđeno  unapređenje infrastrukture kao i svih ostalih funkcija prije svega društvene 

infrastrukture koju je potrebno razvijati i dimenzionirati u  skladu sa razvojem Općine i principima 

održivog razvoja.    

Prema važećem Prostornom planu obuhvat Urbanističkog projekta se nalazi unutar eksploatacionog 

polja lignita (Sjeverni sinklinorijum Krekanskog bazena). 

                                                 

2.3. PRIRODNI USLOVI 

 
2.3.1. RELJEF 

Prostor obuhvata Urbanističkog projekata  „Gradska pješačka zona u Lukavcu“ nalazi se u istočnom 

dijelu općine Lukavac, na cca 187 m nadmorske visine u dolini rijeke Spreče. 

Nadmorska visina obuhvata proteže se od 185 m.n.m. (jugozapad) do 196 m.n.m. (sjeveroistok), 

visinska razlika iznosi 11m. Nagib terena posmatranog područja po longitudinalnoj ima značajniji nagib 

duž sjeveroistočne granice obuhvata prema brdsko planinskom području Ratiša. 

  

2.3.2. INŽINJERSKO-GEOLOŠKA I SEIZMIČKA STABILNOST 

 

Na osnovu inženjersko-geoloških karakteristika u obuhvatu Urbanističkog projekata „Gradska pješačka 

zona u Lukavcu“  stijene predstavljaju  grupu slabo vezanih stijena u koje su svrstani terasni, deluvijalni, 

proluvijalni i aluvijalno-proluvijalni sedimenti kao i pliocenski pijeskovi i gline. Kod ovih formacija 

čestice su povezane slabim glinovitim vezivom i ove stijene su dobro konsolidovane, a vodopropusnost 

je raznolika u svim pravcima. Granulometrijski heterogene stijene sa odlomcima matičnih stijena i 

glinovitim vezivom. Prema kategorizaciji sa aspekta  povoljnosti na osnovu inženjerskogeoloških 

karakteristika teren u obuhvatu je povoljan teren, dakle u prirodnim uslovima stabilan teren i dobro 

nosiv. 

2.3.3. KLIMATSKE KARAKTERISTIKE 

 

Obuhvatom Urbanističkog projekta „Gradska pješačka zona u Lukavcu“ dominira umjereno 

kontinentalna ili srednjoevropska klima. Prijelazna godišnja doba se odlikuju promjenljivim vremenom, 

a ljeti, uslijed pomicanja subtropskog pojasa visokog pritiska prema sjeveru, ovo područje Općine 

Lukavac se nalazi pod uticajem Azorskog anticiklona. S obzirom da je u pitanju anticiklon, u ovom 

periodu vrijeme je stabilno, sa povremenim slabim kišama. Zimi su vremenske prilike određene 

utjecajima ciklonskih aktivnosti sa Atlantskog okeana i Sredozemnog mora, koje donose oblačno 

vrijeme i padavine, kao i zimskog Sibirskog anticiklona kada su temperature veoma niske, ali su 

padavine rijetke. 

Klimatski uslovi se, takođe, karakterišu i vrijednostima ekstremnih temperatura, brojem mraznih, 

ledenih, toplih i jako toplih dana. Za inženjerske potrebe koriste se i vrijednosti temperatura pojedinih 

perioda (hladne i tople polovine godine i godišnjih doba), kao i dužina trajanja perioda sa različitim 

stupnjevima temperature (trajanje vegetacionih perioda i suma aktivnih temperatura, trajanje perioda 

u kome je potrebno grijanje i klimatizacija stambenih i drugih prostorija, efektivne temperature i 

termički režim građevinskih i drugih objekata). 

Srednja godišnja temperatura se kreće od 9,0 °C do 10,6 °C, a godišnja suma padavina od 830 l/m². 

Temperaturne amplitude su znatne, a godišnja doba su jasno izražena. U ovom tipu klime relativna 

vlažnost i oblačnost imaju ljetni minimum i zimski maksimum. U pogledu padavina nema izrazitog 

sušnog razdoblja. Maksimum padavina je početkom ljeta, a minimum u oktobru i januaru. 

 

2.3.4. VODA – HIDROGRAFSKE, HIDROLOŠKE I HIDROGEOLOŠKE OSOBINE 

 

U obuhvatu Urbanističkog projekta „Gradska pješačka zona u Lukavcu“ raprostranjen je zbijeni tj. 

intergranularni tip izdani sa slabom voodopropusnosti (deluvijalne i proluvijalne naslage kao i pjesak, 

pjeskovite gline i laporci). Ovaj tip izdani značajnije je rasprostranjen na teritoriji općine Lukavca i u 

njemu su formirane značajne količine podzemnih voda. Prihranjivanje ovog tipa izdani se vrši na račun 

inflitracije atmosferskih taloga, te prihranjivanjem iz rijeke ili drugih izdani. Dreniranje se obavlja 

vještački preko bunara ili drugih voodozahvatnih objekata, ako isticanjem voda u rijeku. 

 

2.3.5. GEOLOŠKA GRAĐA TERENA 

Od geomorfoloških procesa u predmetnom obuhvatu Urbanističkog projekta evidentirani su poluvijalni 

geomorfološki proces koji nastaje kao posljedica povremenih linijskih tokova, a kao akumulacioni oblici 

nastaju plavinske lepeze. Ovaj geomorfološki proces je zastupljen u zoni postojanja povremenih 

linijskih tokova. U obuhvatu Urbanističkog projekata  zastupljen je  Proluvij – heterogen materijal 

uglavnom glina sa nesortiranim slaboobrađenim odlomcima matične stijene. 

2.4. STANJE UREĐENJA PROSTORNE CJELINE 

2.4.1. NAMJENA POVRŠINA UNUTAR OBUHVATA URBANISTIČKOG PROJEKTA   

 

Namjena i izgrađenost predmetnog prostora u granicama urbanističkog projekta  je utvrđena na 

osnovu neposrednog snimanja na terenu, raspoloživih podataka i provedenih analiza. Analizom 

prostornih funkcija njihovog međusobnog odnosa kao i njihove raspoređenosti u obuhvatu 

Urbanističkog projekta, prostor se može sagledati kroz sljedeće prostorno-funkcionalne cjeline (zone): 

 

TABELA 1.  NAMJENA POVRŠINA UNUTAR OBUHVATA URBANISTIČKOG PROJEKTA   

 Pretežna namjena prostorno-funkcionalnih cjelina (zona) Površina (ha) Učešće (%) 

A Zona pretežnog individualnog stanovanja 0,4535 4,24 

B Zona pretežnog kolektivnog stanovanja 3,2457 30,33 

C Zona poslovnih i privrednih sadržaja 1,0581 9,89 

D Zona zdravstvenih, obrazovnih i kulturnih sadržaja 0,9755 9,11 

E Zona vjerskih i sakralnih  sadržaja 0,7598 7,10 

F Zona sportskih i rekreativnih sadržaja 0,5126 4,79 

G Zona otvorenih zelenih površina 2,9534 27,60 

H Zona otvorenih i infrastrukturnih površina 0,7437 6,95 

Ukupno 10,7023 100,00 

 

A) – Zona pretežnog individualnog stanovanja   

Ova zona locirana je na samom sjeveroistočnom rubu obuhvata Urbanističkog projekta uz ulicu  

Bistaračka. Unutar ove zone nalazi se svega nekolicina objekta individualnog stanovanja prosječne 

spratnosti P+1, te veći broj pomoćnih objekta kao i objekata u nizu (parking garaža). Zone individualnog 

stanovanja su pretežno zone sa niskim koeficijentom i procentom izgrađenosti, jer se u okviru parcela 

sa pretežno individualnim slobodnostojećim objektima nalaze i značajne slobodne neizgrađene 

površine koje se često koriste kao voćnjaci i vrtovi sa pratećim objektom (šupom ili garažom).  

 

B) – Zona pretežnog kolektivnog stanovanja 

Površine zona kolektivnog stanovanja imaju dominantno učešće cca 1/3 u čitavog obuhvata 

Urbanističkog projekta. Ove zone karakterišu kolektivni stambeni i stambeno-poslovni objekti  iz  

različitih vremenskih perioda sa heteregenom strukturom boniteta i spratnosti. Naime, u 

sjeveroistočnom i istočnom dijelu obuhvata uz ulice Branilaca Bosne, 9. Maja i Redžepa efendije 

Muminhodžića se nalaze objekti kolektivnog stanovanja relativno visoke spratnosti sa pretežnom 

prosječnom spratnosti objekta od P+2 do P+8, dok su istovremeno  u zapadnom dijelu obuhvata (uz 

ulicu Lukavačkih Brigada)  izgrađeni objekti kolektivnog stanovanja pretežne prosječne spratnosti od 

P+1+M. U središnjem dijelu obuhvata Urbanističkog projekta (ulica Kule) nalaze objekti kolektivnog 

stanovanja prosječne spratnosti prizemlje i 4 sprata. 

 

D) – Zone poslovnih i privrednih sadržaja  

Površine ovih zona  poslovnih i privrednih sadržaja učestvuju  sa 9,89 % u ukupnoj površini obuhvata 

Urbanističkog projekta. Iako je funkcija poslovanja (prije svega trgovine i ugostiteljstva) 

rasprostranjena u čitavom urbanom području Grada Lukavca, ipak se uočavaju zone sa koncentracijom 

ove funkcije unutar obuhvata Urbanističkog projekta.  Zone ove namjene su disperzno raspoređene na 

području obuhvata sa evidentnom koncentracijom ove funkcije duž primarnih saobraćajnica koje se 

londitudinalno protežu kroz središnji dio obuhvata (ulica Branilaca Bosne). Ove zone pretežno 

sačinjavaju manji poslovni objekti sa različitim tretmanom fasada, materijalizacije, visina i gabarita, te 

stilskog izraza. Takođe u obuhvatu se nalazi grupacija manjih poslovnih objekata u nizu u ulici Redžepa 

efendije Muminhodžića (neposredna blizina Doma kulture).   

Unutar obuhvata Urbanističkog projekta posebno se izdvaja zona poslovne namjene (postojeća 

autobusna stanica)  koja se nalazi na raskrižju ulica Lukavačkih brigada i Branilaca Bosne. Navedena 

zona  poslovne namjene ima gotovo centralni položaj u gradu, na visokovrijednoj lokaciji, a koja 

sadržajno, saobraćajno, a niti prostorno ne odgovara ovoj lokaciji.  

E) – Zona zdravstvenih, obrazovnih i kulturnih sadržaja 

U zone zdravstvenih, obrazovnih i kulturnih sadržaja  su svrstani objekti koje zauzimaju značajnije 

površine sa  funkcijom: obrazovanja (Obdanište „Poletarac“) i kulture (objekat Doma Kulture Lukavac 

u sklopu JU Centar za kulturu Lukavac). Površine ove zone zauzimaju 9,11 % obuhvata Urbanističkog 

projekta.  

 

F) – Zona vjerskih i sakralnih  sadržaja 

Unutar ove zone,  koja zauzima 7,10% ukupne površine obuhvata,  nalaze se površine sa objektom 

Islamskog  Kulturnog Centra u Lukavcu.  

 

G) – Zona sportskih i rekreativnih sadržaja 

Unutar ove zone,  ukupne površine 0,51ha,  nalaze se površine objekta sporta i rekreacije  (objekat 

Sportske dvorane Lukavac).  

H) – Zona otvorenih zelenih površina 

Unutar ove zone,  ukupne površine 2,95 ha što predstavlja 27,60% od ukupnog obuhvata,  nalaze se 

značajne zelene površine unutar kompletnog obuhvata urbanog područja Grada Lukavac. Pri čemu se 

2 površine naročito izdvajaju, a to su: postojeće parkovske površine uz Obdanište i postojeće javne 

zelene površine uz Dom Kulture. 

I) –  Zona otvorenih i infrastrukturnih površina 

Ukupna površina ovih zona iznosi 0,75 ha,  što predstavlja 6,95% od ukupne površine obuhvata. Unutar 

ove zone se nalaze prevashodno kolske saobraćajnice sa svojim zaštitnim pojasevima. U zaštitnim 

pojasevima se nalaze pješačke komunikacije i zeleni razdjelni pojasevi. Osim kolskih saobraćajnica  

unutar zone otvorenih i infrastrukturnih površina se nalaze i površine saobraćaja u mirovanju (parking 

površine).  

2.4.2. FIZIČKA STRUKTURA PROSTORNE CJELINE 

NAMJENA OBJEKATA 

U obuhvatu Urbanističkog projekta „Gradska pješačka zona u Lukavcu“ terenskim snimanjem 

postojećeg stanja evidentirano je ukupno 143 objekta.  

Od navedenog broja  ukupno 23 objekta ili 16,8%  predstavljaju stambene i stambeno- poslovne 

objekte. Dominantanu grupaciju stambenih objekata predstavljaju objekti  kolektivnog stanovanja 

(stambeni i stambeno-poslovni) njih 17, zatim slobodnostojeći individualni stambeni i stambeno-

poslovni objekti (njih 5). 

U obuhvatu je evidentirano ukupno 57 objekata poslovne namjene što predstavlja ukupno 39,8% od 

ukupnog broja objekata. Ono što je karakteristično jeste činjenica da pored značajnih objekata 

(Autobusna stanica, Pošta) čak 43 objekta ove namjene predstavlja poslovne objekte u nizu (pretežno 

trgovina i ugostiteljstvo) koji su u grupacijama  raspoređeni u obuhvatu prije svega uz ulice Branilaca 

Bosne i Redžepa efendije Muminhodžića.  

Imajući u vidu samu lokaciju obuhvata Urbanističkog projekta (centar Grada Lukavca), svakako najveće 

iznenađenje jeste da,  pored objekata poslovne namjene,  najveću grupaciju objekata koji su terenskim 

snimanjem postojećeg stanja u obuhvatu evidentirani predstavljaju pomoćni objekti (garaže, šupe, isl.) 

njih čak 54, što predstavlja skoro 37,8 % svih objekta u obuhvatu.  

Bitno je istaći da dominantan broj ovih pomoćnih objekta predstavljaju garaže u nizu disperzno 

raspoređene uz objekte kolektivnog stanovanja u ulici Lukavačkih Brigada, te iza postojećih objekata 

kolektivnog stanovanja u sjeveroistočnom dijelu obuhvata. 

Svakako, svojom namjenom najprimjerenija grupacija objekata u obuhvatu Urbanističkog projekta jesu 

objekti javne, društvene i vjerske namjene (Obdanište „Poletarac“, Dom Kulture, Spotska dvorana i 

Islamski Kulturni Centar). 

 
TABELA 2.  NAMJENA OBJEKATA UNUTAR OBUHVATA URBANISTIČKOG PROJEKTA 

Namjena objekta Broj objekata Struktura (%) 

Individualni stambeni objekti 3 2,10 

Individualni stambeno - poslovni objekti 2 1,40 

Kolektivni stambeni objekti 17 11,89 

Kolektivni stambeno - poslovni objekti 1 0,70 

Poslovni objekti 14 9,79 

Poslovni objekti u nizu  43 30,07 

Javni i društveni objekti 4 2,80 

Vjerski i sakralni 1 0,70 

Objekti infrastrukture 4 2,80 

Pomoćni objekti 12 8,39 

Pomoćni objekti (garaže u nizu)  42 29,37 

Objekti u izgradnji -   

UKUPNO 143 100 

 

BONITET  OBJEKATA 

 
Prema zatečenom stanju na licu mjesta „obilskom terena“  evidentirani postojeći izgrađeni objekti su 

svrstani u četiri kategorije i to: 

• Objekti prve kategorije su objekti savremenog arhitektonskog izraza, sagrađeni od čvrstih 

postojanih materijala i sa kvalitetnom vanjskom obradom; 

• Druga kategorija su objekti klasičnog tipa izgradnje starosti 20 i više godina; 

• Treća kategorija su dotrajali objekti na, kojima je poželjna ali ne i hitno neophodna obnova, 

rekonstrukcija ili smjena; 

• Četvrtu kategoriju čine objekti koji se nalaze u lošem stanju izrađeni od nekvalitetnih 

materijala, devastirani ili su privremenog karaktera za koje nije racionalna rekonstrukcija niti 

obnova, ti se objekti uglavnom planiraju za rušenje i smjenu. 

 
TABELA 3.  BONITET OBJEKATA UNUTAR OBUHVATA URBANISTIČKOG PROJEKTA 

Bonitet objekata Broj objekata Struktura (%) 

I kategorija 21 14,69 

II kategorija 29 20,28 

III kategorija 84 58,74 

IV kategorija 9 6,29 

U izgradnji - - 

UKUPNO 143 100 

 
 
Konstruktivna vrijednost objekata (stambenih,poslovnih, javnih i društvenih) i kvalitet su u pretežno 

dobrom stanju sa malim brojem (njih 9) trošnih objekata kojima je potrebna obavezna obnova, 

rekonstrukcija ili smjena.  

Međutim, u obuhvatu se primjećuje specifična kategorija objekata (42 garaže u nizu što predstavlja čak 

29,3% od ukupnog broja objekta) koja je djelimično svrstana u III bonitetnu kategoriju kojima je 

poželjna, ali ne i hitno neophodna obnova, rekonstrukcija ili smjena. Treman ovih objekata u planskom 

periodu će biti predmet posebne opservacije sa prijedlogom budućeg statusa. 

SPRATNOST OBJEKATA 

Unutar obuhvata urbanističkog projekta terenskim snimanjem postojećeg stanja je evidentirana 

spratnost objekata kako slijedi: 

TABELA 3.  SPRATNOST OBJEKATA UNUTAR OBUHVATA URBANISTIČKOG PROJEKTA 

Spratnost objekata Broj objekata Struktura (%) 

Temelji - - 

Po - - 

P (VP) 102 71,33 

P+Pt 1 0,70 

P+1 19 13,29 

P+1+Pt 1 0,70 

P+1+M 8 5,59 

P+2 2 1,40 

S+P+4 4 2,80 

S+P+4+M 1 0,70 

S+P+5+M 1 0,70 

S+P+2-8 1 0,70 

Po+P+7 1 0,70 

S+P+7 2 1,40 

UKUPNO 143 100 

 
Prosječno niska spratnost je rezultat činjenice da najveću grupaciju objekata koji su terenskim 

snimanjem postojećeg stanja u obuhvatu evidentirani, generalno predstavljaju objekti spratnosti do 

P+2+M njih čak 133 ili 93,0%. Bitno je istaći da unutar ove grupacije najveći broj predstavljaju prizemni 

objekti  njih  90 (pretežno poslovni objekti  i pomoćni objekti-garaže).  

U obuhvatu Urbanističkog projekta terenskim snimanjem postojećeg stanja evidentirano je ukupno  10 

objekata spratnosti P+3 i više, što predstavlja 6,99% od ukupnog broja objekata. 

BILANS POVRŠINA  

Unutar obuhvata terenskim snimanjem postojećeg stanja i proračuna površina dat je tabelarni pregled 

površina  po namjeni objekata kako slijedi: 

TABELA 4.  BILANS POVRŠINA  OBJEKATA UNUTAR OBUHVATA URBANISTIČKOG PROJEKTA 

Namjena objekata 

Površina 
pod 

objektima 
(m²) BGP 

Struktura 
(%) 

Bruto 
razvijena 

građ. 
površina(m²) 

BGRP 

Struktura 
(%) 

Broj 
objekata 

Individualni stambeni objekti 283 1,34 849 1,09 3 

Individualni stambeno - poslovni objekti 278,5 1,31 628,5 0,81 2 

Kolektivni stambeni objekti 7.635 36,03 54.271,00 69,63 17 

Kolektivni stambeno - poslovni objekti 185 0,87 1.424,5 1,83 1 

Poslovni objekti 605,5 2,86 605,5 0,78 14 

Poslovni objekti u nizu 1.337,8 6,31 1.855,5 2,38 43 

Javni i društveni objekti 7264 34,28 13.167 16,89 4 

Vjerski i sakralni 1543 7,28 3.086 3,96 1 

Objekti infrastrukture 51 0,24 51 0,07 4 

Pomoćni objekti 1.256 5,93 1.256 1,61 12 

Pomoćni objekti (garaže u nizu) 752,5 3,55 752,5 0,97 42 

Objekti u izgradnji - - - - - 

UKUPNO 21.191,30 100 77.946,50 100 143 

 

STANOVNIŠTVO 

Unutar naseljenog mjesta Lukavac 1  ukupne površine 599,40 ha nalazi se obuhvat Urbanističkog 

projekta  površine 10,70 ha što predstavlja  1,78% ukupne površine naseljenog mjesta Lukavac. 

Prema preliminarnim rezultatima2  popisa stanovništva broj stanovnika 3  unutar naseljenog mjesta 

Lukavac evidentirano je 12.490 stanovnika. Naravno, obuhvat Urbanističkog projekta nastanjuje dio 

ukupnog broja stanovnika naseljenog mjesta Lukavac, i tek manji dio od ukupnog broja stanovnika 

urbanog područja Lukavac. Kako bi se došlo do približnog broja stanovnika u obuhvatu, proveden je 

proračun odnosa BGP stambenih objekata, kolektivnog i individualnog stanovanja, koji je upoređen sa 

 
1 Sistematski spisak općina i naseljenih mjesta u Federaciji BiH, sa pregledom i  matičnim brojevima svih općina i  
naseljenih mjesta, Federalni zavod za statistiku, Sarajevo  2013. godina. 
2 Preliminarni rezultati po općinama i naseljenim mjestima u Federaciji Bosne i Hercegovine, Popis stanovništva, 
domaćinstava/kućanstava i stanova u Bosni i Hercegovini 2013.godine, Statistički bilten, Federalni zavod za 
statistiku, Sarajevo 2013.godine, 
3 Podaci o konačnim rezultatima popisa iz 2013. godine po naseljenim mjestima nisu dostupni. 

prosječnom stambenom jedinicom, gdje kod individualnih stambenih objekata prosječna jedinica 

iznosi: 

P = 144 m² bruto 

A kod kolektivnih stambenih objekata, prosječna stambena jedinica iznosi: 

P = 77 m² bruto 

Svaka stambena jedinica je i jedan stan, tj., jedno domaćinstvo, pa se koristeći podatke o bruto 

razvijenoj građevinskoj površini stanovanja došlo do rezultata, da  u obuhvatu Urbanističkog projekta 

žive: 

732  stanovnika 

URBANISTIČKI POKAZATELJI  

Postojeće stanje izgrađenosti, naseljenosti i aktivnosti na prostoru obuhvata Urbanističkog projekta  je 

utvrđeno snimanjem terena i konsultacijom postojeće dokumentacije, te su za obuhvat površine 10,70 

ha utvrđeni slijedeći opći urbanistički pokazatelji: 

- Površina obuhvata urbanističkog projekta  10,70ha 

- Broj stanovnika 732 

- Broj objekata 143 

- Površina pod objektima   2,11ha 

- Bruto građevinska površina (BGP) 7,79ha 

- Koeficijent izgrađenosti prostora  0,728 

- Procenat izgrađenosti prostora  19,71% 

Iz gore navedenih pokazatelja možemo zaključiti da ukupna slika izgrađenosti i uređenja prostora 

primjerena općinskom/gradskom centru, te da na osnovu urbanističkih pokazatelja  postoji adekvatan 

osnov za planiranje daljnju izgradnju i interpolaciju na slobodnim površinama unutar obuhvata 

urbanističkog projekta. 

2.5. STANJE INFRASTRUKTURNIH SISTEMA PROSTORNE CJELINE 

 
2.5.1. SAOBRAĆAJ 

 SAOBAĆAJNA POVEZANOST  

Obuhvat urbanističkog projekta omeđen  je slijedećim saobraćajnicama: 

• sa jugoistočne strane ulice Redžepa efendije Muminhodžića i 9. Maja.,   

• sa sjeveroistočne strane ulica Bistaračka, 

• sa sjeverozapadne strane ulica Lukavačkih Brigada, i  

• jugozapadne strane ulica Titova. 

Navedene saobraćajnice ujedno i povezuju obuhvat sa ostalim dijelovima urbanog područja Grada 

Lukavac. Osim navedenih sobraćajnica unutar obuhvata kolske saobraćajnice čine još i ulice Kule, 

Poštanska ulica i ulica Branilaca Bosne.  

Naročito je bitno istaći saobraćajnicu tj. ulicu Branilaca Bosne koja je postavljena longitudinalno kroz 

obuhvat Urbanističkog projekta pravcem jugoistok – sjeverozapad i  predstavlja glavnu kolsku 

saobraćajnicu u obuhvatu Urbanističkog projekta.  

Osim navedenog posmatrajući obuhvat karakteristika ulice Branilaca Bosne jeste da ona i dijeli obuhvat 

urbanističkog projekta na dvije zasebne cjeline. 

POVRŠINE POD SAOBRAĆAJEM 

Saobraćaj u obuhvatu Površina (m2) Struktura (%) 

Kolske i pješačke saobraćajnice  27.177,00 88,30 

Saobraćaj u mirovanju 3.600,00 11,70 

Ukupno 30.777,00 100,00 

 

Posmatrano područje Urbanističkog projekta „Gradska pješačka zona u Lukavcu“, ukupne bruto 

površine od 10,70ha raspolaže sa ukupno 3,08ha, (28,7%) saobraćajne površine, od čega se skoro 90%  

koristi za dinamički kolski saobraćaj i pješački saobraćaj,  a nešto više od 10 % ha za  stacionarni  

saobraćaj (parking površine). Iz izloženog može se konstatovati, da je učeće saobraćajne površine u  

ukupnoj površini obuhvata zadovoljavajuće, da u postojećoj mreži saobraćajnica u značajnoj  mjeri 

postoje odvojene površine za kolski i pješački saobraćaj, što pozitivno utiče na bezbjednost učesnika u 

saobraćaju, kao i da je učešće površina za stacionarni saobraćaj neadekvatano imajući u vidu da 

obuhvat urbanističkog projekta predstavlja centralnu gradsku zonu sa značajnijom koncentracijom 

društvenih djelatnosti. 

KAPACITET I BONITET 

Sa apekta kapaciteta i boniteta postojeća cestovna mreža, kao i mreža internih saobraćajnica u 

obuhvatu je relativno zadovoljavajuća. Od ukupne saobraćajne površine sa asfaltnom kolskom 

konstrukcijom najveći njen dio je u dobrom, tj. zadovoljavajućem stanju. Većina saobraćajnica  u 

obuhvatu su površinama za pješake (trotoare), što uveliko poboljšava bezbjednost učesnika u 

saobraćaju, posebno pješaka. Međutim, primjetan je nedostatak sobraćajnih površina za potrebe 

biciklista.  

JAVNI GRADSKI SAOBRAĆAJ 

U obuhvatu na raskrižju ulica Lukavačkih Brigada i Branilaca Bosne postoji autobuska stanica koja se 

nalazi u užem urbanom području, odnodno u samom centru istog, što ne predstavlja kvalitetno rješenje 

pozicije autobusne stanice. Sa autobuskog termnala (autobusne stanice) obavlja se međunarodni, 

međukantonalni, kantonalni i lokalni saobraćaj završnog i tranzitnog karaktera. Pored javnog prevoza, 

koji prevozi putnike do željenih odredišta, tu je i taxi služba koja je na raspolaganju građanima sa 

definisanim i označenim stajalištima. 

2.5.2. VODOSNABDIJEVANJE I ODVODNJA OTPADNIH VODA 

VODOSNABDIJEVANJE  

Snabdijevanje stanovništva i industrije vodom za piće općine Lukavac,  a time i obuhvata urbanističkog 

projekta,  se vrši:  

• iz postrojenja za prečišćavanje vode-filter stanice „Modrac“. Ovo postrojenje se nalazi u krugu 

fabrike GIKIL, 

• sa izvorišta „Toplice“ . 

Vrste vodosnabdijevanja na području općine Lukavac se mogu podijeliti na centralni, sistemi 

vodosnabdijevanja kompletnih naselja i manji sistemi grupe građana. Grad Lukavac i područje 

obuhvata urbanističkog projekta se snabdijeva vodom sa centralnim vodovodnim sistemom grada. 

JP Rad Lukavac je zadužen za upravljanje i održavanje centralnog sistema vodosnabdijevanja pitkom 

vodom.  

Najznačajniji problem koji je potrebno riješiti jeste kvalitet vode u vodovodnim sistemima. Analiza vode 

pokazuje da voda koja se distribuira nije za piće najčešće zbog prisustva mangana i željeza u većim 

količinama od dozvoljenih. 

Sami sistemi za distribuciju vode su najvećim dijelom dotrajali i sa velikim gubicima. Tokom prethodnog 

perioda vršena su određena hidrogeološka istraživanja,  te su uz već postojeće bušotine rudnika Šikulje,  

dokazana potencijalna područja za zahvatanje podzemnih voda.  

ODVODNJA  OTPADNIH VODA 

Postojeći kanalizacioni sistem Lukavca, a time i obuhvata urbanističkog projekta,  je mješovitog tipa, te 

su stoga prisutni određeni problemi u eksploataciji istog. Kanalizaciona mreža grada izvedena je sa 

glavnim kolektorom Ø 2000 i mrežom kanalizacionih vodova koji su položeni do svih javnih stambenih 

i drugih objekata u gradu.  

Upravljanje i održavanje gradskog sistema snabdjevanja vodom i odvodnja oborinskih i otpadnih voda 

povjereni su JP “RAD” Lukavac, a instalacije i oprema su vlasništvo općine odnosno državna imovina.  

Na području obuhvata, postoji izgrađena kanalizaciona mreža odvodnje otpadnih i oborinskih voda, 

koja je najvećim dijelom razvedena po obodu (granicama)  obuhvata ulicama: Lukavačkih Brigada, 9. 

Maja, ul. Titova i Redžepa ef. Muminhodžića. 

Ne postoji sistem za prečišćavanje otpadnih voda i iste se izlijevaju u rijeke Spreča, Turija i ostale 

vodotoke, odnosno u jezero Modrac. 

Kanalizacioni sistem je u relativno lošem stanju, nedovoljan je da primi otpadne i oborinske vode koje 

se miješaju. 

 

2.5.3. STANJE ELEKTROENERGETSKE MREŽE 

 

Područje predmetnog urbanističkog projekta ima odgovarajuću elektroenergetsku infrastrukturu. 

Unutar obuhvata se nalaze 3 sekundarne TS 10(20)/0.4kV koji kapacitetom zadovoljavaju postojeću 

potrošnju električne energije.  

Srednjenaponska i niskonaponska mreža je izvedena podzemno. Mreža u najvećoj mjeri zadovoljava 

uslove kvaliteta i pouzdanosti isporuke električne energije propisane u regulatornim aktima i aktima 

JP EP BiH. 

Za snadbjevanje planiranih objekata i potrošača neophodno je planirati i nove elektroenergetske 

objekte. Naročito imajući u vidu trend porasta potrošnje već postojećih potrošača i zahtjeva za 

odgovarajući kvalitet isporučene električne energije.  

Pri tome uvažavati planirane aktivnosti nadležnog elektrodistibutivnog preduzeća i usvojene tehničke 

standarde (Ugrađivati TS 10(20)/0,4 kV male snage u postojeću mrežu radi skraćenja izvoda niskog 

napona; Prilikom interpolacije nove KBTS, potrebno je zamijeniti kompletnu postojeću kablovsku vezu 

između dvije TS opremom naponskog nivoa 20 kV itd.). 

2.5.4. TELEKOMUNIKACIONA INFRASTRUKTURA 

Na području obuhvata urbanističkog projekta postoji izgrađena pristupna telekomunikaciona mreža. 

Mreža je većim dijelom podzemna, ali ima i dijelova koji su izvedeni nadzemno. Postojeće pristupne 

mreže u lokalnoj petlji su građene sa bakarnim kablovima. Servisi koji se mogu koristiti su telefonija, 

internet, kablovska i digitalna televizija, GSM i UMTS tehnologije. 

Unutar obuhvata regulacionog plana ne postoji adekvatna telekomunikaciona infrastruktura koja bi 

odgovorila rastućim savremenim zahtjevima.  

Za izgradnju planirane telekomunikacione infrastrukture uvažavati prostorne planove višeg reda i plan 

nadležnih telekomunikacionih preduzeća. 

Tendencija u planovima razvoja telekom operatera je realizacija pasivne optičke mreže PON (Passive 

Optical Network) koja zahtjeva pasivnu infrastrukturu (distribucijsko-telekomunikacionu kanalizaciju, 

kablovska okna i optičku pristupnu mrežu do svakog objekta).  

Planskom dokumentacijom će se dati trase nove distribucijsko-telekomunikacione kanalizacije DTK kao 

i mjesta spajanja. Sekundarna DTK i Optička pristupna mreža nisu predmet planske dokumentacije.  

Konačna saglasnost kao i tehnički uslovi su u nadležnosti telekom operatera i realizirat će se kroz 

naredne faze projektne dokumentacije. 

2.5.5. TERMOENERGETIKA 

SISTEM DALJINSKOG GRIJANJA - POSTOJEĆE STANJE I USLOVI ZA ŠIRENJE  

U većem dijelu urbanog područja općinskog centra Grad Lukavac, a time i obuhvata urbanističkog 

projekta, toplifikacija objekata  (pretežno objekata javne i društvene namjene i objekata kolektivnog 

stanovanja)  je rješena pomoću postojećeg sistema daljnskog grijanja, a  kao izvor toplotne energije 

koristi se TE Tuzla. 

Ovlašteni distributer toplotne energije za obuhvat projekta (Grad Lukavac) je JP RAD LUKAVAC, čija 

jedna od djelatnosti je i distribucija toplotne energije. 

Na sistem centralnog grijanja na području općine Lukavac priključeno je 2.918. stambenih jedinica sa 

ukupnom površinom grijanja oko 163.000 m², te objekti javne i društvene infrastrukture sa ukupnom 

površinom grijanja oko 22.000 m².  

U sistemu daljinskog grijanja u obuhvatu projekta nalazi se ukupno 9 toplotnih podstanica. Toplotna 

energija se u obuhvat doprema putem transportnog vrelovoda iz TE Tuzla (iz pravca jugoistoka) 

cjevovodom DN 350, dalje vrelovodom DN250 i postojećim sistemom: 

• Primar: vrela voda 145/75°C (vrelovod do podstanica), i  

• Sekundar: topla voda 90/70°C (toplovod razvod) 

Za širenje sistema daljinskog grijanja postoji interes, društvena i ekonomsko-tehnička opravdanost u 

cilju povećanja komfora stanovanja, ekonomičnijeg grijanja, smanjenja aerozagađenja u gradu i dr. 

2.6. ANALIZA STANJA SA OCJENOM MOGUĆNOSTI IZGRADNJE I UREĐENJA 

PROSTORNE CJELINE 

Obuhvat Urbanističkog projekta „Gradska pješačka zona u Lukavcu“ karakteriše u značajnoj mjeri 

izgrađena cjelina sa koeficijentom izgrađenosti 0,728, procentom izgrađenosti od 19,53% i gustinom 

naseljenosti 68 st/ha. Međutim, kako je u pitanju urbano područje Grada Lukavac (gradska jezgra) koja 

po svom karakteru u principu ima više urbanističke parametre, može se konstatovati da postoji 

značajan potencijal  za daljnji razvoj.  

Struktura sadražaja utvrđena zoniranjem unutar obuhvata (dominatno kolektivno stanovanje, poslovni 

sadržaji, objekti javne i društvene infrastruktura i značajno učešće javnih zelenih površina) svakako 

jeste  primjerena  gradskoj jezgri  Grada Lukavca.  

Međutim, provedenim analizama evidentno je da unutar obuhvata postoji niz kolizija i nedostataka 

čijim otklanjanjem je moguće poboljšati kvalitet urbanog standarda unutar obuhvata.  

Nedostaci ovog prostora se ne ogledaju u činjenici da je u ovaj obuhvat nužno i primarno značajnije 

interpolirati nove objekte ciljem dopunjavanja nedostajućih sadržaja i podizanje urbanističkih 

parametara (koeficijenta i procenta izgrađenosti), već je potrebno da se obuhvat opremi kvalitetnim 

komercijalnim, društvenim i drugim fondom primarno usmjernim intervencijama u obuhvatu (urbanim 

redizajnom), što će učvrstiti karakter ovog područja kao centra Grada. 

Generalno, sama ulica Branilaca Bosne evidentno dijeli obuhvat na dva funcionalna dijela što značajnoj 

mjeri otežava ostvarivanje funcionalnih veza između sadržaja (primarno javne i društvene namjene) 

unutar obuhvata Urbanističkog projekta. 

Unutar obuhvata, postoji i nekoliko loše pozicioniranih objekata, koji svojim sadržajem usporavaju 

razvoj primjerenijih i kvalitetnijih prostornih cjelina, kao i formiranje slobodnih površina. Pri tome se 

posebno misli na lokaciju autobuske stanice, koja ima gotovo centralni položaj u gradu, na 

visokovrijednoj lokaciji, a koja niti sadržajno, a niti prostorno ne odgovara lokaciji. 

Postojeće površine parka koji se nalazi u kontaktnoj zoni ulice Branilaca Bosne svojim sadašnjim 

izgledom i sadržajima ne zadovoljava potrebe Grada, te je neophodno unapređenje estetskih i 

funkcionalnih  elementa  ovih površina. 

Takođe, na ovoj lokaciji (ulica Branilaca Bosne) nalazi se značajan broj manjih objekata poslovnih 

objekata koji čiji najveći problem, zapravo, jesu tretman fasada i neujednačenost objekata, kroz 

materijalizaciju, visine i gabarite, te stilski izraz.  

III – PROJEKCIJA  IZGRADNJE I UREĐENJA PROSTORNE CJELINE 

2.7. URBANISTIČKI KONCEPT 

2.7.1. PRIMARNA URBANISTIČKA INTERVENCIJA – GRADSKA PJEŠAČKA ZONA  

 



URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   24 

 

Sagledavajući kontinuitet historijskog razvoja i funkcionisanje same urbane matrice Grada Lukavca, 

evidentan je kontinuitet planskih namjera formiranja „centralnog gradskog repera, okupljališta, 

presjecišta pješačkih tokova i  centra javnog i društvenog života Lukavca“  formiranjem i uređenjem  

„Trga slobode“ i izmjenom saobraćajnog koncepta (prekidanjem kontinuiteta longitudinalne matrice 

kolskog saobraćaja).  

Kako je „Urbani centar“ područje sa  primarno javnim i društvenim funkcijama i poslovnim sadržajima 

koje mora zadovoljiti zahtjeve stanovnika centra i gravitirajućeg stanovništva (opštine Lukavac), 

razvojem Grada Lukavca nužnost formiranja obimom, kapacitetom i sadržajem većeg i funkcionalnijeg 

urbanog  centra  Grada Lukavac postaje sve evidentnija.   

Da bi se ostvario ovaj cilj, ovim Urbanističkim projektom izvršena je primarna urbanistička intervencija 

u postojećoj urbanoj matrici koja se ogleda u formiranju „Gradske pješačke zone Grada Lukavac“ kao 

budućeg centralnog gradskog repera i srži urbaniteta Grada Lukavac.   

Ova primarna urbanistička intervencija (urbani redizajn prostorne cjeline) je konceptualno predstavlja 

nastavak planskog djelovanja tj, nastavak započetog procesa (prekidanje kontinuiteta matrice kolskog 

saobraćaja i longitudinalne veze ulica Patriotske lige i Branilaca Bosne). 

Izmještanje kolskog saobraćaja iz ulice Branilaca Bosne, dato ovim urbanim redizajnom,  omogućiti će  

uspostavljanje kontinuiteta urbanog partera sa neprekinutom pješačkom komunikacijom (u dužini cca 

250m), što će  rezultirati značajno kvalitetnijim uvezivanjem društvenih funkcija sa poslovnim 

sadržajima  u obuhvatu urbanističkog projekta. 

Uvođenjem ovog pješačkog koridora, sa pravilnim pješačkim i hortikulturnim rješenjem, dobit će se ne 

samo otvorenost prostora i jača povezanost sa drugim gradskim zonama, već i nova, vizuelna 

kompozicija primjerena modernom urbanom gradskom centru. 

Slijedeći koncept  heterogenog urbanog žarišta, u kojem se sijeku vidljive i nevidljive silnice šireg 

područja grada,  ovom intervencijom afirmira se prepoznatljiva karakterizacija centra, ne samo kroz 

uređenje vanjskih površina, već i kroz redizajn postojećih i izgradnju novih objekata.  

Dizajn partera i urbane opreme, grafizam pješačkih trajektorija bez autoritativnih i snažnih poteza u 

centralnom dijelu, simetrija korištenja elemenata fontana na rubovina pješačke zone,  te činjenica da 

je u dizajn ugrađeno i dostavljno rješenje I faze uređenja4  daju novooblikovanom prostoru novu 

atmosferu i ugođaj, koji se dodatno može dinamizirati posebnim rješenjem planiranog Trga (na lokaciji 

postojeće autobusne stanice). 

Pješačke površine, urbani mobilijar, hortikulturno rješenje, sve je to dio jednog prostora za pasivni 

odmor  i boravak na otvorenom čime se podiže kvalitet korištenja prostora u urbanom centru  na veći 

nivo,  ostvaruju potrebe svih korisnika prostora i jača socijalna inkluzija zajednice. 

Ovom urbanističkom intervencijom u ulici Branilaca Bosne predviđena je: 

• intervencija (nadogradnja) na jugoistočnoj polovici postojećeg niza  poslovnih objekta  (manji 

poslovni objekti sa različitim tretmanom fasada, materijalizacije, visine, gabarita i stilskog 

izraza) formiranjem jedinstvene pergole s ciljem da se u vizuelnom smislu izvrši harmonizacija 

uličnog platna primjereno urbanom centru i centralnoj pješačkoj zoni,   

 
4 Glavni projekat za izgradnju pješačke zone u Lukavcu, Faza A: Pješački prospekt uz  ulicu Branilaca Bosne 

• na sjeverozapadnoj polovici  postojećeg niza  poslovnih objekta  (manji poslovni objekti sa 

različitim tretmanom fasada, materijalizacije, visine, gabarita i stilskog izraza) predviđena je 

intervencija koja podrazumjeva smjenu većeg broja manjih objekata uklanjanjem postojećih 

objekata i izgradnjom novog objekta ''O1'' koji se sastoji od 4 cjeline (4 dijela objekta) ukupne 

površine 691m² sa 12 poslovnih prostora prosječne površine cca 50m². 

Uočeni konflikt neprimjerenog sadržaja sa evidentno loše pozicioniranom  postojećom autobuskom 

stanicom, koja koja niti sadržajno, a niti prostorno ne odgovara lokaciji, te sprečava razvoj primjerenijih 

i kvalitetnijih sadržaja, otklonjen je dislociranjem postojeće autobusne stanice i  planiranjem 

zamjenskih sadržaja. Na lokalitetu postojeće autobusne stanice projekcijom izgradnje i uređenja 

prostorne cjeline predviđeno je: 

• izgradnja  stambeno-poslovnog objekta  ''O6'' spratnosti P+5,  ukupne površine 4.619,0 m²; 

• izgradnja podzemne parking garaže ukupne površine 1.240,0 m² i kapaciteta cca 40 parking 

garažnih mjesta; i  

Navedene intervencije u smislu redizajna postojećih poslovnih objekata u ulici Branilaca Bosne će se 

vršiti procesno (mogućnost fazne realizacije)  u okviru realnih vremenskih i materijalnih mogućnosti.  

Međutim, do realizacije projektom predviđenih intervencija, projekcijom izgradnje i uređenja 

prostorne cjeline za ove objekte propisuje isključivo mjera  tekućeg održavanja objekata. 

2.7.2. SEKUNDARNA  URBANISTIČKA INTERVENCIJA – URBANI REDIZAJN PROSTORNE CJELINE 

Pozitivne tendencije prethodnog razvoja se ugledaju u činjenici da je unutar obuhvata već formirana 

urbana matrica. Velika površina je izgrađena i privedena konačnoj namjeni, te je jedan od zadataka 

ovog urbanističkog projekta dovršiti nedorečenosti koje postoje u prostoru,  i ostvariti poboljšanja u 

postojećem okruženju. 

Sekundarna urbanističko-arhitektonska intervencija predviđena ovim urbanističkim projektom  

predstavlja urbani redizajn prostorne cjeline u već formiranoj urbanoj matrici  (sa nizom pojedinačnih 

intervencija u prostoru). Cilj intervencije je da se poboljša urbani standard obuhvata, te da promjenom 

namjene, interpolacijom, izgradnjom i opremanjem racionalnije iskoristi visokovrijedno gradsko 

građevinsko zemljište, dovrši nedorečenosti koje postoje u prostoru i ostvare poboljšanja u postojećem 

okruženju. 

Osnovne  sekundarne intervencije predviđene ovim urbanističkim projektom u obuhvatu su slijedeće:  

• Urbanističkim projektom je predviđeno smanjenje (i uređenje) obuhvata obdaništa 

„Poletarac“ uz istovremeno planiranje estetskog i funkcionalnog uređenja i opremanja 

postojećih parkovskih površina, a sve sa ciljem ostvarivanja stvarne funkcije ovih površina i 

formiranje glavnog gradskog parka površine cca 1,06 ha, koji je povezan sa Gradskom 

pješačkom zonom Grada Lukavac.U obuhvatu parka (na uglu ulica Lukavačkig brigada i 

Bistaračka)  definisana je nova parking površina sa 101 parking mjestom i površinom za 

izgradnju skloništa; 

• Urbanističkim projektom predviđen je novi kolsko-pješački pristup obdaništu „Poletarac“ iz 

pravca ulice Bistaračka sa novoplanirane parking površine uz zadržavanje postojećih pješačkih 

pristupa iz ulica Branilaca Bosne i 9. Maja; 

• U sjeveroistočnom dijelu obuhvata predviđeno je spajanje postojećih ulica 9. Maj i ulice 

Bistaračka (što za posljedicu ima nužno uklanjanje 2 postojeća pomoćna objekta); 

• Na površinama postojećih parking garaža (iza postojećih objekata kolektivnog stanovanja u 

ulici 9. Maja, a koje su predviđene za rušenje) predviđena je gradnja novog objekta kolektivnog 

stanovanja sa poslovnim sadržajima (''O3'') ukupne bruto površine  7.333 m². Objekat ''O3'' 

predviđeno je da sadrži 49 novih stambenih jedinica, 3 poslovna prostora u prizemlju, a 

površina od 1.920 m² predviđena kao parking garaže (podrum i suteren) sa ukupno  49 garažnih 

parking  mjesta  i dodatnih 14 parking mjesta izvan objekta; 

• Imajući u vidu neophodnost fomiranja Gradske pješačke zone uz istovremenu potrebu  

osiguravanja nesmetane kolske veze pravcem sjeverozapad-jugoistok, projekcijom je data 

alternativna veza (nova saobraćajna veza) između ulica Lukavačkih Brigada i ulice Redžepa 

efendije Muminhodžića;  

• U jugozapadnom dijelu obuhvata (u ulici Lukavačkih Brigada) predviđeno je uklanjanje- rušenje 

niza pomoćnih objekata (garaža) lošije bonitetne kategorije, te je na ovom lokalitetu je 

predviđen značajan broj otvorenih parking mjesta, ukupno njih 35; 

• U jugozapadnom dijelu obuhvata (u ulici Lukavačkih Brigada i između sportske dvorane  i 

Islamskog kulturnog centra) na osnovu smjernica Nosioca pripreme  za uvažavanjem projekta 

''Gradska Džamija Lukavac'' 5 , te nakanadno dostavljenim izmjenjenim rješenjem „Islamski    

centar sa džamijom u Lukavcu“ pored Džamije sa pratećim objektom urbanističkim projektom 

predviđena je gradnja  objekta ''O2'' obdanište, ukupne bruto površine 350m². Osim 

navedenog na ovom lokalitetu (između sportske dvorane i ulice Titova) u krugu parcele  

Islamskog kulturnog centra je predviđeno novih 39 parking mjesta; 

• Na raskršću ulica Lukavačkih Brigada i ulice Kule urbanističkim projektom predviđeno je 

uklanjanje  4 postojeća objekta (1 stambeni, 2 poslovna i 1 pomoćni) ukupne bruto razvijene  

građevinske površine od cca 562 m², te njihova smjena sa 1 novoplaniranim objektom 

kolektivnog stanovanja (objekat:''O5'') sa poslovnim sadržajima ukupne bruto razvijene 

građevinske površine u iznosu od 864,0m²;   

• U ulici Lukavačkih Brigada izvršena je korekcija vanjskog uređenja (pješačkih komunikacija, 

hortikulturnog uređenja) uz postojeću Sportsku dvoranu Lukavac. Takođe, u neposrednoj 

blizini dvorane planiran je veći broj (30) parking mjesta, te 104 garažna parking mjesta u 

planiranoj parking garaži (objekat ''O4'' na parceli k.č. 2685/3); 

• Sa ciljem unapređenja kvaliteta i funkcionalnosti korištenja postojećih površina oko postojećeg 

Doma Kulture Lukavac, izvršen je redizajn dijela područja planiranjm novih pješačkih 

komunikacija, hortikulturnog uređenja, te je zadržana postojeća površina u funkciji platoa-trga 

ispred Doma Kulture. 

Svakako, u ovoj zoni izvršen je i  redizajn pješačkih komunikacija, zelenih površina i interpolacija novih 

sadržaja (npr. dječijih igrališta) koji će pružiti mogućnost za boravak na otvorenom i biti mjesto susreta  

svih generacija. 

2.8. ZBIRNI URBANISTIČKI POKAZATELJI PLANIRANE IZGRADNJE U OBUHVATU 

PROSTORNE CJELINE 

 

2.8.1. PARAMETRI PLANIRANIH FIZIČKIH STRUKTURA 

 
5 Idejnim projektom ''Gradska džamija Lukavac'' predviđena je  gradnja 3 stambena objekta. 

Projekcijom izgradnje i uređenja prostorne cjeline predviđeno je ukupno 59 objekata, što je 84 

objekata manje u odnosu na stanje evidentirano Urbanističkom osnovom (143 postojećih objekata u 

obuhvatu). Navedeno smanjenje broja objekata posljedica je niza intervencija datih projekcijom 

izgradnje prostorne cjeline, pri čemu izdvajamo osnovne: 

• Značajan broj postojećih garaža u nizu prevashodno uz objekte kolektivnog stanovanja  u užoj 

gradskoj jezgri neprimjerenog, gabarita, materijalizacije i loše bonitetne kategorije, kao i loše 

dispozicije je rezultirao da navedene stambene zone ne pružaju  u cjelosti dovoljno atraktivne 

sadržaje za duži boravak. Iz navedenih razloga je dio ovih objekata predviđen za uklanjanje, a 

dio za smjenu  (uklanjanje i izgradnja novih objekata iste ili druge namjene); 

• Značajan broj poslovnih objekata iz ulice Branilaca Bosne i Redžepa efendije Mumunhodžića je 

predviđen za dogradnju ili smjenu na način da je urbanističkim projektom predviđeno 

grupisanje objekata  odnosno formiranje složenih građevina. 

TABELA  -  NAMJENA POSTOJEĆIH I PLANIRANIH  OBJEKATA U OBUHVATU URBANISTIČKOG PROJEKTA 

Namjena objekta  Status Broj objekata Struktura % 

Individualni stambeni objekti 
Postojeći 3 5,08 

Planirani 0 0,00 

Individualni stambeno - poslovni objekti 
Postojeći 0 0,00 

Planirani 0 0,00 

Kolektivni stambeni objekti 
Postojeći 14 23,73 

Planirani 0 0,00 

Kolektivni stambeno - poslovni objekti 
Postojeći 4 6,78 

Planirani 1 5,08 

Poslovni objekti 
Postojeći 2 3,39 

Planirani 14 20,34 

Javni i društveni objekti 
Postojeći 5 8,47 

Planirani 0 0,00 

Vjerski i sakralni 
Postojeći 1 1,69 

Planirani 0 0,00 

Objekti infrastrukture 
Postojeći 4 6,78 

Planirani 0 0,00 

Pomoćni objekti (garaže kolektivnog parkiranja) 
Postojeći 0 0,00 

Planirani 1 1,69 

Pomoćni objekti (garaže u nizu) 
Postojeći 10 16,95 

Planirani 0 0,00 

Ukupno Postojeći 43 72,88 

Ukupno Planirani 16 27,12 

Ukupno   59 100,00 

 
TABELA  -  BILANS POVRŠINA POSTOJEĆIH I PLANIRANIH OBJEKATA  U OBUHVATU URBANISTIČKOG PROJEKTA 
 

Namjena objekta   Status 
Površina pod 

objektima (m²) BGP 
Struktura 

(%) 

Bruto razvijena 
građ. površina 

BGRP (m²) 

Struktura 
(%) 

Individualni stambeni objekti 
Postojeći 279,21 1,24 558,42 0,63 

Planirani 0 0,00 0 0,00 

Individualni stambeno - poslovni 
objekti 

Postojeći 0 0,00 0 0,00 

Planirani 0 0,00 0 0,00 

Kolektivni stambeni objekti 
Postojeći 4.292,56 19,06 25.386,00 28,56 

Planirani 0 0,00 0 0,00 

Kolektivni stambeno - poslovni 
objekti 

Postojeći 3.410,20 15,15 25.438,93 28,62 

Planirani 2.061,99 9,16 10.847,02 12,20 

Poslovni objekti 
Postojeći 241,16 1,07 388,74 0,44 

Planirani 2.075,47 9,22 3.248,08 3,65 

Javni i društveni objekti 
Postojeći 7.438,32 33,04 15.949,58 17,94 

Planirani 0 0,00 0 0,00 

Vjerski i sakralni 
Postojeći 1.572,01 6,98 3.144,02 3,54 

Planirani   0,00   0,00 

Objekti infrastrukture 
Postojeći 48 0,21 48 0,05 

Planirani 0 0,00 0 0,00 

Pomoćni objekti (garaže 
kolektivnog parkiranja) 

Postojeći 0 0,00 0 0,00 

Planirani 927,21 4,12 3.708,84 4,17 

Pomoćni objekti (garaže u nizu) 
Postojeći 169,87 0,75 169,87 0,19 

Planirani 0 0,00 0 0,00 

UKUPNO Postojeći 17.451,33 77,51 71.083,56 79,97 

UKUPNO Planirani 5.064,67 22,49 17.803,94 20,03 

UKUPNO   22.516,00 100,00 88.887,50 100,00 

Izvor: Interpretacija Nosioca izrade 

Sagledavajući ukupnu površinu pod objektima u obuhvatu urbanističkog projekta može se konstatovati 

da projekcijom izgradnje i uređnja prostorne cjeline ovaj parametar (cca 22.516,0 m²)  nije značajnije 

povećan u odnosu na stanje (cca 21.191,30 m²). Veći dio površine pod planiranim objektima  od cca 

5.064 m² predstavlja površinu pod novim objektima koji u suštini predstavlju zamjenu za postojeće 

objekte koji su urbanistički projektom predviđeni za smjenu. 

2.8.2. STANOVANJE I STANOVNIŠTVO 

Procjena približnog broja stanovnika unutar obuhvata  Urbanističkog projekata  „Gradska pješačka 

zona u Lukavcu“, izvršena je na osnovu proračuna postojećih i planiranih površina stambenih objekata, 

kolektivnog i individualnog stanovanja, koji je upoređen sa prosječnom stambenom jedinicom, gdje je 

kod: 

• individualnih stambenih objekata prosječna jedinica P = 144 m² bruto,  

• kolektivnih stambenih objekata, prosječna stambena jedinica P = 77 m² bruto. 

Svaka stambena jedinica je i jedan stan, tj., jedno domaćinstvo (2,67 stanovnika po domaćinstvu), stoga 

je na osnovu proračuna baziranom na podacima o bruto razvijenim građevinskim površinama 

stanovanja procjenjeno da se prema datoj projekciji izgradnje i uređenja prostorne cjeline unutar 

obuhvata urbanističkog projekta može smjestiti  2.182 stanovnika. 

TABELA  -  PROJEKCIJA STANOVANJA I STANOVNIŠTVA U OBUHVATU PROJEKTA 
 

Namjena objekta 
Bruto razvijena 

građevinska 
površina (m²) 

Veličina stambene 
jedinice/domaćinstvo 

(m²) 

Broj stambenih 
jedinica/domaćinstava 

Broj stanovnika  
2,67/domaćinstvo 

Individualni stambeni 
objekti 

558,42 144,00 4 11 

Individualni stambeno-
poslovni objekti 

0,00 144,00 0 0 

Kolektivni stambeni 
objekti 

25.386,00 77,00 330 913 

Kolektivni stambeno- 
poslovni objekti 

36.285,95 77,00 471 1.258 

UKUPNO 62.230,37   805 2.182 

Izvor: Interpretacija Nosioca izrade 

2.8.3. URBANISTIČKI POKAZATELJI U PLANSKOM PERIODU 

Urbanističke intervencije date projekcijom izgradnje i uređenja prostorne cjeline urbanističkog 

projekta su rezultirale općim urbanističkim pokazateljima kako slijedi:  

- Površina obuhvata Urbanističkog projekta  10,70 ha 

- Broj stanovnika 2.182 

- Gustina naseljenosti 203 st/ha 

- Broj objekata 59 

- Površina pod objektima   2,25ha 

- Bruto građevinska površina (BGP) 8,88ha 

- Koeficijent izgrađenosti prostora  0,83 

- Procenat izgrađenosti prostora  20,83% 

Iz navedenih parametara je evidentno neznatno povećanje procenta izgrađenosti obuhvata (sa 19,71% 

na 20,83 %) i koeficijenta izgrađenosti obuhvata (sa 0,728 na 0,83 u odnosu na postojeće stanje. 

Navedno povećanje procenta i koeficijenta izgrađenosti će rezultirati racionalnijim korištenjem 

postojećeg gradskog građevinskog zemljišta.  

Činjenica da postojeća i planirana stambena izgradnja u obuhvatu može da primi cca 2.182  stanovnika, 

utjecala je na povećanje gustine naseljenosti sa  74 st/ha na 203 st/ha u planskom periodu. Svakako, 

navedena gustina naseljenosti se odnosi na cijeli obuhvat urbanističkog projekta, a stvarna gustina 

naseljenosti u zonama individualnog, a naročito kolektivnog stanovanja je znatno viša.  

2.9. PLAN GRAĐEVINSKIH I REGULACIONIH LINIJA 

Građevinska linija označava liniju po kojoj se gradi, odnosno iskoličava građevina, ili liniju koju 

građevina, odnosno gabarit građevine ne smije preći, Projektom je ista definisana na grafičkom prilogu 

br. 9 Plan građevinskih i regulacionih linija. 

Za planirane objekte kolektivnog stanovanja, poslovanja, kolektivne parking garaže data je građevinska 

linija „pod objektom“, na ovaj način se u potpunosti ograničava i onemogućava odstupanje od 

projektom predviđenih gabarita i pozicija planiranih objekata. S tim da se data građevinska linija ne 

odnosi na objekte podzemnih etaža (garaže) čiji gabariti su dati grafičkim prilogom. 

Regulaciona linija utvrđuje pojedinačne građevinske parcele, odnosno utvrđuje graničnu liniju 

građevinske parcele u odnosu na javnu površinu, ulicu, vodotok i druge građevine i parcele od kojih 

mora biti odvojena iz funkcionalnih, estetskih ili zaštitnih razloga. Imajući u vidu da se radi o užoj 

gradskoj jezgri sa većim brojem objekata javne, društvene namjene, te činjenici da će se tek slijediti 

realizacija konačnih rješenja redizajna poslovnih objekata (što podrazumjeva i novu preparcelaciju i 

rješavanje imovinsko-pravnih poslova na većem broj parcela)  ovim projektom na grafičkom prilogu 

(br. 9 Plan građevinskih i regulacionih linija) regulaciona linija nije naznačena, te se planirani odnos 

prema javnoj površini definiše kako slijedi: 

• Za postojeće ili planirane objekte kolektivnog stanovanja, ista prati gabarit objekta;  

• Za objekte poslovnog ili društvenog sadržaja regulaciona linija obuhvata gabarit objekata i 

vanjsku površinu, koja je u isključivoj funkciji objekta, što utvrđuje Služba za urbanizam, 

prostorno planiranje i investicije. 

2.10. PLAN PARCELACIJE 

Planom parcelacije (ovog Projekta) se nastojalo zadržati vlasništvo nad parcelom i gdje je bilo moguće 

pozicionirati objekte na način da se jedan planirani objekat gradi na jednoj vlasničkoj parceli. Naravno, 

imajući u vidu nepravilnu i složenu postojeću matricu građevinskih parcela, i samu gradsku jezgru plan 

parcelacije dat je samo za novoplanirane objekte u segmentima gdje je projektom značajnije 

izmjenjena veličina, oblik i položaj postojeće parcele. Obzirom na značajne intervencije u obuhvatu 

projekta u ulici Branilaca Bosne i planirani redizajn poslovnih objekata (što podrazumjeva i novu 

preparcelaciju), gdje je predviđen veći broj objekata koji u suštini predstavljaju složene građevine sa 

poslovnim sadržajima objekti ''O1'' i ''O6'' koji će se postupno (u fazama) realizovati,  izvršen je niz 

intervencija na postojećoj parcelaciji na način da je veći broj manjih parcela planiran za objedinjavanje 

(spajanje) prema  planiranim objektima ovog projekta.  

Planom parcelacije ovog urbanističkog projekta predviđeno je da parcela Islamskog centra sa 

Džamijom u Lukavcu,  s ciljem svrsishodnijeg urbanog uređenja i korištenja javnih površina,  ima 

ukupnu površinu  8.092,32m²  što je manje u odnosu na postojeću parcelu čija površina iznosi cca 8.800 

m². 

Dakle, urbanističkim projektom primjenjujući metologiju definisanja isključivo parcela gdje je 

projektom značajnije izmjenjena veličina, oblik i položaj postojeće parcele ovim planskim rješenjem u 

odnosu a postojeće stanje. U skladu sa navedenim je prijedlog nove parcelacije pri čemu je definisano 

prijedlog 16 novih parcela prikazanih u narednoj tabeli. 

 

TABELA  -  PRIJEDLOG PARCELA U OBUHVATU URBANISTIČKOG PROJEKTA 

Parcela Površina (m²) Parcela Površina (m²) Parcela Površina (m²) 

1 6.803,18 7 72,75 13 1.000,05 

2 1.245,71 8 98,62 14 297,96 

3 763,99 9 82,72 15 1.003,46 

4 89,13 10 104,33 16 8.092,32 
5 246,43 11 1.160,84     
6 321,94 12 215,94     

Izvor: Interpretacija Nosioca izrade 

Imajući u vidu značajnije urbanističke intervencije, očekuje se da prilikom provođenja se ukaže potreba 

korekcijom veličine, oblika i položaja postojećih i planiranih parcela. Stoga se projektom se daju ovlasti 

nadležnoj Službi za manje izmjene veličine, oblika i položaja planiranih i postojećih parcela u obuhvatu. 

2.11. ODNOS PREMA POSTOJEĆIM OBJEKTIMA 

Na osnovu izvršene analize, te utvrđenih kolizija i nedostataka, projekcijom izgradnje i uređenja 

prostorne cjeline izvršen je niz intervencija na postojećim fizičkim strukturama (objektima) u obuhvatu 

urbanističkog projekta. Osnovne urbanističke intervencije rezultirale tretmanom postojećih objekata  

kroz slijedeće kategorije: 

a) Prvu kategoriju čine objekti koji se u potpunosti zadržavaju u svom postojećem horizontalnom 

i vertikalnom gabaritu. Za ovu kategoriju objekata, Odlukom o provođenju će se dati 

mogućnost njihovog nadziđivanja ili dogradnje prema urbanističko-tehničkim uslovima iz 

Odluke;  

b) Drugu kategoriju čine objekti predviđeni za dogradnju i nadogradnju objekata.  

Ovu kategoriju objekata predstavljaju postojeći građevinski objekti koji se projektom 

zadržavaju. Navedeno se odnosi na manje poslovne objekte  (dio objekta u ulici Branilaca 

Bosne i dio objekta u ulici ul. Redžepa efendije Muminhodžića) sa različitim tretmanom fasada, 

materijalizacije, visine, gabarita i stilskog izraza, za koje se predviđa djelimična  rekonstrukcija, 

odnosno dogradnja i nadogradnja prilikom koje će se izvršiti harmonizacija uličnog platna 

primjereno urbanom centru i centralnoj pješačkoj zoni. 

 

c) Treću  kategoriju čine objekti predviđeni za rekonstrukciju, odnosno „smjenu“ objekata.  

Ovu kategoriju objekata predstavljaju postojeći građevinski objekti za koje je utvrđeno da 

svojim gabaritom, spratnošću i različitim tretmanom fasade i stilskim izrazom predstavljaju 

neprimjerene arhitektonsko-urbanističke kompozicije objekata (npr. sjeverozapadni niz 

poslovnih objekta u ulici  Branilaca Bosne). Takođe, u ovu grupu je svrstana je i postojeća 

autobusna stanica, koja pored gore navedenih nedostataka sadržajno, a niti prostorno ne 

odgovara lokaciji i sprečava razvoj primjerenijih i kvalitetnijih sadržaja. Za ovu kategoriju 

objekata predviđa se totalna rekonstrukcija, odnosno fizička smjena (uklanjanje postojećeg 

objekta i izgradnja novog objekta) prema urbanističkom projektu. 

 

d) Četvrtu  kategoriju čine objekti predviđeni za uklanjanje (rušenje)  objekata.  

Ovu kategoriju objekata predstavljaju postojeći objekti lošije bonitetne kategorije (III, IV), koji 

svojim sadržajem, namjenom i bonitetom predstavljaju neprimjerene građevinske strukture u 

užoj gradskoj jezgri. Naime, u ovoj kategoriji se nalaze pretežno pomoćni objekti (garaže u ulici 

Lukavačkih Brigada i ulici 9. Maj.), te nekoliko poslovnih objekata loše bonitetne kategorije ( 

k.č. 2408/28, 2408/6 i dr.) za koje je utvrđeno da bi njihovim  uklanjanjem postigli racionalnije, 

i primjerenije korištenje zemljišta u užem gradskom jezgru. 

 

2.12. PROJEKCIJA  RAZVOJA INFRASTRUKTURE  

2.12.1. SAOBRAĆAJ 

MREŽA SAOBRAĆAJNICA 

Projekcija razvoja  saobraćaja u obuhvatu urbanističkog projekta definisana je s ciljem otklanjanja 
utvrđenih nedostataka u postojećem stanju, uz uvažavanje osnovnih odrednica definisanih planovima 
višeg reda6, kao i odrednica definisanih Projektnim zadatkom7. 
 
Projekcijom su u obuhvatu projekta predviđene slijedeće intervencije: 

 

• Zadržavanje osnovne matrice/mreže postojećih saobraćajnica koja je u značajnoj mjeri već 
definisana i omogućava zadovoljenje komunikativnosti funkcija po obodu obuhvata 
urbanističkog projekta, uz određene planske intervencije; 

 
6 Prostorni plan općine Lukavac za period 2015–2035.godina, („Službeni glasnik općine Lukavac“, broj: 1a/16),  
7 Projektni zadatak za izradu Urbanističkog projekta ''Gradska pješačka zona u Lukavcu'', broj: 06-23-43-48/18, 

od 06.11. 2018. godine., 

• Svakako, najznačajniju plansku intervenciju projekta predstavlja modifikacija koncepta 
saobraćaja unutar obuhvata ukidanjem longitudinalne veze pravcem sjeverozapad-jugoistok 
između ulica Lukavačkih Brigada i 9. Maja s ciljem formiranja centralne gradske pješačke zone; 

• Imajući u vidu neophodnost ukidanja gore pomenute longituadinalne veze, te istovremenu  
potrebu  osiguravanja nesmetane kolske veze pravcem sjeverozapad-jugoistok,  projekcijom je 
predviđeno alternativno povezivanje ulica Lukavačkih Brigada i Redžepa efendije 
Muminhodžića. Ova veza bi se ostvarivala: 
- saobraćajnicom  sačinjenom od dijelova nove gradske saobraćajnice širine 7,0m pravcem 
sjeverozapad-jugoistok između sportske dvorane i  objekta pošte sa korigovanom vezom na 
ulicu Redžepa efendije Muminhodžića, 
- novom regulaciom saobraćaja  oko objekta Pošte, uz predviđeno izmještanje postojeće 
trafostanice, 
- povezivanjem ove saobraćajnice sa ulicom Kule i redizajniranom postojećom vezom 
(priključkom) ulice Kule  sa ulicom Lukavačkih brigada; 

• Formiranje nove transverzalne veze  ulica Redžepa efendije Muminhodžića i Bistaračka, pri 
čemu je bitno naglasiti da izgradnja ove veze (nova saobraćajnica u dužini cca 100m) zahtijeva 
i uklanjanje 2  postojeća pomoćna objekta na parcelama k.č. 2415 i  k.č. 2417; 

• Formiranje nove kružne raskrsnice na mjestu ukrštanja ulica Redžepa efendije Muminhodžića, 
9. Maja i Branilaca Bosne; 

• U čitavom obuhvatu urbanističkog projekta je izvršena revizija postojećih saobraćajnih rješenja 
internih saobraćajnica, te niz intervencija korigovanjem postojećih i planiranjem (u manjem 
obimu) novih internih saobraćajnica (novi pristup Obdaništu sa ulice Bistaračka itd.). 

PJEŠAČKI  I BICIKLISTIČKI SAOBRAĆAJ 

Na osnovu  analize pješačkog sobraćaja unutar obuhvata, a naročito zona i mikrolokacija projektom je  

izvršen  veliki  broj intervencija u svrhu planiranja kvalitetnijeg rješenja pješačkih saobraćajnica unutar 

čitavog obuhvata.  

Izmještanje kolskog saobraćaja iz ulice Branilaca Bosne, dato ovim urbanističkim projektom, je 

omogućilo formiranje centralne pješačke komunikacije „Gradska pješačke zone Grada Lukavac“   (u 

dužini cca 250m), što je rezultiralo značajno kvalitetnijim uvezivanjem društvenih funkcija sa poslovnim 

sadržajima  u obuhvatu urbanističkog projekta i uspostavljanje kontinuiteta urbanog partera.  

U obuhvatu urbanističkog projekta predviđen je niz intervencija  na postojećem stanju s ciljem 

unapređenja funkcionalnosti postojećih pješačkih koridora čime će se dobiti  otvorenost prostora i jača 

povezanost kako unutar obuhvata urbanističkog projekta tako i sa drugim gradskim zonama. 

Projekcijom razvoja saobraćaja u obuhvatu projekta dato je rješenje novih biciklističkih staza. Rješenje 

je usklađeno sa projekcijom razvoja sobraćaja i bazirano je na  planiranju trasa biciklističkog saobraćaja  

unutar osnovnih longitudinalnih i transferzalnih koridora. Navedeni koridori u suštini se preklapaju  sa 

granicama  obuhvata urbanističkog projekta  kako slijedi: 

a) longitudinalni koridori biciklističkog saobraćaja: 

• sjeverna longitudinala,  ulica Bistaračka,  cca l= 243,0 m', 

• južna longitudinala,  ulica Titova,   cca l= 238,0 m' 
 

b) transferzalni koridori biciklističkog saobraćaja: 

• ulica Lukavačkih brigada, cca l= 436,0 m',   

• ulice Redžepa efendije Muminhodžića i 9. Maja, cca l= 455,20 m'. 

STACIONARNI SAOBRAĆAJ  

U obuhvatu je izvršena revizija  stacionarnog saobraćaja, te je izvršena korekcija nedostajućeg broja 

parking mjesta, uzimajući u obzir sam obuhvat kao i postojeće i planirane sadržaje u istom.  

Posebno je bitno istaći intervencije koje podrazmjevaju uklanjanje postojećih garaža  u ulici Lukavačkih 

brigada i ulici 9 Maja, pri čemu je u suštini izvršena smjena planiranjem niza novih otvorenih parking 

površina. Projektom je takođe planirano više podzemnih parking garaža u novoplaniranim objektima 

kako slijedi: 

• objekat ''O3'', kapacitet cca 49 garažnih parking mjesta,  

• objekat ''O4'', kapacitet cca 104  garažnih parking mjesta, i  

• objekat ''O6'', kapacitet cca 50 garažnih parking mjesta. 

U centralnom dijelu obuhvata (između ulica Branilaca Bosne i Titova) izvršen je niz intervencija s ciljem 

definisanja novih parking površina pri čemu izdvajamo slijedeće: 

• 35 parking mjesta na mjestu postojećih garaža koje su predviđene za uklanjanje u ulici 

Lukavačkih brigada, 

• 30 parking mjesta uz sportsku dvoranu, 

• 18 parking mjesta u ulici Poštanska, 

• 39 parking mjesta unutar komleksa Islamskog centra, 

• 8 parking mjesta za potrebe obdaništa u krugu Islamskog centra i 

• cca 50 parking mjesta na ostalim površinama u centralnom dijelu obuhvata (između ulica 

Branilaca Bosne i Titova). 

U planskom periodu očekivani razvoj motorizacije se prognozira sa godišnjom stopom od 3,5% do 4,0%, 

tj. očekivani stepen motorizacije do kraja planskog perioda je 380 do 420 vozila/1000 stanovnika, sa 

planiranim stepenom pokrivenosti 1 aut./1p.m. 

2.12.2. ELEKTROENERGETIKA 

ELEKTROENERGETSKE PODLOGE ZA DIMENZIONIRANJE SISTEMA  

Dimenzioniranje buduće elektroenergetske mreže obuhvata Urbanističkog projekta temelji se na 

prognozi vršne snage budućeg plana razmatranog obuhvata. Razmatrano područje je prema namjeni 

podjeljeno na stambeni prostor, poslovni prostor, ostali (pomoćni) prostor, te javnu i društvenu 

infrastrukturu. Izgradnjom novih objekata moraju se graditi i novi elektroenergetski kapaciteti.  

ELEKTROENERGETSKE POTREBE  

Analizirajući praktičnost raspoloživih metoda za prognoziranje potrošnje električne energije 

opredjeljujemo se za analiziranje potreba električne snage potrošača koji će se pojaviti u perspektivi. 

Ove snage su mjerodavne za dimenzioniranje kapaciteta električnih postrojenja i vodova od primarnih 

izvora (110/10(20) kV) do priključka na niskonaponskoj mreži. Obzirom na postojanje sistema 

centralnog zagrijavanja prostora električna energija se neće koristiti električnu energiju kao energent 

za grijanje. Postojeće sadržaje kod izrade bilansa svodimo na raspoloživu snagu TS preko specifičnih 

opterećenja zavisno od vrste potrošača. Sprecifična opterećenja u odnosu na namjenu prostorija data 

su u sljedećoj tabeli. 

Namjena prostora Specifična potrošnja (W/m2) 

stanovanje 40-60 

trgovine, hoteli, ugostiteljstvo 100-150 

Namjena prostora Specifična potrošnja (W/m2) 

objekti kulture, zdravstva, socijalne zaštite (škole, domovi, 
zdravstvene ustanove) 

50-80 

industrijski, administrativni i poslovni objekti (kancelarije,banke) 50-120 

zanatske usluge (servisi, zanatstvo) 80-100 

garaže, magazinski prostori 20-40 

više namjenska skloništa 40-80 

učešće javne rasvjete 2000W/ha 

 
Na osnovu podataka o specifičnoj potrošnji, te podataka o broju, namjeni i bruto građevinskoj površini 

planiranih objekata, dolazimo do bilansa elektroenergetskih potreba u tretiranom obuhvatu, koji je dat 

u sljedećoj tabeli. Na kraju tabele prikazana je ukupna instalisana snaga objekata. Jednovremena 

maksimalna (vršna) snaga planiranih objekta se dobija tako što se instalisana snaga množi sa faktorom 

istovremenosti. U našem slučaju, iskustveno je određeno da je faktor istovremenosti 0,5. Nakon toga, 

određena je maksimalna prividna snaga uz faktor snage cos  = 0,95, te ukupan broj potrebnih novih 

trafo stanica, nazivne snage 630kVA, uz pretpostavljenu rezervu 30%. 

R.br. Namjena BGP (m2) 
Specifično 

opterećenje 
(W/m2) 

Ukupno 
oprerećenje 
Pinst. (kW) 

1 BGP POSLOVNOG PROSTORA  2.588,08 60 163,46 

2 BGP STAMBENO-POSLOVNOG PROSTORA 9.123,02 40 384,13 

3 OSTALI POMOĆNI PROSTORI 3.708,84 20 78,08 

4 JAVNA RASVJETA   24,40 

UKUPNO :    15.419,94   617,58 

JEDNOVREMENO OPTEREĆENJE Pmax. = Pinst x 0,5 (kW) 308,79 

MAKSIMALNA PRIVIDNA SNAGA Smax. = Pmax./0,95 (kVA) 325,04 

POTREBAN BROJ NOVIH TRAFO STANICA Sn = 630 Kva nTS = 1,3 x Smax/630 0,74 

USVOJENI BROJ TRAFO STANICA Sn = 630kVA 1 

 

PRIJEDLOG BUDUĆEG STANJA 

Unutar obuhvata Urbanističkog projekata „Gradska pješačka zona u Lukavcu“  postoji djelimično 

izgrađena elektroenergetska infrastruktura. Prema potrebama za električnom energijom iskazanim u 

prethodnom poglavlju, predmetnim urbanističkim projektom  predloženo je: 

• Postojeća elektroenergetska infrastruktura za napajanje postojećih objekata se zadržava, 

• Predviđa se izmještanje postojeće trafostanice na novu lokaciju (u cilju ostvarivanje nove veze 

ulica Lukavačkih Brigada i Redžepa efendije Muminhodžića), 

• Za potrebe novih potrošača i rasterećenja postojećih trafo stanica, predviđa se izgradnja 1 

nove trafo stanica nazivne snage 630kVA na lokaciji prikazanoj na priloženom planu. Nova 

trafostanica je prvenstveno namjenjena napajanju Poslovnog centra i može se izvesti kao 

slobodno stojeća, kako je predloženo, ili unutar samog objekta, 

• Za potrebe priključenja novih trafo stanica predviđa se izgradnja potrebnih SN vodova, 

• Izgradnja podzemne niskonaponske mreže od trafo stanica do distributivnih razvodnih ormara 

i kablovskih priključnih ormara novih objekata, 

Za izgradnju planirane elektroenergetske insfrastrukture potrebno je uvažavati planove višeg reda i 

plan nadležnog elektrodistributivnog preduzeća. U nastavku je dat opis predloženih mjera. 

IZGRADNJA NOVIH TRAFO STANICA  

Usvaja se izgradnja 1 (jedne) nove distributivne trafostanice TS 10-20/0,4 kV sa transformatorskom 

jedinicom od 630kVA. Pozicija planiranih trafostanica je data u grafičkom dijelu i treba biti što je 

moguće bliže centru konzuma. Odabrane TS 10(20)/0,4 kV izvešće se kao slobodnostojeće. Poziciju 

trafostanica u postojećoj elektroenergetskoj mreži šireg obuhvata definisati sa nadležnim 

elektrodistributivnim preduzećem. Svrha planiranja elektrodistributivnih objekata je u principu 

interpolacija novih transformatorskih stanica u postojeću distributivnu mrežu radi rasterećenja 

postojećih transformatorskih stanica, te povećanog broja izgrađenih individualnih stambenih i ostalih 

objekata. Faktori koji utječu na izbor tipa trafostanice za datu lokaciju su: naponski nivo, snaga 

potrošnje, stepen razvoja elektroenergetskog sistema i ekološki uslovi. Trafostanice moraju biti 

skladno uklopljene u postojeći urbani i prirodni ambijent, kroz svoju arhitektonsku formu i primjenu 

konstruktivnih i oblikovnih elemenata, kao i uređenje vanjskog prostora. 

Pod novih TS planirati na nivou terena ili sa neznatnim odstupanjima. U TS planirati odvojeni prostor 

za transformator sa dvokrilnim vratima prema spoljnom terenu, a za razvode 10 kV i 0,4 kV zajednički 

ili zasebni prostor svako sa jednokrilnim vratima prema spoljnom terenu. Do TS predvidjeti pristupni 

put širine 3 m i nosivosti 5 t, po osovini do najbliže javne saobraćajnice. Za planiranu TS predvidjeti 

kompleks površine 6 x 4m.  Najmanja dopuštena udaljenost trafostanice od granice prema susjednim 

česticama iznosi 1 m, a prema kolniku najmanje 2m. 

Lokacijama trafostanica je osiguran direktan i neometan pristup. Lokacije trafostanica trebaju biti 

oslobođene su od svih podzemnih instalacija (vodovod, kanalizacija, plin, toplovod, PTT i sl.), te od 

odrona zemlje, betonskog zida ili podzida, podzemnih voda i drugih elemenata koje mogu ugroziti 

sigurnost i stabilnost objekta. Sve kablovske veze, koje se ostvaruju van transformatorske stanice, 

moraju se uvesti u objekat kroz specijalno predviđene otvore u temelju objekta za izlaz kablova visokog 

i niskog napona. 

Za zadovoljenje planirane potrošnje, pored izgradnje novih elektroenergetskih objekata, potrebno je 

vršiti povećanje instalisane snage u postojećim trafostanicama (zamjena transformatora) i koristiti 

rezervu iz susjednih trafo područja. 

SN RAZVOD 

Za priključenje novih TS treba položiti tipizirani podzemni kabel XHE 49 – A 3 x 1 x 150/25 mm2 

(Tehničke preporuke JP Elektroprivrede BiH). Potrebno je položiti cca 120 m 10(20)kV mreže. Trase 

podzemnih vodova 10(20) kV treba smjestiti uz rubove saobraćajnica, u zelenom pojasu ili pločniku. 

Pri tom treba voditi računa o minimalnim udaljenostima kablova od ostalih elektroenergetskih i drugih 

komunalnih instalacija, što je određeno odgovarajućím tehničkim propisima. 

Osnovni podaci: 
Naziv projekta:                                   UrbanističkI projekaat „Gradska pješačka zona u Lukavcu“   

Naponski nivo 10(20) kV 

Vrsta vodova SN kablovski vod sastavljen od tri jednožilna kabla 12/20 kV, tip: XHE 49 – A 1 x 150/25 
mm2 

Dužina trase 60m 

Dužina kablova XHE 49 – A 1 x 150/25 mm2 – 360m 

NN RAZVOD 

Sve nove NN razvode električne energije u području centralnog dijela razmatranog obuhvata od 

trafostanica do krajnjih korisnika izvesti podzemnim kablovima (čime bi mreža bila neupadljiva, 

zaštićena od atmosferskih uticaja i ne bi se narušavao izgled prostora sa stubovima) upotrebom 

slobodnostojećih DRO-a koje treba locirati između ivica trotoara i granica parcela duž saobraćajnica. 

Za magistralne vodove niskonaponske podzemne mreže koristi se tipski distributivni kabl XP00-A 

4x150mm². Rasplet niskonaponske podzemne mreže za objekte sa većom angažovanom snagom treba 

izvršiti direktnom kablovskom vezom sa NN razvoda u TS 10(20)/0,4 kV ili za objekte sa manjom 

angažovanom snagom vezom sa NN razvoda u TS 10(20)/0,4 kV preko slobodnostojećeg ormara prema 

pojedinačnom objektu konzuma. Objekti sa manjom angažovanom snagom mogu se priključiti i sa 

tipskim distributivnim kablovima manjih presjeka (4x70mm2 ili 4x35m2).  

Za razmatrano područje treba položiti cca 400 m NN kablova. Trase niskonaponske mreže treba da 

prate trasu saobraćajnica ili granice planskih zona.  

JAVNA RASVJETA 

Dobar kvalitet javne rasvjete je jedan bitan element društva, budući da javna rasvjeta ima za cilj da 

osvjetli javne površine i saobraćajnice u noćnim satima i to na što efikasniji način kako bi se doprinijelo 

socijalnoj sigurnosti, sigurnosti u saobraćaju i javnom životu.  

Rasvjetu treba izvesti prema fotometrijskim proračunima u skladu sa važećim standardima i 

preporukama. Mrežu javne rasvjete izvesti podzemno, sa razvodnih ormara rasvjete, koje treba locirati 

izvan trafostanica. Kablovi za javnu rasvjetu trebaju biti tipizirani (predlaže se upotreba kabla za 

podzemno polaganje tip XP00-A 4x25mm². Mjerenje utroška električne energije predvidjeti lokalno u 

razvodnim ormarima rasvjete. Javna rasvjeta se izvodi rasvjetnim armaturama koje trebaju biti 

kvalitetne i estetski dizajnirane, a izvori svjetla savremeni i štedljivi (LED izvori svjetla). Upravljanje 

rasvjete izvesti ručno i automatski preko luxomata ili godišnjeg uklopnog sata, a režim rada odrediti će 

nadležno komunalno preduzeće. Koristiti svjetiljke koje organičavaju blještanje i svjetlotehničko 

zagađenje (rasipanje svjetlosti prema horizontu). Za nošenje rasvjetnih tijela predviđaju se čelični 

cijevni vruće cinčani stubovi, visine 6-10m u zavisnosti od kategorizacije pojedinih saobraćajnica. 

Stubove temeljiti na temeljima samcima koji se grade u trotoaru ili u zelenim površina, tako da 

omogućavaju nesmetan motorni i pješački saobraćaj. 

Planirane podzemne vodove 10 kV i 0,4 kV mreže kao i javne rasvjete polagati u trotoaru i slobodnim 

površinama u rovu dubine 0,8 m. Ispod saobraćajnica i mesta gde se očekuju povećana mehanička 

opterećenja, kablove polagati u kablovsku kanalizaciju prečnika cijevi 100 mm na dubini 1 m sa 100 % 

rezervom u broju cijevi za vodove 10 kV i 50 % rezerve za vodove 0,4 kV.  

Sve trase podzemnih vodova u trotoarima, ispod kolovoza i u slobodnim površinama obilježiti 

propisanim oznakama. 

 

2.12.3. TELEKOMUNIKACIONA INFRASTRUKTURA  

 
Unutar obuhvata Urbanističkog projekta postoji izgrađena pristupna telekomunikaciona mreža, ne 

postoji adekvatna telekomunikaciona insfrastruktura.  

Za izgradnju planirane telekomunikacione insfrastrukture uvažavati prostorne planove višeg reda i plan 

nadležnih telekomunikacionih preduzeća. 

Tendencija u planovima razvoja telekom operatera je realizacija pasivne optičke mreže PON (Passive 

Optical Network) koja zahtjeva pasivnu infrastrukturu (distribucijsko-telekomunikacionu kanalizaciju, 

kablovska okna i optičku pristupnu mrežu do svakog objekta).  

Planskom dokumentacijom će se dati trase nove distribucijsko-telekomunikacione kanalizacije DTK kao 

i mjesta spajanja. Sekundarna DTK i Optička pristupna mreža nisu predmet planske dokumentacije.  

Konačna saglasnost kao i tehnički uslovi su u nadležnosti telekom operatera i realizirat će se kroz 

naredne faze projektne dokumentacije. 

TELEKOMUNIKACIONA INFRASTRUKTURA  

Opšte prihvaćeni trend razvoja telekomunikacijske mreže je dovođenje optičke niti do svakog 

korisnika. U skladu sa tim u okviru obuhvata plana planira se kablovska kanalizaciju sa cijevima i 

kablovskim oknima za račvanje kablovske kanalizacije i izradu nastavka na kablovima.  

Izgradnja DTK i nove mreže planira se uz nove saobraćajnice, a posebno do zona poslovne namjene i 

objekata kolektivnog stanovanja. Planirana distribucijska kablovska kanalizacija omogućit će elastično 

korištenje izgrađene telekomunikacijske mreže, povećanje kapaciteta TK mreže, izgradnju mreže za 

kablovsku televiziju i uvođenje nove tehnologije prijenosa optičkim kablovima u pretplatničku mrežu 

bez naknadnih građevinskih radova.  

Uvođenje optičkih kablova u pretplatničku mrežu omogućit će izgradnju širokopojasne TK mreže sa 

integrisanim uslugama u kojima će jedan priključak omogućavati korištenje novih usluga u 

telekomunikacijama, kao i prijenos radio i televizijskog signala. 

Na osnovu planiranih sadržaja predmetnog obuhvata, kao i strategije razvoja uvođenja pasivne optičke 

mreže planirana DTK će biti izgrađena od PEHD cijevi Ø50mm. Konfiguracija DTK na novoj trasi je 

prosječno 2xPEHD Ø50mm. PEHD cijevi će služiti kod tehnologije «upuhivanja» kompresovanog zraka 

za polaganje optičkih kablova u cijev. Pritisak koji se postiže prilikom upuhivanja može biti do 10 bara. 

Debljina stjenki PEHD cijevi, kao i gustoća primjenjenog polietilena, moraju biti takvi da izdrže navedeni 

pritisak.  

Oblik, fizikalno - hemijska svojstva i dimenzije cijevi moraju odgovarati Tehničkim uslovima 

polietilenskih cijevi za kablovsku kanalizaciju prema DIN 8074 normi, otporne na ispitni pritisak min. 

12 bara kod 35 °C za 2 sata.  

Boja cijevi crna RAL9005, na unutrašnjoj površini podužno užljebljene odgovarajućim brojem 

ureza.Cijevi označene sa toplotnim žigom u kontrastnoj boji, min. 4 mm visoko, sa oznakom telekom 

operatera, upisanim promjerom cijevi, upisanim DIN 8074, datumom proizvodnje i upisanim brojem 

metara cijevi.  

Pakovanje cijevi: doboš ili kotur, kraj cijevi zatvoren sa završnim kapama. Za spajanje polietilenskih 

cijevi koriste se posebni spojni elementi za pritisak od 10 bara ili čvrsti (vareni) spojevi. Za uvođenje 

cijevi u kablovske šahtove koriste se tipske uvodnice od tvrdog PVC-a.  

Prema tehničkim uslovima, dubina rova za polaganje cijevi kablovske kanalizacije u pješačkoj stazi je 

standardno 80 cm, pri čemu je uzeta u obzir debljina podloge od pijeska, te broj redova cijevi. 

Minimalna visina sloja iznad posljednjeg vrha cijevi je 50 cm.  

Na mjestima gdje nema dovoljnog nadsloja, cijevi treba položiti u sloj mršavog betona (MB -15) koji 

treba da je debljine 30 cm.  



URBANISTIČKI PROJEKAT ''GRADSKA PJEŠAČKA ZONA U LUKAVCU'' 

 
 
 

   38 

 

2.12.4. VODOSNABDIJEVANJE 

Snabdijevanje stanovništva i industrije vodom za piće općine Lukavac se vrši:  

• iz postrojenja za prečišćavanje vode-filter stanice „Modrac“. Ovo postrojenje se nalazi u krugu 

fabrike GIKIL.   

• sa izvorišta „Toplice“  

Vrste vodosnabdijevanja na području općine Lukavac se mogu podijeliti na centralni, sistemi 

vodosnabdijevanja kompletnih naselja I manji sistemi grupe građana. Grad Lukavac I područje ovog 

Projekta se snabdijeva vodom sa centralnim vodovodnim sistemom grada. 

Industrijski i drugi privredni kapaciteti tehnološku vodu obezbjeđuju iz komunalnih i vlastitih 

vodovoda.  

Akumulacija Modrac, obezbijeđuje u prosjeku oko 2,30 m3/s tehnološke vode za krupne privredne 

kapacitete kako Lukavca tako i Tuzle: TE Tuzla, Fabrika sode Lukavac, KHK Lukavac, Cementara Lukavac 

i Rudnik soli Tušanj u Tuzli.  

JP Rad Lukavac je zadužen za upravljanje I održavanje centralnog sistema vodosnabdijevanja pitkom 

vodom. Sistemima vodosnabdijevanja kompletnih naselja upravljaju mjesne zajednice dok manjim 

sistemima upravljaju grupe građana. 

U širem području  područja obuhvata projekta se nalazi filter stanica koja pumpa vodu u rezervoar 

Doležal iz kojeg se dalje distributivnim vodovima snabdijeva gradska zona općine. Rezervoar Doležal se 

dakle dopunjava vodom iz filter stanice Modrac, potisnim cjevovodom DN 300. Zapremina rezervoara 

je 2x1.000 m³.  

Najznačajniji problem koji je potrebno riješiti u planskom periodu jeste kvalitet vode u vodovodnim 

sistemima. Analiza vode pokazuje da voda koja se distribuira nije za piće najčešće zbog prisustva 

mangana i željeza u većim količinama od dozvoljenih. 

Sami sistemi za distribuciju vode su najvećim dijelom dotrajali i sa velikim gubicima. Tokom prethodnog 

perioda vršena su određena hidrogeološka istraživanja te su uz već postojeće bušotine rudnika Šikulje 

dokazana potencijalna područja za zahvatanje podzemnih voda.  

Relevatni elementi za planiranje su: 

• Broj stanovnika,  

• Broj zaposlenih – korisnika, 

• specifična potrošnja vode na dan po stanovniku qsp [l/st/dan], 

• specifična potrošnja vode na dan po zaposlenom qsp [l/st/dan], 

• koeficijent dnevne neravnomjernosti Kdn,  

• koeficijent satne neravnomjernosti Kh. 

Postavljanje cjevovoda se planira ispod trotoara ili u zelenom pojasu, te ispod planirane pješačke 

saobraćajnice u rovu sa minimalnim nadslojem zemlje od 1.20m, prilagođen nivelacionim elementima 

puta. Plan razvoja vodovodne mreže obuhvata sljedeće korake: 

• Izgradnja novih distributivnih cjevovoda min. Ø110 , 

• Izgradnja novih vodovodnih linija planira se sa savremenim materijalima poput daktilnih ili 

polietilenskih cijevi, opremljeni sa dovoljnim brojem vodovodnih armatura, zatvarača i 

hidranata. 

Prilikom izgradnje vodovodne mreže potrebno je težiti ka unificiranju cijevnog materijala zbog 

dugoročno gledajući lakšeg održavanja mreže, samim tim i dugotrajnosti. 

Jedan od stalnih zadataka za planski period je i stalno ažuriranje katastra vodovodne mreže, sa 

utvrđivanjem tačnih pozicija svih vodovodnih armatura.  

 

2.12.5. SAKUPLJANJE I DISPOZICIJA OTPADNIH VODA  

Obzirom da na području obuhvata postoji izgrađena mreža odvodnje otpadnih i oborinskih voda, 

planirane mjere se zasnivaju na proširivanju postojeće mreže za područja obuhvata projekta koja nisu 

pokrivena. Svi kolektori se planiraju prema nivelaciji terena, priključuju se na projektovani glavni fekalni 

kolektor koji dalje otpadnu vodu odvodi do planiranog uređaja za prečišćavanje otpadnih voda i ispusta 

u najbliži recipijent. Otpadna vode se trenutno ispušta direktno, bez prethodnog prečišćavanja.  

Novi kanalizacioni vodovi su planirani sa minimalnim profilima Ø250 mm, položenim ispod planiranih 

saobraćajnica, prema pripadajućem nacrtu.  

Izgradnja novih fekalnih kanala i izmjene projektovanih cjevovoda, planira se sa cijevima od 

savremenih materijala poput polipropilena, polivinilhlorida, daktila, centrifugiranog poliestera itd.  

Prilikom izgradnje mreže, potrebno je težiti unifikaciji cijevnog materijala zbog dugoročno gledajući 

lakšeg održavanja mreže, samim tim i dugotrajnosti.  

ODVOĐENJE OBORINSKIH VODA 

Odvođenje oborinskih voda u skladu sa koncepcijom separatnog sistema, planira se posebnim 

kolektorima, minimalnog profila Ø300 mm. Oborinske vode sa saobraćajnica, krovova i drugih površina 

se prihvataju sistemom rešetki, slivnika, te se će dalje voditi prema glavnom kolektoru oborinske 

kanalizacije paralelno uz postojeći kolektor fekalne kanalizacije.  

Oborinski kanali se planiraju u trupu saobraćajnice, sa uličnim slivnicima. Obzirom da ne postoji 

izvedena mreža odvodnje oborinskih voda, zahvati se svode na izgradnju mreže odvodnje oborinskih 

voda.  

Ispuštanje oborinskih voda se planira u najbliži recipijent. Kada je u pitanju odvodnja oborinskih voda, 

a obzirom na blizinu prirodnog vodotoka, predlaže se više ispusta. Ovo rješenje će se dalje razraditi 

izradom glavnog projekta, koji će dati optimalan broj ispusta i dužine planiranih kolektora. 

Izgradnja novih oborinskih kanala planira se sa cijevima od savremenih materijala poput polipropilena, 

polivinilhlorida, centrifugiranog poliestera itd.  

Elementi proračuna hidrauličkog opterećenja kišne kanalizacije su: 

• Pripadajuća slivna površina - F [ha] 

• Intenzitet mjerodavnih kiša za povratni period 2 godine i dužine trajanja 15 min - qmj [l/s/ha] 

• Koeficijent oticanja - ψ 

Plan razvoja infrastrukture sa svim elementima, izmještanja, i izgradnje novih kolektora je obrađen na 

pripadajućem grafičkom prilogu. 

 

2.12.6. TOPLIFIKACIJA 

Projekcijom razvoja infrastrukturnih sistema  predviđa se razvoj već postojeće toplifikacijske mreže u 

obuhvatu  projekta i  priključenje novih  objekata na sistem daljinskog grijanja za koje postoji 

ekonomski i tehnički opravdana osnova.  

Projekcijom je data samo osnovna mreža toplifikaciije do novoplaniranih objekata poslovne namjene 

kao i planiranih objekata kolektivnog stanovanja. Svakako,  daljnim razvojem mreže u zonama 

individualnog stanovanja bi se do procesa ukidanja lokalnih kotlovnica i sistema individualnog 

zagrijavanja.  

Ovim sistemom se može obezbijediti i potrošnja tople vode tokom cijele godine. Projekcijom razvoja 

sistema daljinskog grijanja u obuhvatu projekta osim zamjene zastarjelih toplotnih podstanica za koje 

je previđena rekonstrukcija  planirano  je i postavljanje toplotnih podstanica za novoplanirane objekte.  

Takođe, projekcijom se predviđa i postavljanje mjernih uređaja kojima bi se vršilo mjerenje utroška 

toplotne energije kod svakog potrošača pojedinačno prema čemu bi se utrošak energije naplaćivao.  

Dakle, daljnim razvojem sistema daljinskog grijanja u obuhvatu bi se do procesa ukidanja lokalnih 

kotlovnica i sistema individualnog zagrijavanja, što bi svakako pozitivno uticalo na zaštitu životne 

sredine (smanjenja aerozagađenja u gradu), povećanja komfora stanovanja i uštedu energenata.  

2.13. PROCJENA TROŠKOVA ZA REALIZACIJU URBANISTIČKOG PROJEKTA 

PRIPREMANJE GRAĐEVINSKOG ZEMLJIŠTA  

Za potrebe opremanja građevinskog zemljišta svom potrebnom infrastrukturom, na način na koji je to 
regulisano Urbanističkim projektom, potrebno je izraditi odgovarajuću projektno-tehničku 
dokumentaciju, čija se cijena određuje prema utvrđenoj vrijednosti pojedinačnih radova na ovoj 
infrastrukturi, te u omjeru koji je za određenu projektnu dokumentaciju dat Urbanističkim projektom. 
 
TABELA: IZRADA TEHNIČKE DOKUMENTACIJE  

Tehnička dokumentacija 
Izgradnja saobraćajne infrastrukture  cca 2,5% 33.829,90 

Izgradnja hidrotehničke infrastrukture cca 2,8% 10.899,14 

Izgradnja elektroenergetske  i TT infrastrukture cca 3,0% 2.434,80 

UKUPNO:   47.163,84 KM 

Operativna koordinacija podrazumijeva usklađivanje i koordinaciju svih aktivnosti na pripremi i izradi 
tehničke, projektne dokumentacije navedenih faza, a izračunava se na osnovu ukupne vrijednosti 
tehničke dokumentacije, u postotku koji iznosi 2%, ili  1000,00  KM. 
 

OPREMANJE GRAĐEVINSKOG ZEMLJIŠTA  

Opremanje građevinskog zemljišta podrazumijeva sve radove na izgradnji planirane infrastrukture. 
Prijedlogom troškova su tretirani zahvati na bazi idejnih rješenja osnovne infrastrukture, dok će stvarni 
troškovi biti poznati nakon izrade potrebne tehničke dokumentacije za projektovanje. 
 
 
TABELA: IZGRADNJA SAOBRAĆAJNE INFRASTRUKTURE  

Opis radova Jed.mj Količina 
Jedinična 

cijena (KM) 
Ukupno 

(KM) 

Rekonstrukcija postojeće  kolske saobraćajnice 
š=6,0m, sa izgradnjom  trotoara i primarne 
biciklističke staze l=907 m' 

m2 5.442,00 60,00* 326.520,00 

Izgradnja kolskih saobraćajnica š=6,0 m, l=403 m' m2 2.418,00 80,00* 193.440,00 

Izgradnja kolskih saobraćajnica š=5,0 m, l=519 m' m2 2.595,00 80,00* 207.600,00 

Izgradnja kružne raskrnice  kom 1,0 250.000,00 250.000,00 

Izgradnja parking površina m2 4.873,00 45,00* 219.285,00 

Izradnja i uređenje pješačkih površina (popločanje) m2 20.046,00 35,00* 701.610,00 

UKUPNO: 1.353.195,00 

*U cijenu uračunati: dva sloja asfalta,tampon, drenaža, rigol, bankina, nasipi i humiziranje kosina.  

 

TABELA: ODVOĐENJE I TRETMAN OTPADNIH I OBORINSKIH VODA  

Opis radova Jed.mj Količina 
Jedinična 

cijena (KM) 
Ukupno 

(KM) 

Kolektor fekalnih otpadnih voda DN 250 mm m' 484,0 210,00* 101.640,00 

Kolektor oborinskih otpadnih voda DN 300 mm m' 1403,0 205,00* 287.615,00 

UKUPNO: 389.255,00 

*U cijenu uračunati nabavka, transport,ugradnja i svi radovi (pripremni,zemljani,betonski,montažni i dr.)   

**U cijenu uračunati svi radovi (nabavke, transporta i ugradnje, sa oknima za monitoring)   

 

TABELA: IZGRADNJA ELEKTRONEREGETSKE MREŽE I OBJEKATA  

Opis radova Jed.mj Količina 
Jedinična 

cijena (KM) 
Ukupno 

(KM) 

IzmještanjeTS 10(20)/0,4 kV snage 630 kVA Kom. 1,0 60.000,00 60.000,00 

Nabavka i polaganje napojnog kabla XP00-A 4x150 
mm² 

m' 40,0 70,00 2.800,00 

UKUPNO: 62.800,00 

*U cijenu uračunati: nabavka, transport, uradnja, izrada temelja, nabavka i montaža stubova.  

TABELA: IZGRADNJA TELEKOMUNIKACIONE MREŽE   

Opis radova Jed.mj Količina 
Jedinična 

cijena 
(KM) 

Ukupno 
(KM) 

Izrada kablovske kanalizacije sa PEHD cijevima Φ 50 mm i 
ugradnja PVC okna 42 kom. 

m' 408,0 45,00* 18.360,00 

UKUPNO: 18.360,00 
*U cijenu uračunati: nabavka, transport, uradnja, i svi radovi (pripremni,zemljani,betonski,montažn i dr.)   

PROJEKCIJA IZGRADNJE I UREĐENJA OBUHVATA PROJEKTA  

Intervencije  predviđenje Urbanističkim projektom u smislu redizajna postojećih poslovnih objekata u 

ulici Branilaca Bosne i izgradnje planiranih pješačkih površina će se vršiti procesno (mogućnost fazne 

realizacije)  u okviru realnih vremenskih i materijalnih mogućnosti.  Stoga je potrebno potrebno je 

izraditi odgovarajuću projektno-tehničku dokumentaciju koja će osim navedenih troškova pripremanja 

i opremanja građevinskog zemljišta datih u obvm poglavlju uključiti i stvarne troškove izgradnje 

pješačkih površina i novih poslovnih objekata po fazama realizacije. 

IV– 

Broj: 01-19-5371/22-1                                                                                                       
Lukavac, 20.12.2022. godine 

 
  Na osnovu člana 47. stav 3. Zakona prostornom uređenju i građenju (“Službene novine TK”, broj 
6/11, 4/13 15/13, 3/15, 2/16 i 4/17) i člana 32. Statuta općine Lukavac - prečišćeni tekst ("Službeni 
glasnik općine Lukavac", broj: 5/08 i 1/14), a u vezi sa članom 26. stav 2. Statutarne odluke o 
organizaciji Grada Lukavac u skladu sa Zakonom o gradu Lukavac („Službeni glasnik Grada 
Lukavac“, broj: 1/22), Gradsko vijeće na 9. redovnoj sjednici održanoj dana 16.12.2022. godine 
donijelo je  

ODLUKU 
o provođenju urbanističkog projekta ''Gradska pješačka zona u Lukavcu'' 

 
I UVODNE NAPOMENE 
 

Član 1.  
(1) Ovom Odlukom utvrđuju se uslovi korištenja, izgradnje, uređenja i zaštite prostora na 
prostornoj cjelini obuhvata Urbanističkog projekta„Gradska pješačka zona u Lukavcu“ (u daljem 
tekstu: Projekat), a naročito:  
- granice prostorne cjeline 
- urbanističko - tehnički uslovi za izgradnju građevina  
- odnos prema postojećim građevinama 
- uslovi za izgradnju pomoćnih građevina 
- uslovi za postavljanje privremenih objekata 
- uslovi za formiranje građevinskih parcela 
- uslovi za uređenje građevinskog zemljišta 
- uslovi korištenja zemljišta na zaštitnim infrastrukturnim pojasevima i zaštićenim područjima 
- uslovi za privremeno korištenje zemljišta rezervisanih za druge namjene 
- mjere zaštite stanovnika i materijalnih dobara od prirodnih i drugih nesreća 
- mjere zaštite prava lica sa smanjenim tjelesnim sposobnostima 
- uslovi za postavljanje ograda 
- uslovi za uređenje zelenih i slobodnih površina 
- uslovi za obavljanje poslovnih djelatnosti 
- mjere sprečavanja nepovoljnih uticaja na okoliš 

 
(2) Urbanistički projekat se sastoji od:  

A) Tekstualnog dijela Projekta 
B) Grafičkih priloga Urbanističkog Projekta (M1:1000): 

01. Izvod iz Prostornog plana Općine Lukavac 2015-2025. godina (M1:5.000) 
02. Postojeće stanje građevinskog fonda 
03. Postojeće stanje infrastrukturnih sistema  
04. Postojeće stanje namjene površina - zoning  
05. Plan namjene korištenja prostora 
06. Plan namjene površina – zoning 
07. Plan saobraćaja 
08. Plan parcelacije 
09. Plan građevinskih i regulacionih linija 
10. Odnos prema postojećim objektima 
11. Plan infrastrukture - Elektroenergetika i komunikacije 
12. Plan infrastrukture – Vodosnabdijevanje i odvodnja 
Grafički prilozi Urbanističkog Projekta - Presjeci i fasade (M1:200): 



13.   Presjek 1-1, 
13.1. Presjek 2-2, 
13.2. Presjek 3-3; Presjek 4-4; 
13.3. Presjek 5-5, 
13.4. Presjek 6-6, 
13.5. Presjek 7-7, 
13.6. Prostorni prikazi 
 
Grafički prilozi Urbanističkog Projekta  - Idejna rješenja objekata  (M1:200): 
14.1. Idejno rješenja objekata  "O1", - Osnova prizemlja, Presjek 1-1, 
14.2. Idejno rješenja objekata "O2", - Osnova prizemlja, Presjek 1-1, 
14.3. Idejno rješenja objekata  "O3", - Osnova podruma, 
14.4. Idejno rješenja objekata  "O3", - Osnova suterena, 
14.5. Idejno rješenje objekta  "O3", - Osnova prizemlja, 
14.6. Idejno rješenje objekta  "O3", - Osnova karakteristične etaže, 
14.7. Idejno rješenje objekta  "O3", - Presjek 1-1, 
14.8. Idejno rješenje objekta  "O4'', - Osnova karakteristične podrumske etaže, 
14.9. Idejno rješenje objekta  "O4'', - Osnove prizemlja, I sprata; Presjek 1-1, 
14.10. Idejno rješenje objekta  "O5", - Osnove podruma, prizemlja, I i II Sprata; Presjek 1-1; 
14.11. Idejno rješenje objekata "O6",- Osnova podruma; 
14.12. Idejno rješenje objekata "O6" , - Osnova prizemlja; 
14.13. Idejno rješenje objekata "O6" , - Osnova I sprata; 
14.14. Idejno rješenje objekata "O6" , - Osnova karakteristične etaže; 
14.15. Idejno rješenje objekata "O6" , - Osnova „Penthouse-a; 
14.16. Idejno rješenje objekata "O6" , - Presjek 1-1,; 

 
Grafički prilozi Projekta u digitalnoj formi izrađeni su u državnom koordinatnom sistemu. 
 
II GRANICE PROSTORNE CJELINE 

Član 2.  
(1) Granice obuhvata Projekta su definisane Odlukom o pristupanju izradi Urbanističkog projekta i 
iste su naznačene na svim grafičkim prilozima mjerila 1:1000.  
(2)       Ukupna površina obuhvata Urbanističkog Projekta iznosi cca 10,70 ha.  

 
Član 3.  

           U sklopu obuhvata Projekta definisane su zone sa sljedećim namjenama: 
- Zona pretežnog individualnog stanovanja, 
- Zona pretežnog kolektivnog stanovanja, 
- Zona centralnih sadržaja-administracija/uprava, 
- Zona poslovnih i privrednih sadržaja, 
- Zona zdravstvenih, obrazovnih i kulturnih sadržaja, 
- Zona vjerskih i sakralnih sadržaja, 
- Zona sportskih i rekreativnih sadržaja, 
- Zona otvorenih zelenih površina, 
- Zona otvorenih i infrastrukturnih površina. 
 
III  URBANISTIČKO - TEHNIČKI USLOVI ZA IZGRADNJU GRAĐEVINA 
 
III / A - OPĆI URBANISTIČKO-TEHNIČKI USLOVI 
 

Član 4.  
(1)     Namjena planiranih objekata, položaj i spratnost određeni su u grafičkom dijelu Projekta. 
Dimenzije planiranih objekata, odnosno njihovi maksimalni horizontalni i vertikalni gabariti projektovani 
grafičkim dijelom Projekta direktno ovise od obezbjeđenja potrebnog broja parking prostora – 
saobraćaj u mirovanju propisanih Zakonom o prostornom uređenju i građenju TK-a i Odlukom o 
provođenju prostornog plana općine Lukavac i obavezujući su u procesu izdavanja urbanističko-
tehničke dokumentacije.   

(2)        Spratnost planiranih objekata definisana grafičkim dijelom Projekta je maksimalna i ne može 
se povećavati. Objekti sa definisanom spratnošću potkrovlje (uvažavajući izmjenu propisa) se tretiraju 
kao objekti spratnosti: sprat.   
(3)   Ukoliko investitor kroz izradu potrebne tehničke dokumentacije ne dokaže da je na pripadajućoj 
građevinskoj parceli/parcelama obezbijedio minimalno propisani broj parking mjesta u skladu sa 
važećim propisima, ukupni gabariti i planiranog objekta ili broj planiranih stambenih jedinica se moraju 
prilagoditi stvarno obezbijeđenom kapacitetu za parkiranje.  
(4)        U svrhu obezbjeđenja neophodnog broja parking mjesta u skladu sa važećim propisima ista se 
mogu projektovati na slobodnom dijelu parcele u blizini planiranog objekta, prizemnim, spratnim 
etažama, na ravnim krovovima, suterenu i podzemnim   etažama. Horizontalni gabarit podzemnih 
etaža za potrebe obezbjeđenja parkinga može biti i veći od nadzemnog dijela objekta u svrhu 
povećanja kapaciteta parkiranja ili za druge potrebe pod uslovom da se ne ugrozi projekcija 
urbanističkog Projekta te uz obezbjeđenje uslova da su takvi zahvati u skladu sa svim ostalim važećim 
propisima, u okviru građevinske parcele. Parking mjesta se mogu obezbjediti u okviru novoizgrađenih 
spratnih i drugih garažnih mjesta uz naknadu po parking mjestu koja će se naknadno utvrditi kroz 
program uređenja građevinskog zemljišta. 
(5)      U okviru Projekta dozvoljava se promjena namjene dijela ili cjelokupnog izgrađenog, odnosno 
planiranog objekta uz poštivanje važećih propisa izuzev objekata koji su izgrađeni ili će se graditi na 
zemljištu koje je dodjeljeno putem javnog konkursa. 
(6)       Kota poda prizemlja planiranih objekata („nule objekata“) utvrđene su orjentaciono u skladu sa 
niveletama okolnog uređenog terena i planiranih saobraćajnica definisanih planom nivelacije i Idejnim 
rješenjem saobraćaja. 
(7)        Definitivna kota poda prizemlja svih planiranih objekata i nivelete uređenih okolnih pješačkih i 
drugih površina će biti definisane Idejnim, odnosno Glavnim projektom vanjskog uređenja. 
(8)        Priključke na javnu saobraćajnicu i mrežu instalacija potrebno je u svakom konkretnom slučaju 
projektovati i uskladiti sa elementima datim u Projektu i uslovima koje će propisati imaoc /vlasnik/ 
upravitelj infrastrukture. Obzirom da je infrastruktura (površine namijenjene za kolski i pješački 
saobraćaj, komunalna i elektroenergetska infrastruktura, TT, CATV infrastruktura i dr.) u okviru 
Projekta definisana na nivou idejnog rješenja, ukoliko je to neophodno ili svrsishodno za realizaciju 
pojedinih objekata i/ili drugih sadržaja predviđenih Projektom, na zahtjev investitora moguća su i 
drugačija tehnička rješenja, ukoliko su ista u skladu sa važećim propisima i ne ugrožavaju projekciju 
Urbanističkog Projekta. Služba za upravu nadležna za poslove prostornog uređenja će, u postupku 
izdavanja rješenja o urbanističkoj saglasnosti, prethodno pribaviti mišljenje nadležnog upravitelja 
infrastrukturom, o prihvatljivosti predloženog rješenja u tehničkom smislu. 
(9)        Građevinskom linijom utvrđene su granične linije u odnosu na javnu površinu, saobraćajnicu i 
druge objekte. Za udaljenost između planiranih objekata na zemljištu u privatnom vlasništvu (bočno i 
sa zadnje strane) primjenjivat će se odredbe Odluke o provođenju prostornog plana općine Lukavac. 
(10)      Vlasnici objekata koji vrše toplotnu izolaciju istih-utopljavanje u cilju smanjenja zagađenja radi 
zaštite okoliša iste mogu izvoditi i na zemljištu u vlasništvu grada bez naknade. Na objektima na 
kojima postoje tehničke mogućnosti za ugradnju instalacija za proizvodnju, transfer ili drugi vid 
iskorištenja energije, odobrenje za gradnju će se izdavati na osnovu izvedbene tehničke 
dokumentacije što ne utiče na deklarisanu spratnost objekta. 
(11)     Arhitektonsko oblikovanje građevina, izbor materijala, boja i pokrov prilagodit će se ambijentu i 
tradiciji podneblja uz savremeni arhitektonski izraz. 
(12)   Uređenje zelenih površina izvršit će se prema konkretnim projektima lokacije, a na bazi idejnog  
rješenja koje je utvrđeno u grafičkom i tekstualnom dijelu Projekta. 
(13)     Za infrastrukturne objekte i parking prostore koji nisu definisani Projektom nadležna služba 
može pristupiti izdavanju urbanističke saglasnosti ukoliko je tehnički i prostorno moguće, a u skladu sa 
važećim normativima i standardima.  
(14)    Na postojećim individualnim objektima I i II bonitetne kategorije može se odobriti promjena   
spratnosti i gabarita poštujući odredbe Odluke o provođenju prostornog plana općine Lukavac.  



(15)    Ukoliko položaj planiranog objekta grafičkog dijela Projekta pada na podzemne instalacije koje 
nisu evidentirane (nisu uplanjene) i ukoliko nije moguće izvršiti izmještanje instalacija zatečenih na 
mjestu planiranog objekta, isti se može pomjerati u okviru građevinske parcele (parcela), kako bi se 
ispoštovale minimalne udaljenosti od instalacija ne remeteći koncept Projekta i odredbe Odluke o 
provođenju prostornog plana općine Lukavac. 
(16)    Može se odobriti na objektima gdje god postoje tehničke mogućnosti izgradnja baznih stanica, 
antena, repetitora, telekomunikacijske opreme, ormara i drugih srodnih uređaja i instalacija, u skladu 
sa pozitivnim zakonskim propisima. 

Član 5.  
            Precizini gabariti građevina utvrdit će se urbanističkom saglasnošću - lokacijskom informacijom  
na osnovu datih regulacionih i građevinskih linija i urbanističko-tehničkih uslova propisanih odredbama 
ove Odluke. 
 

Član 6.  
(1) Regulaciona linija Projektom je definisana za novoplanirane objekte.  
(2) Građevinskom linijom utvrđene su granične linije objekata u odnosu na javnu površinu, 
saobraćajnicu i druge objekte, ista je definisana za novoplanirane objekte. 
(3)  Izuzetno, od prethodnog stava moguće je odstupiti ako se građevinska linja planiranog objekta 
prilagođava građevinskim linijama izgtrađenih/postojećih objekata ili ako se radi o obnovi ili 
rekonstrukciji postojećih kulturno istorijskih vrijednosti objekata i utopljavanju postojećih objekata. 
(4) Osnovni nivelacioni podaci dati su grafičkim prilozima Projekta, precizni nivelacioni podaci će 
biti definisani kroz izradu glavnih projekata objekata i vanjskog uređenja.  
(5) Obzirom da je infrastruktura (saobraćaj, elektroenergetika, vodosnabdijevanje i odvodnja, 
telekomunikacije i dr.) u okviru Projekta definisana na nivou idejnog rješenja, ukoliko je to neophodno 
ili svrsishodno za realizaciju pojedinih objekata i drugih sadržaja predviđenih Projektom, na zahtjev 
investitora moguća su i drugačija tehnička rješena ukoliko su ista u skladu sa važećim zakonskim i 
tehničkim propisima i ne ugoržavaju projekciju izgradnje i uređenja prostorne cjeline. 
 
III / B - URBANISTIČKO - TEHNIČKI USLOVI ZA IZGRADNJU GRAĐEVINA   
 

Član 7.  
              Izgradnja, dogradnja, nadogradnja, rekonstrukcija objekata ili promjena namjene odobriće se 
uz slijedeće urbanističko-tehničke uslove: 

a) procenat izgrađenosti parcele Pi=50% i koeficijent izgrađenosti parcele Ki=1 se utvrđuje za 
individualne stambene i stambeno-poslovne objekte u odnosu na vlasničku parcelu, dok se  
za ostale objekte procenat i koeficijent izgrađenosti definiše u odnosu na obuhvat–zonu 
novoplaniranih objekata, a uzimajući u obzir postojeće saobraćajnice, neophodne parking 
površine, zelene površine i slično; 

b) Za potrebe definisanja uslova i načina temeljenja svakog pojedinačnog planiranog objekta  
potrebno je prethodno izvršiti neophodna geomehanička ispitivanja, u skladu sa važećim 
propisima; 

c) arhitektonsko oblikovanje građevina, izbor materijala, boja i pokrov prilagodit će se ambijentu i 
tradiciji podneblja uz savremeni arhitektonski izraz. 

 
Član 8.  

       Ostali urbanističko-tehnički uslovi za objekte se utvrđuju u skladu sa grafičkim dijelom Projekta 
i odredbama ove Odluke. 

 
 
IV ODNOS PREMA POSTOJEĆIM GRAĐEVINAMA 
 

Član 9.  
             Sve postojeće građevine koje nisu u suprotnosti sa odredbama Projekta se zadržavaju u 
njihovim horizontalnim i vertikalnim gabaritima, a ukoliko su bespravno izgrađene može se provesti 
postupak njihove legalizacije. 
 
 

Član 10.  

            Dozvoljava se dogradnja, nadogradnja i rekonstrukcija građevina u skladu sa odredbama 
Projekta, ove Odluke i odredbama Planova višeg reda. 

 
 

V  USLOVI ZA IZGRADNJU POMOĆNIH GRAĐEVINA 
 

Član 11.  
           Pomoćnim objektima se smatraju garaže i tehničke prostorije u svrhu grijanja, hlađenja i 
ventilacije i drugi objekti definisani važećim propisima. Isti mogu biti spratnosti prizemlje uz mogućnost 
gradnje podruma. Položaj i gabarit pomoćnih objekata trebaju da čine jedinstvenu arhitektonsku i 
funkcionalnu cjelinu sa osnovnim objektom i trebaju biti usklađeni sa uslovima propisanim u Odluci o 
provođenju Prostornog plana općine Lukavac. Pomoćni objekti se mogu graditi samo na zemljištu u 
privatnom vlasništvu. 
 
VI  USLOVI ZA POSTAVLJANJE PRIVREMENIH OBJEKATA 
 

Član 12.  
(1) Privremena građevina je građevina montažno-demontažne izvedbe postavljena privremeno na 
određenoj lokaciji za potrebe gradilišta, za primjenu odgovarajuće tehnologije građenja, za 
organiziranje sajmova, javnih manifestacija, te za druge potrebe u skladu sa Projektom (kiosci, 
telefonske govornice, ljetne bašte, reklamni panoi, auto praone i sl.). 
(2) Za objekte iz prethodnog stava, urbanistička saglasnost se daje na osnovu mišljenja komisije 
formirane od strane Gradonačelnika, koje mora biti sačinjeno na osnovu odredbi ovog Projekta, 
Programa o utvrđivanju lokacija za zauzimanje javnih površina i Odluke o komunalnim djelatnostima. 
(3) Privremeni objekti mogu biti postavljeni samo onoliko vremena koliko je to utvrđeno u rješenju 
o urbanističkoj saglasnosti. 
(4) Po isteku roka iz prethodnog stava, privremeni objekti se na zahtjev organa uprave koji je izdao 
urbanističku saglasnost, moraju ukloniti, a prostor urediti prema uvjetima utvrđenim u urbanističkoj 
saglasnosti. 
(5) Izuzetno, na zahtjev organa uprave koji je izdao urbanističku saglasnost, privremeni objekat se 
može ukloniti i prije isteka roka u slučaju privođenja zemljišta konačnoj namjeni ili za izgradnju 
komunalne i ostale infrastrukture od značaja za grad. 

 
VII USLOVI ZA FORMIRANJE GRAĐEVINSKIH PARCELA 
 

Član 13.  
(1)       Građevinsko zemljište namijenjeno za izgradnju objekata dijeli se na građevinske parcele. 
(2) Građevinska parcela obuhvata jednu ili više katastarskih parcela ili njihovih dijelova. 
Građevinska parcela mora imati površinu i oblik koji obezbjeđuje izgradnju građevina u skladu sa 
Planom parcelacije.  
 

Član 14.  
(1) Planom parcelacije utvrđeni su: veličina, oblik i položaj parcele, pristup parcelama, regulacione 
i građevinske linije i površine za javne namjene u segmentima gdje je planskim rješenjem značajnije 
izmjenjena veličina, oblik i položaj postojeće parcele.  
(2) Granice parcela, površine, geodetske tačke i frontovi definisani su grafički i numerički na 
grafičkom dijelu Projekta u segmentima, gdje je planskim rješenjem izmjenjena veličina, oblik i položaj 
postojeće parcele.  
(3) Daju se ovlasti nadležnoj Službi za manje izmjene veličine, oblika i položaja planiranih i 
postojećih građevinskih parcela u obuhvatu Projekta (u cilju održavanja i realizacije infrastrukturnih 
objekata, pod uslovom da se ne ugožava definisana projekcija izgradnje i uređenja prostorne cjeline). 
(4)  



Član 15.  
              Shodno odredbama ove Odluke, grafičkim prilozima Projekta Gradsko Vijeće će dodjeljivati 
zemljište shodno odredbama Zakona o stvarnim pravima FBiH.   

 
VIII  USLOVI ZA UREĐENJE GRAĐEVINSKOG ZEMLJIŠTA 
 

Član 16.  
               Uređenje gradskog građevinskog zemljišta vršiće se prema Programu uređenja gradskog 
građevinskog zemljišta koji će se utvrditi na osnovu elemenata definisanih u Projektu i ovoj Odluci. 
 
IX USLOVI KORIŠTENJA ZEMLJIŠTA NA ZAŠTITNIM INFRASTRUKTURNIM POJASEVIMA I 
ZAŠTIĆENIM PODRUČJIMA 

Član 17.  
                 Zemljište koje se nalazi na infrastrukturnim pravcima do privođenja konačnoj namjeni koristi 
se kao zelena površina. Na ovim površinama ne dozvoljava se izgradnja građevina i postavljanje 
privremenih objekata. 
X USLOVI ZA PRIVREMENO KORIŠTENJE ZEMLJIŠTA REZERVISANIH ZA DRUGE NAMJENE 
 

Član 18.  
                Do privođenja površina planiranoj namjeni prema Projektu, zemljište se može privremeno 
koristiti, a u skladu sa odredbama ove Odluke koje regulišu izgradnju privremenih objekata. 
 
XI MJERE ZAŠTITE STANOVNIKA I MATERIJALNIH DOBARA OD PRIRODNIH I DRUGIH 
NESREĆA 
 

Član 19.  
               Unutar prostorne cjeline obuhvata Projekta primjenjivaće se mjere zaštite stanovnika i 
materijalnih dobara od prirodnih i drugih nesreća u skladu i na način utvrđen odredbama Zakona o 
zaštiti i spašavanju ljudi i materijalnih dobara od prirodnih i drugih nesreća propisima donesenim na 
osnovu ovog Zakona i na osnovu programa i planova zaštite i spašavanja od prirodnih i drugih 
nesreća. 

 
XII MJERE ZAŠTITE PRAVA LICA SA SMANJENIM TJELESNIM SPOSOBNOSTIMA 
 

Član 20.  
(1) Kod projektovanja i izgradnje javnih poslovnih i saobraćajnih objekata (saobraćajnice, 
saobraćaj u mirovanju, pješački saobraćaj), obezbijedit će se mjere zaštite prava lica sa smanjenim 
tjelesnim sposobnostima u skladu sa odredbama Uredbe o prostornim standardima, urbanističko-
tehničkim uvjetima i normativima za sprečavanje stvaranja svih barijera za osobe sa umanjenim 
tjelesnim sposobnostima. 
 (2)      Postojeći stambeno poslovni i poslovni objekti koji nemaju električno dizalo-lift a imaju potrebu 
da isti ugrade ili dograde istima se može udovoljiti radi otklanjanja barijera licima sa smanjenim 
tjelesnim sposobnostima. 
(3)       Otklanjanje arhitektonskih barijera vrši se putem odgovarajućeg tehničkog rješenja (kosina ili 
lift i sl.) 

 
XIII  USLOVI ZA POSTAVLJANJE OGRADA 
 

Član 21.  
Postavljanje ograda oko školskih i vjerskih objekata vrši se uz slijedeće uslove: 
- visina ulične ograde može biti do max. visine 2,0 m, ukoliko je zadovoljen uslov 

transparentnosti i trokuta preglednosti na raskršćima, sa izuzetkom ulaznih kapija; 
- ograda prema saobraćajnicama komponuje se sa postojećim i planiranim zelenilom, a 

može biti izrađena u armiranobetonskoj konstrukciji sa kamenom oblogom i metalnim 
elementima; 

- ograde ne mogu biti od bodljikave žice; 
- postavljanje ograde vrši se po prethodno izrađenom projektu odgovarajućeg tipa ograde; 

- postavljanje ograda vrši se po granicama građevinske parcele, odnosno po definisanim 
regulacionim linijama. 
 
 

XIV USLOVI ZA UREĐENJE ZELENIH I SLOBODNIH POVRŠINA 
 

Član 22.  
(1) Uređenje zelenih površina podrazumijeva podizanje i održavanje visokog i niskog rasltinja na 
javnim zelenim površinama.  
(2) Za zelene površine oko objekta odabrat će se kombinacija višegodišnjeg i sezonskog cvijeća 
koje je zbog svog životnog ciklusa potrebno mijenjati zbog obezbjeđenja uvijek novog estetskog 
ugođaja.  

Član 23.  
             Za zelene površine uz saobraćajnice odabrat će se kombinacija drveća i grmlja koje imaju 
sposobnost apsorbovanja zvuka.  

Član 24.  
              Veće, slobodne pješačke površine se popločavaju, a isto će se vršiti prirodnim kamenim ili 
prefabrikovanim betonskim elementima koji su otporni na habanje i pogodni za održavanje.  
 

Član 25.  
             U okviru samog obuhvata najznačajnije površine uređenog zelenila ostaju u okviru privatnih 
parcela, te je stoga ovoj kategoriji zelenila potrebno posvetiti posebnu pažnju. 
 

Član 26.  
              Sječa stabala se dozvoljava u skladu sa važećim propisima.  
 
XV  USLOVI ZA OBAVLJANJE POSLOVNIH DJELATNOSTI 
 

Član 27.  
               Poslovne djelatnosti koje se mogu obavljati u stambenim i stambeno-poslovnim objektima 
moraju biti kompatibilne sa stanovanjem, tj. takve da bukom, vibracijama, zračenjem, emisijama 
štetnih materija, većom opasnošću od požara, eksplozije ili druge vrste tehničkih incidenata, 
nesrazmjerno velikim opterećenjem saobraćajnica i parkirališta i sl., ne ugrožavaju normalno 
stanovanje i rad u istom ili u susjednim objektima. 
 

Član 28.  
              Djelatnosti u planiranim poslovnim prostorima treba odabrati tako da njihova namjena 
doprinosi stvaranju privlačnog ambijenta unutar prostorne cjeline obuhvata Projekta obogaćenog 
raznolikim sadržajima. 

 
XVI MJERE SPREČAVANJA NEPOVOLJNIH UTICAJA NA OKOLIŠ 
 

Član 29.  
(1) Prilikom izrade projektne dokumentacije za zahvate u prostoru potrebno je u svemu poštivati 
važeće propise za toplotnu zaštitu objekata i racionalnu upotrebu energije 
(2) Prilikom izgradnje novih, planiranih, objekata, potrebno je da se instalacija grijanja objekata 
projektuje za temperaturni režim koji određuje nadležni upravitelj nad sistemom daljinskog grijanja. Svi 
objekti koji se priključuju na sistem daljinskog grijanja bi trebali ispunjavati minimalne tehničke uslove 
u pogledu građevinske konstrukcije objekta. 
(3) Javnu rasvjetu je potrebno planirati, projektovati, izvesti i koristiti kao regulisani javni sistem 
koristeći savremena tehnička rješenja. 



(4)    Svi objekti unutar prostorne cjeline obuhvata Projekta moraju biti priključeni na fekalnu 
kanalizacionu mrežu. 
(5)       Kao prelazno rješenje (u slučaju nemogućnosti priključka na rješenje prečišćavanja otpadnih 
voda naselja) prečišćavanje otpadnih voda će se izvršiti pomoću manjih lokalnih uređaja za 
prečišćavanje otpadnih voda (nepropusne septičke jame, dvostepene taložnice, prefabrikovani 
septički uređaji i slično).  
 

Član 30.  
(1) Na prostornoj cjelini obuhvata Projekta ne može se odobriti obavljanje privredne ili poslovne 
djelatnosti koja ima nepovoljan utjecaj na okoliš. 
(2) Za djelatnosti za koja se utvrdi da njihov tehnološki proces ima negativan uticaj na zrak, vodu i 
tlo, iznad propisanih parametara zagađivanja, investitor je dužan pribaviti procjenu uticaja na okoliš ili 
okolinsku dozvolu, u skladu sa posebnim Zakonom.  
 

Član 31.  
               Prikupljanjе, odlaganje i selekcija otpada koji nastaje svakodnevnim aktivnostima izvršit će 
se u saradnji sa nadležnom službom i institucijom, a u skladu sa važećim Zakonom.  
 
XVII  ZAVRŠNE ODREDBE 

Član 32.  
              Za utvrđivanje uslova korištenja, izgradnje, uređenja i zaštite prostora u prostornoj cjelini 
obuhvata Projekta koji nisu utvrđeni ovom Odlukom ili se ne mogu utvrditi iz Projekta, primjenjivat će 
se: 
- Odredbe o provođenju Prostornog plana općine Lukavac 2015-2035. godina,  
- Zakon o prostornom uređenju i građenju TK; kao i  
- Odredbe drugih zakona i propisa koji regulišu oblast prostornog planiranja, urbanog uređenja i 

građenja. 
 

Član 33.  
           Ova Odluka stupa na snagu 8 (osmog) dana od dana objavljivanja u Službenom glasniku 
Grada Lukavac.  

 

 
                                                                                                                     Predsjedavajući 
                                                                                                                     Gradskog Vijeća 
                                                                                                                                                 
                                                                                                          ______________________ 
                                                                                                              Suad Salibašić dipl. ecc.s.r. 

